
Siulequt 

Assartuussineq pillugu Isumalioqatigiissitaq 2010-mi sulinermi naammassine-

rani isumaliutissiissummik ataatsimoortumik saqqummiussissasoq aallaq-

qaammut pilersaarutigineqarsimagaluarpoq. Kisiannili Isumalioqatigiissitap 

apeqqutit attuumassutillit piffissaliussap taassuma iluani naammattumik peq-

qissaarussillunilu suliarilluarsinnaasimanngilai. 

Isumalioqatigiissitalli isumaa malillugu nalunaarusiami matumani Kalaallit 

Nunaata kujataani mittarfiup qitiusup Narsarsuarmiit Qaqortumut nuunneqar-

Assartuussineq pillugu Isumalioqatigiissitaq 

Nassuiaat: Kalaallit Nunaata kujataani 

assartuussinermi attaveqaatit 

1. juli 2010 

ASSARTUUSSINEQ PILLUGU 

 ISUMALIOQATIGIISSITAQ 

TRANSPORTKOMMISSIONEN 

Postboks 909 

3900 Nuuk 

Tel +299 345000 

Fax +299 313154 

www.transportkommissionen.gl 



Nassuiaat: Kalaallit Nunaata kujataani assartuussinermut attaveqaatit 

 

2 / 117 

.  

sinnaanera pillugu sammisaq pingaarutilik annertuumik suliarineqarpoq, taa-

maattumillu Isumalioqatigiissitap sulinerata ingerlaqqinnerani tamatumunnga 

tunngatillugu nutaanik saqqummiussinissaq naatsorsuutigineqanngilaq. Kiisalu 

Isumalioqatigiissitap isumaa malillugu suliassaqarfimmi tassani angusat ima 

ersaritsigimmata Isumalioqatigiissitaq aalajangerpoq, misissuinerit isumaliuter-

suutillu ingerlateqqinneqarnerini suliassaqarfimmut tassunga Isumalioqatigiis-

sitap tunngaviusumik inassuteqaataasa, tassalu Kalaallit Nunaata kujataani mit-

tarfiup qitiusup Narsarsuarmiit Qaqortumut nuunneqarnissaanut tunngasut ma-

linneqarnissaat tunngaviginiarlugu. 

Taamatut aalajangiinissaq soorunami Isumalioqatigiissitap pisinnaatitaaffiisa 

avataanniippoq. Isumalioqatigiissitap misissuinernik ingerlatitseqqinnissamut 

aalajangiinerup – tassalu misissuinerinnarmut naatsorsuinerinnarmullu – tama-

tuma tunngavigineqarnissaanik aalajangiineranut pissutaavoq, tamanna pin-

ngippat qinigassat assigiinngitsut amerlasuunik misissuiffigineqartussaasussaa-

galuarnerat, tamannali paasiuminaallisitsiinnarani minnerunngitsumik piffissa-

mik annertunerusumik aningaasartuutinillu amerlanerusunik pisariaqartitsiviu-

sussaavoq. 1   

Immikkoortoq 7-imi oqaatigineqartutut politikkikkut aalajangiiniarnermi tun-

ngavissat arlaqarmata, suliami matumani Isumalioqatigiissitap inassuteqaatai 

malinneqassanngippata, tamanna Assartuussineq pillugu Isumalioqatigiissitap 

sulinerminik ingerlatitseqqinnerani angusassanut inerniliinerit ilaannut sooru-

nami sunniuteqassaaq immaqalu allanngortitsissalluni. 

                                                   

 
1
 Tamanna Isumalioqatigiissitap sulineranut unammillernartuuvoq, tassani periarfissarpas-

suit pineqarmata. 



Nassuiaat: Kalaallit Nunaata kujataani assartuussinermut attaveqaatit 

 

3 / 117 

.  

1 Aallaqqaasiut 

Nalunaarusiaq manna aallarnerlugu Assartuussineq pillugu Isumalioqatigiissi-

tap suliassai sulineralu, Kalaallit Nunaata kujataani assartuussinermi attaveqaa-

tit pioreersut, misissuinerni ingerlanneqartuni tunngavigineqartut misissuiner-

milu aallaavissatut toqqarneqartoq nassuiaatigineqarput. 

Immikkoortoq 2-mi taaneqartut tunngavigalugit Kalaallit Nunaata kujataani 

mittarfik qitiusoq Narsarsuarmiit Qaqortumut nuunneqassappat kingunerisassat 

nassuiaatigineqarput. Taamatut nuussinissaq inuiaqatigiit aningaasaqarnerannut 

iluanaarutaasinnaassasoq inerniliisoqarpoq. Aamma inuiaqatigiit aningaasaqar-

neranni iluanaarutissat ilaatinneqanngitsut, immikkoortoq 2.4-mi annertuneru-

sumik sammineqartut annertoorsuarmik nalilerneqanngippata, taamatut nuussi-

nissamik taamaatitsinissamut, tamatumunngalu taarsiullugu Narsamiit Qaqor-

tumiillu Narsarsuarmut aqqusinermik/ikaartaammik pilersitsisinnaanissamut 

tunngavissaqanngitsoq inerniliissutigineqarpoq. 

Kalaallit Nunaata kujataani mittarfiup qitiusup Narsarsuarmiit Qaqortumut 

nuunneqarnerani Kalaallit Nunaata kujataani angallannikkut sullissineq arlalin-

nik allannguuteqassaaq/pitsannguuteqassaaq. Kalaallit Nunaata kujataani sikor-

suaqannginnerata2 aamma immap sikoqannginnerata nalaani illoqar-

fiit/nunaqarfiit akornanni ilaasunik angallassinerup imaatigut angallatinut ilaa-

sartaatinut nuunneqarnissaa tassunga ilaatinneqarpoq. Periarfissaq taanna im-

mikkoortoq 3-mi nassuiarneqarpoq, apeqqutillu taassuma pisariunera pissutiga-

lugu paasissutissanik misissuinissanillu allanik pisariaqartitsisoqarmat, aatsaat 

isumaliutissiissummi inaarutaasumi sammineqarumaarluni. Tamannali Kalaallit 

Nunaata kujataani mittarfiup qitiusup Narsarsuarmiit Qaqortumut nuunneqar-

nissaanik inassuteqarnermut sunniuteqassanngilaq. 

 

Mittarfik Qaqortumut nuunneqassappat, aamma Qaqortup Narsallu akornanni 

aqqusinermik angallatinullu attaveqaammik ataatsimoortumik, mittarfimmut 

aqqusernup tallineqarneratigut, aammalu Nuupilummi imaluunniit Eqalugaar-

sunni Killerni nutaamik talittarfiliornikkut pilersitsisoqarnissaa eqqarsaatigis-

                                                   

 
2
 Siunissami – immikkut ittunut tunngassuteqartut pineqartinnagit – oqaaseq sikumik ajor-

nartorsiuteqarnernut tamanut oqaaseq sikorsuit atorneqartassaaq. Tassani pineqartut tassaa-

sinnaapput imaata sikuunera, sikorsuit, siku aalaakkaasoq aamma nilak sermimeersoq. 



Nassuiaat: Kalaallit Nunaata kujataani assartuussinermut attaveqaatit 

 

4 / 117 

.  

sallugu pingaaruteqarpoq. Tamatuma kingunerisaanik Qaqortumi Narsamilu 

illoqarfinni inuiaqatigiit marluusut imminnut atassuserneqassapput, ilaatigut 

ullormuinnarlugu uteqattaarnermut atorneqarsinnaasumik. Minnerunngitsumik 

Kuannersuarni aamma/imaluunniit Kringlerne-mi aatsitassarsiornissamut pe-

riarfissat atorneqarnissaat aalajangiunneqarpat, tamanna pingaaruteqartussaa-

voq. Qaqortup aamma Narsap akornanni aqqusinermik angallatinullu ataatsi-

moortitsilluni atassusiinissaq immikkoortoq 4-mi nassuiarneqarpoq misissorne-

qarlunilu. 

Qaqortup Narsallu akornanni aqqusinermik angallatinullu ataatsimoortitsilluni 

atassusiisoqassappat, Nanortalimmi mittarfimmik nalinginnaasumik pilersitsi-

nissap eqqarsaatigineqarnissaa aamma pingaaruteqartussaavoq, taamaaliornik-

kut Kalaallit Nunaata kujataani illoqarfiit pingasuusut taakku tamarmik akor-

nanni qulimiguullit atorlugit angallassineq unitsinneqarsinnaammat. Qaqortup 

Narsallu akornanni aqqusineq/angallatit atorlugit toqqaannartumik attaviliiso-

qassanngippat, Nanortalimmi taamatullu Narsami mittarfinnik nalinginnaasunik 

pilersitsinissaq eqqarsaatigineqarsinnaavoq, pilersitsinikkut Qaqortumiit angal-

lassinermi qulimiguullit timmisartunik minnernik taarserneqarsinnaammata. 

Periarfissat taakku immikkoortoq 5-imi annertunerusumik nassuiarneqarput 

misissorneqarlutillu. 

Aamma Kalaallit Nunaata kujataani qulimiguulik ilaasunik angallassinerup na-

linginnaasup saniatigut inuiaqatigiinni suliassanut atorneqartarput, taakkunun-

ngalu SAR (Search and Rescue), sikunik alapernaarsuineq nakorsanillu angal-

lassineq ilaapput. Tamatuma Kalaallit Nunaata kujataani assartuussinermut, 

sikorsuaqarnerata nalaani qulimiguulimmik ilaasunik angallassineq nalingin-

naasoq ilanngullugu kingunerisassai immikkoortoq 6-imi nassuiarneqarput mi-

sissorneqarlutillu. 

Assartuussineq pillugu Isumalioqatigiissitap siunissami Kalaallit Nunaata kuja-

taani ilaasunik angallassinermi assartuussinermut attaveqaataalersussanut atatil-

lugu naliliineri inassuteqaataalu eqikkarneqartut immikkoortoq 7-imi allaaseri-

neqarput, tassungali tunngatillugu erseqqissaatigineqassaaq, nunap immikkoor-

tuata iluani inunnik assartuussineq isumaliutissiissummi inaarutaasumi anner-

tunerusumik misissuiffigineqarumaarmata, tak. immikkoortoq 3. 

1.1 Tunuliaqutaq 

Nalunaarusiornerit Suliassanut malitassat naapertorlugit Assartuussineq pillugu 

Isumalioqatigiissitaq pingasunik nalunaarusiortussaavoq: 

1 Takorluukkat allattorsimaffiat 

2 Tunngavissat allattorsimaffiat 

3 Isumaliutissiissut 

Takorluukkat allattorsimaffiat 19. marts 2010-mi Naalakkersuisunit akuerine-

qarpoq, tamatumalu kingorna Isumalioqatigiissitap nittartagaani takuneqarsin-

naalerluni, uani: http://www.transportkommissionen.gl/. Tassani Isumalioqati-

giissitap suliaminik ingerlatitseqqinnissaminut takorluugaanut killiliussat allaa-

serineqarput. Taanna suliniutissanut, pilersaarutinut pilersaarutillu ilaannut 

siunnerfigineqartunut malitassatut imaluunniit siunnerfissatut atorneqassaaq. 

Tunngavissat allattorsimaffiat ataatsimiititaliaaqqanut pilersinneqarsimasunut 

maajip ulluisa 21-anni tusarniaassutigineqarluni nassiussuunneqarpoq, akissu-

teqarnissamut juunip ulluisa 17-iat killiliunneqarluni. Tusarniaanermi akissutit 

aqqaneq marluk tiguneqarput. Isumalioqatigiissitap ilanngussaq 2-mi tusarniaa-

nermi akissutinut taakkununnga tamanut tunngasunut oqaaseqaatit ilannguppai. 

Tunngavissat allattorsimaffianni inuussutissarsiutinik ineriartortitsinermi innut-

taasullu ineriartorneranni tunngavissat, ineriartornissamut tunngavissat pinga-

suusut aalajangersarneqarnerini pingaaruteqartutut inissisimasut, assartuussi-

nermi attaveqaatinik ilusiliinissat assigiinngitsut kingunerisassaannik naatsor-

suinermi Isumalioqatigiissitap tunngaviginiagai nassuiarneqarput. Tunngavissat 

allattorsimaffianni aamma Kalaallit Nunaata kujataani mittarfiup qitiusup Nar-

sarsuarmiit Qaqortumut nuunneqarnerani kingunerisassat nassuiarneqarput, tas-

sanilu allanneqarpoq, tamatumunnga atatillugu tapertaasumik misissugassat 

arlaqartut suli amigaatigineqartut. 

Tunngavissat allattorsimaffianni apeqqutit aalajangersimasut matuma kingorna 

misissuiffigineqartussat saqqummiunnissaannut periaasissap tunngaviusup ili-

saritinnissaanut nassuiaagallarnissaq siunertarineqarpoq. 

Kalaallit Nunaata kujataani mittarfiup qitiusup Narsarsuarmiit Qaqortumut 

nuunneqarsinnaanerinut atatillugu misissuinerit ilassutaasussat amigaatigine-

qartut, nassuiaammi matumani imm. 2.4-mut aamma imm. 3-miit 7-imut ilaa-

tinneqarput. 

Nassuiaat manna Isumalioqatigiissitaq pilersinneqarmat suliarineqartussatut 

naatsorsuutigineqarsimanngilaq, kisiannili aallaqqaammut piffissarititaasup i-

luani apeqqutit attuumassuteqartut Isumalioqatigiissitap naammattumik suliaril-

luarsinnaasimanngimmagit suliarineqarpoq, sineriallu sinerlugu imaatigut a-

ngallassineq pillugu nassuiaasiortoqarnerata kingunerisaanik Isumalioqatigiissi-

taq pingasunik nalunaarusiorani, tallimanik nalunaarusiorpoq. 

Assartuussineq pillugu Isumalioqatigiissitaq nunami pissutsit tunngavigalugit 

sulisussaavoq, tassalu nunat immikkoortuini aaqqiissutaagallartussat pinnagit, 

pissutsinut tamanut isiginninneq aallaavigisussaavaa, kiisalu Namminersorlutik 

Oqartussani killissarititaasut aammalu Namminersorlutik Oqartussani piffissa-

mut ungasissumut namminiilernissamut anguniakkat ataqqisussaallugit. 

Assartuussineq pillugu Isumalioqatigiissitap tamanna ima paasivaa, siunnersuu-

tit Assartuussineq pillugu Isumalioqatigiissitamit saqqummiunneqartut inuiaqa-

tigiinnut iluanaarnartuunissaat immikkut eqqumaffigineqassasut, taamaalior-

nikkut aningaasaqarnikkut namminiilernissamut periarfissat annertusineqas-

sammata. Taamatut nassuiaateqarneq aamma 2010-mut politikkimut aningaa-

saqarnermullu nassuiaammit taperserneqarpoq, tassanilu oqaaseqatigiit marluu-

sut uku allassimapput: 

”2010-mulli Aningaasanut Inatsimmi suli piffissap pineqartup iluani amigartoo-

ruteqarnissaq tunngavigineqarpoq, piffissammi tassani erngup nukinganik in-

naallagissiorfinnut nutaanut aningaasaliisoqartussaanera pissutigalugu Nukis-

siorfinnut taarsigassarsititsisoqartussaammat, taakkulu aatsaat ukiut tulleriit 

ingerlanerini utertillugit akilerneqartussaallutik. Matumani isumatusaartumik 

aningaasaliissutit, utertillugit akilerneqartussat pineqarmata, taarsigassarsiariti-

tassat taakku Nunap Karsiata ataatsimut amigartooruteqartitsinissaat ajornartor-

siutitut isigineqanngilaq”, Aningaasaqarnermut Naalakkersuisoqarfik 2010. Po-

litikkikkut Aningaasaqarnermullu Nassuiaat 2010. Nuuk, qupp. 9. 

Tamanut isiginninne-

rit  

”Akiitsut amerliartornerat naapertuussinnaavoq. Tassalu aningaasaliiffigisassat 

angisuut, soorlu immap naqqatigut kabeli imaluunniit erngup nukinganik in-

naallagissiorfinnik sanaartorneq, aningaasaliiffigineqarsinnaassappata taarsi-

gassarsinissaq pisariaqarpoq, aningaasaliissutissallu taakku isumatusaartutut 

naliliiffigineqarput.”, Aningaasaqarnermut Naalakkersuisoqarfik 2010. Politik-

kikkut Aningaasaqarnermullu Nassuiaat 2010. Nuuk, qupp. 17. 

Oqaaseqatigiinni marluusuni taakkunani inuiaqatigiinni aningaasaliissutissanut 

tunngavissat pingaarutillit, Isumalioqatigiissitap sulinermini aallaavissaat i-

nuiaqatigiit aningaasaqarnerannut akilersinnaanerannik tunngaveqartut taper-

serneqarpoq, taamaattumillu taakku piviusunngortinniarneqarnerini taarsigas-

sarsinissaq pisariaqartinneqarani. Kisiannili innuttaasut ikinnerat nunarujus-

suarmilu siammasissumi najugaqarnerat pissutigalugu assartuussinermi sulias-

sat arlallit pisortanit tapiissutitaqanngitsumik naammassineqarsinnaanngillat. 

Tamatuma atuuffigisaani Isumalioqatigiissitaq erseqqissaateqartassaaq – tassu-

nga maannamut tapiissutaasartut minneruffii anneruffiiluunniit ilanngullugit – 

tassani angallannerup ingerlanneqarneranut tapiissutissat pisortat sullissineranni 

allani kissaatinut naleqqiussinissaq politikkikkut suliassaammat3. 

Allaammi politikkikkut oqimaaqatigiissitsinissamik pisariaqartitsiviunngitsuni, 

Assartuussineq pillugu Isumalioqatigiissitap inassuteqaatai tunngavigalugit aa-

lajangiinissaq oqitsuinnaassanngitsoq ilimagineqarsinnaavoq. Inassuteqaatini 

taakkunani tupinnanngitsumik ilaatigut inuussutissarsiutinik ineriartortitsiner-

mut, innuttaasut ineriartornerannut innuttaasullu eqiterunnissaannut, tunngavis-

sanik allattuiffimmi sammineqartunik tunngavigineqartunik tunngaveqartinne-

qarput. Isumalioqatigiissitap isumaliutersuutimini siunissami ineriartortitsinis-

samut nalornissutaasartut isumaannik ilaatitsipput aammalu ilaatitsiniarlutik. 

Tamatuma saniatigut Isumalioqatigiissitap sapinngisamik inassuteqaatinik siu-

nissami ineriartortitsinerup nikinnissaanut eqaassutsimut/naleqqussaanermut 

periarfissat pigiinnarneqarsinnaanerat malillugu naleqqussaaniarpoq, tamatu-

mani teknologii, inuiaqatigiinni ineriartorneq il.il. pineqaraluarpataluunniit. 

                                                   

 
3
 Tamannali taamaallaat isumaliutissiissummi immikkut ilanngunneqassaaq. 

Inuiaqatigiit ani-

ngaasaqarnerisa aal-

laavigineqarnerat 

1.2 Kalaallit Nunaata kujataani assartuussinermi 

attaveqaatit 

Immikkoortumi tassani Kalaallit Nunaata kujataani assartuussinermi attaveqaa-

tit maanna atorneqartut nassuiarneqarput, tamatumalu kingorna nunap immik-

koortuani angallassinikkut unammilligassat immikkut ittut taagorneqassapput. 

1.2.1 Silaannakkut angallassineq 

Nunap immikkoortuani tassani nunat tamat akornanni mittarfik ataasiinnaavoq, 

Narsarsuarmi inissisimalluni, taannalu aallaqqaammut sakkutooqarnermi siuta-

nut iluaqutissanngorlugu sananeqarsimavoq. Kiisalu aamma taanna nunap im-

mikkoortuani mittarfinni kisiartaavoq, taamaattumillu nunap immikkoortuani 

angallanneq annertunerusumik imaatigut angallatit ilaasartaatit qulimiguullillu 

atorlugit ingerlanneqarpoq. 

Nunat tamat akornanni angallannermi Narsarsuarmut angalasarneq ukiuni ki-

ngulliunnerusuni ukioq kaajallallugu sapaatit akunnerannut ataasiarluni Køben-

havnimut aamma aasaanerani Islandimut pisartussatut killiligaavoq. 2010-miit 

aasaanerani Københavnimut aamma aasaanerani Islandimut (Air Iceland-imik) 

angallassinerit kisimik ingerlanneqalerput. 

Ilusiliaq 1.1-imi Kalaallit Nunaata kujataani mittarfiit, heliportit aamma helis-

toppit inissisimaffii takutinneqarput. 

Ilusiliaq 1.1 Kalaallit Nunaata kujataani mittarfiit, heliportit aamma helistoppit 

 

Takussutissiaq 1.2-mi 2008-mi nunap immikkoortuani timmisartunut imaluun-

niit qulimiguulinnut mittarfinnit, heliportinit aamma helistoppinit tingisunut 

ilaasut amerlassusaat takussutissiorneqarput. Aamma 2008-mi timmisartut mit-

tarfinnit heliportinillu aallartut, kiisalu sapaatit akunnerannut timmisar-

tut/qulimiguullit angallavinni angalatinneqartut aallartut katinneri takussutis-

siami takutinneqarput. 

Takussutissiaq 1.2 2008-mi mittarfinni, heliportini aamma helistoppini ilaasut 

ikisut amerlassusaat, kiisalu 2008-mi sapaatit akunnerannut 

qulimiguullit/timmisartut aallartut amerlassusaat, Nunap ku-

jataani immikkoortua 

Mittarfiup aqqa Mittarfiup suus-
susia 

2008-mi aallar-
tut katillugit 

2008-mi ilaasut 
ikisut katillugit 

Angallavinni 
qulimiguul-

lit/timmisartut 
sap. ak. aallar-

tartut 

Nanortalik Heliporti 632 4.627 Qulimiguullit: 1-2 

Alluitsup Paa Helistoppi 213 962  

Ammassivik Helistoppi 85 238  

Aappilattoq Helistoppi 87 387  

Narsaq Kujalleq Helistoppi 104 421  

Tasiusaq Helistoppi 60 256  

Qaqortoq Heliporti 2.334 15.085 Qulimiguullit: 
>10 

Qassimiut Helistoppi 40 64  

Eqalugaarsuit Helistoppi 42 106  

Saarloq Helistoppi 22 67  

Igaliku Helistoppi 15 31  

Qassiarsuk Helistoppi 15 34  

Narsaq Heliporti 689 7.214 Qulimiguullit: 3-5 

Narsarsuaq Mittarfik 3.275 33.491 >15 

Najoqqutarisaq: GLV-p 2008-mut ukiumoortumik nalunaarutaa. 

2008-mi nunap avataanit ilaasunit katillugit 33.500-uusunit 10.700-t missaan-

niittut Narsarsuarmut ilaasimapput. Tassunga assersuutitut oqaatigineqassaaq, 

ukiumi tassani nunap avataaniit Kangerlussuarmut ilaasimasut 57.000-t mis-

saanniissimammata. 

2010-mi qulimiguullit uku Kalaallit Nunaata kujataanit aallaaveqartinneqarput: 

• 1 x Sikorsky S61N (issiaviit 19/25-it4) (2012-imi atorunnaarnissaa naatsor-

suutigineqartoq) 

• 1 x Bell 212 (issiaviit 9-t) 

• 1 x Eurocopter AS 350 

                                                   

 
4
 Angallavinni ilaasut 19-it, tassanilu ilaasut tamarmik immikkut 20 kg tikillugu nassataqar-

sinnaapput. Attartortitsilluni timmisartuussisoqassappat ilaasut 25-it, soorlu Sermersuarmut 

takornarianik. 
5
 Najoqqutarisaq: "2010-mut aningaasanut inatsit", Namminersorlutik Oqartussat. 

Kalaallit Nunaata kujataani qulimiguullit atorlugit timmisartuussinerit tamar-

mik ilaasunik angallassinermi kiffartuunneqarnissamik isumaqatigiissut, ani-

ngaasanut inatsimmi 22,5 mio. koruuninik aningaasaliiffigineqartoq aqqutiga-

lugu ingerlanneqarpoq.5 Qulimiguulik S61 pingaartumik illoqarfiit aamma Nar-

sarsuup akornanni ilaasunik angallassinermut atorneqarpoq. Aamma SAR-imut 

upalungaarsimatinneqarpoq. Qulimiguulik Bell 212 nunaqarfinnik sullissiner-

mut atorneqarpoq. Taassuma saniatigut qulimiguulik AS 350 Narsarsuarmi Si-

kunik Alapernaarsuiffimmit aalajangersimasumik attartorneqarpoq. 

Kalaallit Nunaata kujataani silaannakkut angallassinermi unammilligassanit 

immikkut ittunit taaneqarsinnaasut ilaat tassaavoq, sumiiffinni innuttaasut eqi-

teruffiini qanittumut mittarfinnik inissiinissaq. Taanna nunap immikkoortuani 

mittarfiusinnaavoq, imaluunniit Imarpik qulaallugu timmisartunut mittarfiusin-

naalluni. Tamatumunnga atatillugu Narsarsuup siunissaa eqqarsaatigineqarta-

riaqarpoq. 

Qulimiguullit illoqarfiit akornanni inunnik assartuutitut atorneqartut, annertuu-

mik aningaasartuuteqarfiusartut taarserneqarnissaat siunertaralugu, Narsami 

Nanortalimmilu heliportinut taartissatut mittarfinnik nalinginnaasunik, timmi-

sartut mikisut, 19-inik ilaasoqarsinnaasut miffigisinnaasaannik sanasoqarsin-

naanera eqqarsaatigineqarsinnaavoq. Tamannali SAR-imut6 upalungaarsima-

nermut, qulimiguulinnut pineqartunut attuumassuteqartumut atasutut isigine-

qassaaq. Aamma Kalaallit Nunaata kujataani qulimiguulinnik pisariaqartitsineq 

sullissinerit kiffartuussinerillu allat, soorlu sikunik alapernaarsuineq nakorsanil-

lu timmisartuussisarneq eqqarsaatigalugu aalajangersarneqassapput. 

Aammattaaq sikorsuaqarnerata nalaata avataani qulimiguullip angisuup aamma 

qulimiguullip nunaqarfiliartaatip angallatinik minnerusunik, ilaasunik angallas-

sinissamut naleqquttunik taarserneqarnissaat eqqarsaatigineqartariaqarpoq, 

soorlumi Qeqertarsuup Tunuani aasakkut taamaattoqareersoq. 

                                                   

 

 
6
 Search and Rescue. 

Angallannermi u-

nammilligassat im-

mikkut ittut 

1.2.2 Umiarsuit angallannerat 

Kalaallit Nunaata kujasinnerusortaani kiisalu kitaata sineriaani avannamut Si-

simiut tikillugu umiarsualiviit ukioq kaajallallugu sikoqanngingajattarput. U-

kiumut qaammatit tallimat tikillugit umiarsualiviit kujasinnerusortaani aniggui 

Tunumiit sikorsuarnit asseqqaneqartarput. 

Usinik angallassineq Kalaallit Nunaata kujataani Imarpik ikaarlugu umiarsuit nassiussanik usisut 

Narsamut Nanortalimmullu umiarsualivinnut talittarput – killeqaraluartumik. 

Royal Arctic Line-p (RAL) umiarsuai annerit marluk kisimik Narsamut talis-

sinnaapput. Taamaattumik nunap immikkoortuani umiarsualiviit annertuneru-

sumik umiarsuarnit feederersortunit angallavigineqartarput. Takussutissiaq 1.3-

mi kujataani nunap immikkoortuani umiarsualivinni pissutsit, aammalu Takus-

sutissiaq 1.4-mi nassiussanik assartuussinerni assigiinngitsuni umiarsualiviit 

qanoq akulikitsigisumik tikinneqartarnerat takussutissiorneqarput. 

Takussutissiaq 1.3 Nunap immikkoortuani Kujataani illoqarfinni umiarsualivinni 

pissutsit 

Illoqarfik Umiarsualiviup 
tunua, TEU 

Itissuseq mete-
rinngorlugu 

Umiarsuup taki-
nerpaaffissaa, 

meterinngorlugu 

Umiarsuup 
pisinnaasaa, 

TEU 

Nanortalik 50 7 113 550 

Qaqortoq 450 7 113 550 

Narsaq 200 7 150 750 

 

Takussutissiaq 1.4 Nunap immikkoortuani Kujataani umiarsuit nassiussanik usi-

sut illoqarfinnut tikittarnerat 

Illoqarfik Imarpik ikaarlugu 
angallassineq 

Feeder-ersorluni a-
ngallannermi umiar-
suit amerl./sap.ak. 

Nunaqarfinnut angal-
lassineq 

Nanortalik 
Qaammammut ataat-

sip missaa 1/sap. ak. Aap 

Qaqortoq 0
1
 1/ sap. ak.

2
 Aap 

Narsaq 
Qaammammut ataat-

sip missaa
 3

 1/ sap. ak. Aap 

1. 2010-miit Qaqortoq umiarsuarnit Imarpik ikaarlugu angalasartunit tikinneqartarunnaas-

saaq, tak. RAL-ip 2010-mi angalanissamut pilersaarutaa pingaarneq. 

2. Piffissami immap sikoqanngiffigisaani. 

3. RAL-ip 2010-mi pingaartumik umiarsuit feeder-ersortut Narsamut tikittarnissaat allan-

ngortippaa, umiarsuit Imarpik ikaarlugu angalasartut ilisimatitsissutigineqartut malillugit 

sikorsuit pissutaallutik akuttunngitsumik kinguaattoortarmata. 

Ilaasunik angallassineq Takussutissiaq 1.5-imi Kalaallit Nunaata kujataani umiarsuit ilaasoqarlutik 

illoqarfinnut tikittartut takussutissiorneqarput. Umiarsuarmik ilaasunik angal-

lassineq aamma sineriak sinerlugu angallavimmi (AUL), Qaqortumut aamma 

Narsamullu tikiffiusartumi ingerlanneqarsinnaavoq, tassanngaanniillu kitaata 

sineriaa sinerlugu ingerlaqqittoqarsinnaavoq, Ilulissat tikillugu umiarsualiviit 

aqqusaartorneqarlutik. Taakku saniatigut umiarsuit nunaqarfiliartaatit atorlugit 

nunaqarfinnut ilaasunik angallassisoqartarpoq7.  

Takussutissiaq 1.5 Nunap Immikkoortuani Kujataani umiarsuit ilaasunik angal-

lassisut illoqarfinnut tikittarnerat 

Illoqarfik Angallavik Akulikissuseq 

Nanortalik 
Umiarsuit nassiussanik assartuutit 

kisimik 
Sap. ak. 1 

Qaqortoq Sinerissami angallavik  Sap. ak. 1
1
 

Narsaq Sinerissami angallavik Sap. ak. 1 

1.  Apriilimiit decembari ilanngullugu. 

Kalaallit Nunaata kujataani aallartartut akulikissusiat aammalu taakku akornan-

ni attaveqaqatigiinneq qitiusumik pingaaruteqarpoq. Tassalu ullumikkut inuit 

Kalaallit Nunaata kujataaniit nunap immikkoortuata iluani avataaniluunniit a-

taatsimiinnernut peqataajartorlutik ullut arlerlugit angalasarnerat nalinginnaa-

suuvoq. Tamanna soorunami aamma Kalaallit Nunaata kujataani ataatsimiititsi-

sarnernut killilersuisuuvoq. 

                                                   

 
7
 Nunaqarfinnut angallassinermi Arsuup aamma Qeqertarsuatsiaat tikinneqartarnissaannut 

RAB AUL-imut immikkut ittumik isumaqatigiissuteqarpoq. 
8
 Tamanna aallarnisarneqalereerpoq, Imarpik ikaarlugu Narsamut toqqaannartumik angal-

lassineq aamma killeqangaatsialereermat, tak. RAL-ip 2010-mut angalanissanut pilersaaru-

taa pingaarneq. 
9
 "Kalaallit Nunaata kujataani aqquserniornissaq ineriartortitsinissarlu ", Artikel i Dansk 

Vejtidsskrift-imi allaaserisaq, 2009-mi aggustimi. 

 

 

 

Angallannikkut u-

nammilligassat im-

mikkut ittut  

Usinik assartuussinermi ilaatigut Royal Arctic Line-p umiarsuaatiminut suliniu-

tini naapertorlugit, qaammatit tallimat missaasa qaangiunnerini umiarsuit Imar-

pik ikaarlugu angalasartut Kalaallit Nunaata kujataanut tikittarnerinik unitsitsi-

nissamik eqqarsaateqarnera unammilligassaavoq, umiarsuit nutaat nunap im-

mikkoortuani tassani umiarsualivinnut angivallaartussaammata8.  

Kalaallilli Nunaata kujataani nassiussanik angallassisarneq umiarsualiviillu pil-

lugit ajornartorsiutit nassuiaammi matumani sammineqassanngillat, aatsaat As-

sartuussineq pillugu Isumalioqatigiissitap isumaliutissiissutaani sammineqas-

sallutik. 

1.2.3 Aqqusinertigut angallanneq 

Kalaallit Nunaata kujataani sumiiffinni ataasiakkaani aqqusernit ataqatigiit uja-

raaqqanik qallersugaapput. Ilaatigut nunaqarfiup Igalikup eqqaani Vatnaverfi-

mi taamaallutik9. 1980-ikkuni tassani aqqusinermik ujaraaqqanik qallikkamik 

23 km-imik sanasoqarpoq, taannalu atorlugu illut savaateqarfiillu 20-t missaan-

niittut atassuserneqarput. Savaatillit namminneerlutik aqquserniortuupput, u-

kiumoortumillu taakkuninnga aserfallatsaaliuineq isumagisaralugu. Piffissap 

ingerlanerani kommuni aqqusinernik pioreersunik aserfallatsaaliuinermut ta-

piissuteqartarpoq, kisiannili aqqusinernik nutaanik sanaartornissamut aningaa-

saliisarani. 

Aallaqqaammut aqqusernit traktorit illernisut sananeqarput, ilaatigut aqquser-

niornermut atortut amerlanngimmata, ilaatigullu traktorit kisimik atorneqarsin-

naasimallutik. Kisianni maanna ukiorpaaluit ingerlasimapput biilerpaaluillu 

pigineqalersimallutik, sulili biilit portusuut assakaasumikkut sisamaasunit nut-

suisullit kisimik atorneqarput, biilit nalinginnaasut aqqusinerni ujaraaqqanik 

qallikkani atoruminaammata. 

Ukiuni kingullerni kommuni Qaqortup eqqaani illoqarfiup tunuata tungaani 

qaqqaq ituillugu aqqusinermik suliffiusumik sanalluni aallartissimavoq. Aqqu-

sineq suliffiusoq qaqqap illuata tungaani imaq tikillugu sananeqarsimavoq, tas-

sanilu siunnerfigineqarpoq, piffissap ingerlanerani aqqusineq taanna tallillugu 

avannamut Narsap tungaanut sananeqassasoq. 

1.3 Naliliinernut tunngavigineqartut 

Assartuussineq pillugu Isumalioqatigiissitap sulinerani attaveqaatinut tunngatil-

lugu suliniutit aalajangersimasut, aammalu assartuussinermi suliniutit inuiaqa-

tigiit aningaasaqarnerannut imminnut akilersinnaanersut pillugu misissuinissaq 

naliliinissarlu pingaarnertut aallaavigineqarpoq. Naliliinerit tunngavissat allat-

torsimaffianni taaneqartutut siunissaq ungasissoq eqqarsaatigalugu suliarine-

qarput. Tassani ukiuni 25-ni aningaasalersuinissamik siunnerfeqarneq atorne-

qarpoq. 

Matuma kinguliani tunngavissat allattorsimaffianni inuussutissarsiutinik ine-

riartortitsinissamut innuttaasullu ineriartornissaannut isumaliutersuutigineqartut 

naatsumik pingaarnersiorlugit allaaserineqassapput.10  

Isumaliutersuutit taakku aamma ineriartortitsinissamut tunngavissiani pinga-

suusuni, Assartuussineq pillugu Isumalioqatigiissitap inuiaqatigiinni ineriartor-

titsinissamut tunngavigisaani aalajangersaanermut aqutsisuupput. Naluneqan-

ngitsutut siunissaq eqqoriaruminaattarmat, assartuussinermi attaveqaatit inuia-

qatigiit ineriartornerannit qanoq sunneruminartiginerat misissuinerni inernilii-

nernilu takutinniarneqarpoq. Taamaattumik tunngavissiat pingasuusut suliari-

neqarput, siunissami ineriartornissap nalorninartuusup ataatsimut paasisaqarfi-

gineqarnissaa siunertaralugu, tak. imm. 1.4.2. 

1.3.1 Inuussutissarsiutinik ineriartortitsineq 

Kalaallit Nunaat aningaasaqarnikkut namminiilissappat, namminersortut pisor-

tanut naleqqiullutik suliffissaqartitsinikkut aamma tunisassiornik-

kut/isertitaqartarnikkut pilersitsisarnermi maannamut annertunerusumik inis-

sinnissaat pisariaqarpoq. 

                                                   

 
10

 Tamatumunnga atatillugu ilanngussaq 2, tusarniaanermi akissutinut tunngasoq innersuus-

sutigineqarpoq. 

Suut tamaasa isigalugit namminersorluni inuussutissarsiornermi atorfininnis-

samut periarfissanik nutaanik pilerinartunillu ineriartortitsinissaq pisariaqarpoq, 

ilaatigut namminersorluni inuussutissarsiuteqarnerup iluani taakkulu akornanni 

atorfinnit isertitakiffiusuniit atorfinnut isertitaqarfiunerungaatsiartunut, aamma-

lu pisortat ingerlatsiviini kiffartuussiviinilu atorfinnik namminersorluni inuus-

sutissarsiortunut nussuinissaq pisariaqartussaammat. Utoqqalinersiuteqalernis-

samut ukiunut killissarititaasut qaffannerisigut, ilinniartitaanerit pitsaaneruler-

sinnerisigut taamaalillunilu sivikillinerisigut, kiisalu nalinginnaasumik inuussu-

tissarsiorsinnaaffiusunik ukiullit ikiorsiissutisisartut ikilisinnerisigut sulisinnaa-

sut amerlisinneqassapput, tamannalu aamma aningaasaqarnikkut namminiiler-

sinnaanermut iluaqutaasinnaassaaq. 

Assartuussinermi attaveqaatit inuussutissarsiutinik ineriartortitsinermut anner-

tuumik pingaaruteqarput, tassami atoruminassutsit assartuussinermullu akit i-

nuussutissarsiutit unammillersinnaanerinut sunniuteqartarput. Paarlattuanik i-

nuussutissarsiutinik ineriartortitsinerup pitsaanerulernerani assartuussinermi 

kiffartuussinerit piumaneqarnerulertarput. Taamaattumittaaq angallannermi at-

taveqaatit aamma inuiaqatigiit aningaasaqarneranni ineriartortitsinermut, aam-

malu aningaasaqarnikkut namminiilernissamut periarfissanut pingaaruteqarto-

rujussuupput, tamatumalu anguneqarnissaanut angallassinermi attaveqaatit i-

luaqutigineqassapput. 

1.3.2 Innuttaasut ineriartornerat 

Innuttaasut amerlassusaat katitigaanerallu inuiaqatigiit aningaasaqarnerannik 

ineriartortitsinermut, taamaalillunilu aamma angallannermi sullissinerit piuma-

neqarnerinut pingaaruteqarput.  

Assartuussineq pillugu Isumalioqatigiissitap innuttaasut ineriartornerannut isu-

maliutersuutiminni Kalaallit Nunaanni Naatsorsueqqissaartarfiup innuttaasunut 

siumut naliliinera, taamatullu Alcoa pillugu suliamut atatillugu nuttarsinnaa-

nermik misissuinermik taallugu suliaq tunngavigai. 

Atorfinnik nikisitsi-

nerit 

Tunngavissiami pingaarnermi piffissami siumut missiliuiffiusumi innuttaasut 

amerlerialaassasut takutinneqarpoq. Tamatuma peqatigisaanik innuttaasut u-

kiumikkut nikingaatsiassapput, tassalu utoqqaat amerlanerulissapput aammalu 

inuusuttut utoqqasaallu ikinnerulissapput. Aappaatigut taamatut ukiullit angala-

nissamut piffissaqarnerulissapput, kisiannili illuata tungaatigut angalasarnerup 

akulikissusianut aningaasaqarneq pissutsillu utoqqalinermut tunngasut allat kil-

liliisuussapput. Ataatsimut isigalugu innuttaasut amerlassutsimikkut ineriartor-

nissarpiaat aammalu katitigaanerat angallassinerit piumaneqarnerinut anner-

tuumik nikisitsissanngillat. 

Tunngavissat allattorsimaffianni sukumiinerusumik nassuiaatigineqartutut in-

nuttaasut illoqarfinnut eqiterunnissaat naatsorsuutigineqarpoq, pingaartumik 

iloqarfinni annerni pingasuni ukunani amerleriarujussuassallutik: Nuuk, Sisi-

miut aamma Ilulissat. Tamanna ukiuni kingullerni 50-ini ineriartornerup na-

ngissutigissavaa. Taamatut ineriartorneq misissuinernut, assartuussinermi atta-

veqaatit ilusilersorneqarnissaannut isumaliutersuuteqarnermut inassuteqarner-

mullu tunngavigineqartunut ilaatinneqarpoq, innuttaasut illoqarfinnut nunaqar-

finnullu il.il. agguagaanerat angallannerup ilusiligaaneranut, Assartuussineq 

pillugu Isumalioqatigiissitap angallasseriaatsit allat kingunerisassaanik piviu-

suusaartitsilluni saqqumiussinerminut najoqqutarisaanut ilaatinneqarmata, tak. 

imm. 1.4. 

1.4 Misissuinermi aallaavigineqartut  

Namminersorlutik Oqartussat Kalaallit Nunaanni attaveqaatit allanngornerisa 

kingunerisassai naliliiffiginiarlugit angallannermut ilusiliamik suliaqartitsisi-

mapput. Angallannermut ilusiliaq Assartuussineq pillugu Isumalioqatigiissitap 

misissuineranut sakkussatut pingaarutilittut atorneqarpoq11. Matuma kinguliani 

angallannermut ilusiliaq, misissuinermilu aallaavittut pingaarnertut atorneqartut 

                                                   

 
11

 Angallannermut ilusiliaq annertunerusumik nassuiarneqarpoq, uani: 

Namminersorlutik Oqartussat – Ineqarnermut, Attaveqarnermut Angallannermullu Naalak-

kersuisoqarfik. ”Angallannermut ilusiliami sakkussat, aalajangiinissamut tapertassatut – 

Teknikkimut tunngasunut uppernarsaatit”, 2010-mi maajimi. 
12

 Assartuussineq pillugu Isumalioqatigiissitaq, 2010: "Tunngavissat allattorsimaffiat, 20. 

maj 2010". 

 

Utoqqaat amerlane-

rusut inuusuttullu 

ikinnerusut 

Illoqarfinnut eqite-

rutsitsinissaq 

naatsumik nassuiaatigineqassapput. Tassani Tunngavissat allattorsimaffiat 12 , 

paasinarnerusumik nassuiaasiorfigineqartoq innersuussutigineqarpoq. 

1.4.1  Angallannermut ilusiliaq 

Angallannermut ilusiliap atorneqarnerani ilusiliap nukittoqutai pingaarnertut 

eqqumaffigineqarput, kisiannili aamma killilersuutaasut eqqumaffigineqarlutik. 

Ilusiliap nukittoqutai siullermik angallattut, atortut atorneqartut, piffissap anga-

laffiusup, piffissap utaqqiffiusup, bilitsit akiisa aammalu timmisartut mittarfiil-

lu il.il. pisinnaasaannik atuinerup ataatsimut ataqatigiissumillu naatsorsorne-

qarnissaannut qulakkeerisussaapput. Aappaattut ilusiliami taakku atuisunut, 

sullissisunut inuiaqatigiinnullu aningaasaqarnikkut kingunerisassat naatsorsue-

riaatsit, aningaasaliissuteqarnermi inuiaqatigiit aningaasaqarnerannik nalilii-

nermut atorneqartartut malillugit ataatsimoortillugit naatsorsorneqarnissaat qu-

lakkeerneqarpoq. 

Ilusilianulli tamanut tunngatillugu naatsorsuinerup inerneri ilusiliami ataqati-

giissinneqartunit pitsaanerunngillat, aammalu taakkununnga atatillugu paasis-

sutissanit pissarsiarineqartunit, ilusiliami naatsorsuinermut atorneqartunit pit-

saanerunatik. Kalaallit Nunaanni angallannermut ilusiliami aaqqissuussaanerit 

ataqatigiillu, danskit ilusiliarisimasaanni misilerarneqarsimasut tunngavigine-

qarmata, aaqqissuussaanerit ataqatigiillu taakku naammaginartumik tutsuginas-

suseqarnissaat tunngavigissallugu naapertuutissaaq. 

Aaqqissuussaanerit ataqatigiissullu taakku soorunami Kalaallit Nunaanni pis-

sutsinut aalajangersimasunut naleqqussagaapput, angallannermut ilusiliami 

tunngavissat aalajangersagaammata (annertussusiligaammata), taamaalilunilu 

2008-mi, 2009-mi aamma 2010-mi ilaasut aammalu nassiussat allakkallu amer-

lassusaannut tunngatillugu paasisat nutaanerpaat tunngavigalugit angallannerup 

annertussusaanut takutitsillutik, tassungalu angalariaatsit assartuusseriaatsillu 

atorneqartut ilaapput. Timmisartuussisarnerit annertussusilerneqarnerini 2010-

mi timmisartuussinernut pilersaarutit tamanut ammasumik saqqummiunneqar-

tut, tassungalu allannguutit ilisimaneqartut kingulliit, ilaatigut Air Greenlandip 

Narsarsuarmut Keflavik-imullu timmisartuussisarnernik aallartitsisussaanngin-

neranik ilaqartut tunngavigineqarput. Air Greenlandip timmisartua Dash-8 nu-

taaq aamma annertussusiliinermut ilaatinneqarpoq. 

                                                   

 

 

Angallannermut ilu-

siliap nukittoqutai 

… killilersuutaalu 

Taamaattumik ilusilersuinermi inernerusut atorsinnaassusianut minnerunngit-

sumik paasissutissat pissarsiarineqartut, ilusilersuinermi naatsorsukkanut aam-

ma tunngavigineqartut pingaaruteqarput. Pingaartumik mittarfiit timmisartullu 

atorneqartut (suluusallit aammalu qulimiguullit) pillugit paasissutissat pingaa-

ruteqarput. Angallannerup ilusiligaanerani naatsorsuutigisat aalajangersimane-

rusut saniatigut aamma angallannermut ilusiliami inuiaqatigiit ineriartorneran-

nut natsorsuutigisat tamanut tunnganerusut arlallit ilanngunneqarnissaat siun-

nerfigineqassaaq, naatsorsuutigisat taakku ilusiliamut tunngatillugu ilaasut – 

nunaqavissunut, niuernermut atatillugu angalasunut takornarianullu agguarne-

qartut – angallanneqarnissamut piumasaqarnerannik, aammalu nassiussanik 

allakkanillu timmisartukkut assartuussinissap piumaneqarneranik, takussutis-

siami naatsorsuinermi tunngavigineqartunik eqqoriaanissamut ilaasussaamma-

ta. 

Tamanut tunngavigineqartut taakku immikkoortoq 1.3-mi naatsumik nassuiar-

neqarput. Angallannerup ilusissaanut tunngavigineqartut aalajangersimasut, 

taamatullu inuiaqatigiit ineriartornerannut tamarmiusumut tunngavigineqartut 

siunissami angallavimmi tamarmiusumi angallannerup piumaneqalernissaanik 

piviusuusaartitsinermi tunngavigineqarput. 2030-mi 13  ilaasunik, nassiussanik 

allakkanillu angallassinermi siunissami amerlassusissat ilusissallu takussutis-

siornermi aamma angallasseriaasissatut qinigassat allat inuiaqatigiit aningaasa-

qarnerannut sunniutissat naatsorsorneqarnerini tunngavigineqarput. 

 

Tamatuma saniatigut ornigassanut angalanernut atatillugu angallannermut ilusi-

liami piffissamik atuineq killilersorneqarpoq, tassani tikinnissamut aallarnissa-

mullu periarfissat ikittuinnaammata. Tassami piffissamit tikiffiusinnaasumiit 

                                                   

 
13

 Angallassinermut takussutissiat ukiunik 20-inik akunnilerneqarput, kisiannili taakku siu-

nissamut aningaasalersuinissanut, ukiunut 25-inut aalajangerneqartunut paarlaanneqassan-

ngillat. Ukiuni kingullerni tallimani angallannermut sunniutit 2010-miit 2030-mut sunniu-

tissat kisitsisitaat ilisimaneqanngitsut tunngavigalugit naatsorsorneqarput. 2010-p aamma 

2030-p akornanni angallannermut sunniutissat kisitsisinik iluarseeriarneq atorlugu naatsor-

sorneqarput.  

ornigassamut aallarnissamut piffissaq immikkut ittoq atorneqartoq aallartartut 

ikinnerat pissutigalugu angallannermut ilusiliamut ilaatinneqanngilaq. 

Tamanna Kalaallit Nunaata kujataani angallannerup, sapaatit akunnikkaartumik 

illoqarfinnut nunaqarfinnullu angalanissamut periarfissaqartup ingerlanneqar-

neranut atatillugu pingaaruteqartorujussuuvoq. Kalaallit Nunaata kujataata i-

luani distriktikkaartumik angallannerup ilusilersorneqarnerata naliliiffigineqar-

nissaanut tamanna minnerunngitsumik pingaaruteqarpoq. Kisiannili Kalaallit 

Nunaata kujataata iluani distriktikkaartumik angallassineq Isumalioqatigiissitap 

aatsaat isumaliutissiissummi sukumiisumik misissuiffiginiarpaa, tassungalu 

tunngasut isumaliutissiissummut ilanngunneqassapput. 

S61-it atorunnaassapput Maanna angallannerup ilusiligaanera ingerlatsinerup annertussusia atortunillu 

atuineq malillugu ilusiligaavoq. Taamaattumik ilaatigut qulimiguullit S61-it, 

ullumikkut Kalaallit Nunaata kujataani ilaasunik angallassinermi atorneqartut 

tassunga ilaatinneqarput. Kisiannili S61-it qulimiguulinni pisoqarujussuupput, 

maannarpiaq nunarsuarmi sumiiffinni amerlasuuni atorneerukkiartortut, taak-

kununngalu Danmark ilaavoq. Air Greenlandimiit ilisimatitsissutigineqarpoq 

tassani aamma qulimiguullit S61-it atorneerukkiartortussaasut, kingusinner-

paamik 2012-ip naanerani atorneerutissallutik. 

Assartuussineq pillugu Isumalioqatigiissitap angallannermut misissuineri, a-

ngallannerup ilusiligaanerani ingerlanneqartut siunissamut ungasissumut tun-

ngasuummata, angallannermik misissuinermut atatillugu tamatuma eqqarsaati-

gineqarnissaa pisariaqarpoq. 

S61-imut taartissatut ilimanaateqarnerpaat tassaapput qulimiguullit Bell-it, Air 

Greenlandip manna pigisai, taakkulu pisinnaasaat annikinnerungaatsiarput (af-

faasa missaannik). Atortunik atuinermi ataasiakkaanut akit, Assartuussineq pil-

lugu Isumalioqatigiissitap pissarsiarisinnaasimasai tunngavigalugit qulimiguu-

linni Bell-ini inummut ataatsimut kilometerimut aningaasartuutit S61-imut sa-

nilliullugit amerlanerulaartut naatsorsorneqarsinnaavoq. Kisiannili qulimiguu-

linnik minnerusunik atuinermi eqaannerujussuarmik aaqqiisoqarsinnaavoq, ta-

matumalu kingunerisaanik pisinnaasat piumasanut naleqqussarneqarnissaat a-

jornannginnerujussuusarluni. 

Ataatsimut isigalugu naliliisoqarpoq, taarsiinissami qulimiguullit atorlugit a-

ngallassinermut aningaasartuutinik tamakkiisumik allannguinernik annertune-

rusunik kinguneqassanngitsoq. Taamaattumik naatsorsuinissaq eqqarsaatigalu-

gu angallannerup ilusaani naatsorsuinermut qulimiguullit S61-it atorneqaannar-

nissaat toqqarneqarpoq. Taamaattumik matuma kinguliani misissuinerni S61-it 

ilaatinneqarput, taamatulli taaguusiineq aamma qulimiguulinnut immikkoorti-

taanngitsunut assiginnginnerusunullu taaguutitut paasineqassaaq. 

Aningaasaqarnermik naatsorsuinermut aamma ukiuni naatsorsuiffiusuni angal-

lannerit naatsorsorneqarnerat suliat assigiinngitsut inuiaqatigiit aningaasaqarne-

rannut iluanaarutaasinnaanerinik naatsorsuinermut naleqqiullugu paasissutissa-

tut pingaaruteqartutut ilaatinneqarput. 

1.4.2 Inuiaqatigiit ineriartorneranni ataatsimut 

naatsorsuutigisat 

Assartuussineq pillugu Isumalioqatigiissitap 2010-miit 2030 tikillugu inuiaqa-

tigiit aningaasaqarneranni ineriartortitsinissamut takussutissiat pingasuusut 

saqqummiuppai. Naatsorsuutigisat taakku angallannermut ilusiliani tunngavis-

satut (ineriartorfissatut) ilaatinneqartut Takussutissiaq 1.6-imi eqikkarneqarput. 

Takussutissiaq 1.6-imi ukununnga tunngassuteqartut pillugit naatsorsuutigisat 

ilaatinneqarput: IST, innuttaasut amerlassusaat aamma najugaqarfiinut agguaa-

neq, sulisinnaasut, takornariat amerlassusaat kiisalu nassiussat allakkallu amer-

lassusaat. 

Takussutissiaq 1.6  Ineriartornissamut takussutissiani pingasuusuni 2030-mut 

imaluunniit ukiumi tassani inuiaqatigiit ineriartornissaannut 

naatsorsuutigisat  

Tunngaviit Ineriartornissamut 

takussutissiaq 1 

Ineriartornissamut 

takussutissiaq 2 

Ineriartornissamut 

takussutissiaq 3 

IST-mi piviu-

sunngortinne-

qartut 

Ukiumut + 2 % Ukiumut + 3 % Ukiumut + 3½ % 

Innuttaasut: 

Amerliartorne-

rat agguagaa-

nerallu
1 

"Takussutissiaq pi-

ngaarneq", kiisalu 

”Nuttarnermik misis-

suineq”-mi ilusiliaq 1-

imi nunap iluani ag-

guaaneq 

" Takussutissiaq pi-

ngaarneq " ukiumut + 

1 pct., kiisalu ”Nuttar-

nermik misissuineq”-

mi ilusiliaq 1-imi nu-

nap iluani agguaaneq 

" Takussutissiaq pi-

ngaarneq " ukiumut + 

1 pct., kiisalu Nunap 

immikkoortuani pi-

ngaarnermi illoqarfinni 

innuttaasut annertune-

rusumik eqiterunnerat 

Sulisinnaassu-

seqartut 

5 %-inik ikilissapput Allannguuteqassan-

ngillat 

Allannguuteqassan-

ngillat 

Takornariat 

amerlassusaat 

Ukiumut + 2½ % Ukiumut + 5½ %  Ukiumut + 5½ % 

Nassiussat 

amerlassusaat 

Ukiumut + 2½ % Ukiumut + 3½ % Ukiumut + 4 %  

Allakkat amer-

lassusaat 

50 %-inik ikilissapput 50 %-inik ikilissapput 50 %-inik ikilissapput 

1. Takussutissiami pingaarnermi innuttaasut ineriartornerata Naatsorsueqqissaartarfiup ta-

kussutissiaminni pingaarnermi innuttaasunik siumut naliliinerani kingullermi ineriartorneq 

malissagaa ilimagineqarpoq. Innuttaasut illoqarfinnut nunaqarfinnullu agguagaanerat nut-

tarnermik misissuineq tunngavigalugu aalajangersarneqarpoq. Takussutissiami pingaarner-

mi innuttaasut 68%-ii nunap immikkoortuani pingaarnermi illoqarfinni najugaqarput, kiisa-

lu innuttaasut 5%-ii nunap immikkoortuani pingaarnermi nunaqarfinni najugaqarlutik. In-

nuttaasut sinneri nunap immikkoortuini isorlerni najugaqarput, illoqarfinni 20%-inik aam-

ma nunaqarfinni 7%-inik amerlassuseqarlutik. 

Najoqqutarisaq: Assartuussineq pillugu Isumalioqatigiissitaq, 2010: ”Takussutissanut allat-

tuiffik, 20. maj 2010”. 

Inuiaqatigiit aningaasaqarnerannik misissuinerit ineriartortitsinissamut 

takussutissiat, Takussutissiaq 1.6-imi immikkortiterneqartut tunngaviga-

lugit ingerlanneqarput. 

2 Mittarfiup Narsarsuarmiit Qaqortumut nuunneqarnissaa 

Kalaallit Nunaata kujataani mittarfituaasoq ullumikkut Narsarsuarmi inissisi-

mavoq. Mittarfik aallaqqaammut sakkutuunik atugassatut sananeqarsimavoq, 

kisiannili ullumikkut Kalaallit Nunaata kujataani angallannermi katersuuffittut 

qitiulluni. 

Mittarfiup Narsarsuarmi inissisimanera ingerlasussanik piareersaaneq aqutsi-

nerlu eqqarsaatigalugit pitsaasuunngilaq, tassami angalasuni Narsarsuarmiit 

aallaaveqartunik tassungaluunniit tikittartunik soqanngilaq ikittuararsuullutil-

luunniit. Ingerlasussanik piareersaaneq aqutsinerlu pitsaanerulissappat Qaqor-

tumi mittarfiliortoqarsinnaavoq. Tassani qinigassat marluk misissuiffigineqar-

put: mittarfik 1199 m-inik takissusilik aamma mittarfik 1799 m-inik takissusi-

lik. 

Mittarfimmut 1199 m-imut sanilliullugu timmisartut anginerusut assigiinngit-

sullu amerlanerusut mittarfimmut 1799 m-imut missinnaapput. Mittarfimmut 

1799 m-imut timmisartut sukkasuuliat, 200-t tikillugit ilaasoqarsinnaasut mis-

sinnaapput. Tassunga assersuutitut mittarfimmut 1199-imut timmisartut sukka-

suuliat, 100-t tikillugit ilaasoqarsinnaasut missinnaapput. Timmisartut sarpillit 

tamarmik mittarfimmut 1799 m-imut missinnaapput. Mittarfimmi 1199 m-imi 

timmisartut sarpillit annerusut aallarnerminni oqimaassusaat tingeriarfissaasalu 

takissusiat (ikummatissamik atuinermik killilersuineq pissutigalugu) killeqar-

tussaapput. Timmisartut qulimiguullillu aalajangersimasut, Qaqortumi mittar-

fimmut missinnaasussat Narsarsuarmi eqqaanilu timmisartut atorneqareersut 

assigissagaat naatsorsuutigineqarpoq, taakkulu ilaatigut tassaapput Dash-7, 

Dash-8, Boeing 757 aamma Avro-RJ-100. 

Mittarfiit takissusaat 

taakkunanilu pisin-

naasassat  

Ilusiliaq  2.1 Qaqortup eqqaani mittarfissamut pilersaarutit 

  
 

Ilusiliaq 2.1-imi takuneqarsinnaasutut siusinnerusukkut Qaqortup eqqaani mit-

tarfimmut inissiiffissatut periarfissat assigiinngitsut tallimat misissuiffigineqar-

put. Taamaallaalli inissiiffissaq 3-mi (Nordfjeld-ip avannaani) mittarfimmik 

1799 m-imik sanasoqarsinnaasoq misissueqqaarnerni paasineqarpoq, tassani 

mittarfik 2100 m-it tikillugit tallineqarsinnaammat. Inissiiffissani allani mittar-

finnik 1199 m-inik sanasoqarsinnaavoq, inissiiffissamili 1-imi mittarfik 1500 

m-inngorsinnaalluni, tamannalu aamma inissiiffissaq 2-mi ajornassanngilaq, 

tamannali pissappat mittarfinni oqartussaasut immikkut ittumik isumaqatigin-

ninniuteqarfigineqartariaqarput.  

Inissiiffissani tamani 1199 m-imik mittarfiliornissamut piviusuusaartitsisoqar-

poq, tassungali inissiiffissaq 4 ilaatinneqanngilaq, sumiiffimmi tassani illoqar-

fimmik ineriartortitsineq aallartinneqarsimammat taanna periarfissaajunnaar-

mat. Mittarfiit 1199 m-inik aamma 1799 m-inik takissusillit kisimik naatsor-

suiffigineqarput. 

Tikittartut akulikissusaannut (timmisartut kategori C-t mittarnerisa tingisarneri-

salu akulikissusaannut) silap eqquisarnera Qaqortup eqqaani mittarfinnik inis-

siiffissani tamani (akulikissutsimik missiliuinermi 81 % - 84 %-inik14 annertus-

                                                   

 
14

 "Sulinermut najoqqutassaq nr. 2.1, Qaqortoq", ulloq 15.11.2000 imm. 3.2.2, 3.3.2 aamma 

3.4.2, kiisalu "Angallannermut sanaartukkat, Sanaartugassanut nassuiaatit missingersuutil-

lu, Qaqortup Narsallu akornanni mittarfik", ulloq 27.05.2004 imm. 3.2.2 aamma 3.3.2. 

Tikittartut akulikis-

susiat 

susiligaasuni) Narsarsuarmi mittarfimmut pioreersumut (akulikissutsimik mis-

siliuinermi 82 %-inik aamma 86 %-inik15 annertussusiligaasumut) sanilliullugu 

annertunerusussatut isikkoqarpoq. Akulikissutsit taama annertutigisumik assi-

giinngissuteqarneri inuiaqatigiit aningaasaqarnerannut annertuumik sunniute-

qarsinnaanersut naliliiffigineqanngilaq, taamaattumillu misissuinerugallartuni 

akulikissutsit assigiinngissutaat tunngavigalugit iluarsiisoqanngilaq. 16 Taa-

maattorli oqaatigineqassaaq, maannamut misissueqqaarnerusimasut tunngavi-

galugit inissiiffissaq 3-mut tikittartussat silamik pissuteqartumik ikinnerpaajus-

sammata. Naliliinerli inaarutaasuni tikittartut akulikissusissaannik misissuinerit 

annertunerusut, ilaatigut malitassiassat allattorsimaffianni siunnerfigineqartut 

tunngavigineqartariaqarput. 

 

Ilusiliaq 2.1-imi takuneqarsinnaasutut inissiiffissaq 3-mi illoqarfiup mittarfiullu 

akornanni aqqusineq takingaatsiartoq, 10 km-it missaannik takissuseqartoq sa-

naneqartussaavoq, taamaattumillu mittarfinnut allanut naleqqiullugu aqquser-

niornermi sanaartornermut aningaasartuutit aamma qaffasinnerusussaallutik. 

Tamatuma saniatigut inissiiffissaq 3-mi qaartiterinermut aningaasartuutissat 

amerlanerussapput, taamaattumillu mittarfiup 1199 m-ip inissiiffissaq 3-mi sa-

naneqarnissaa, assersuutigalugu inissiiffissaq 2-mi sananeqarneraniit 60%-imik 

akisunerussaaq. Assartuussineq pillugu Isumalioqatigiissitap – oqaatigineqartu-

tulli mittarfik 1199 m-imik takissusilerneqassappat – inissiiffissaq 3-mik tun-

ngaveqarneranut pissutaavoq, siunissami aaqqiisarnerit eqaassusaasa pigiinnar-

neqarnissaat kissaatigineqarmat, tassami timmisartuni teknologiimik ineriartor-

titsinerup kingunerisaanik mittarfiit 1199 m-inik takissusillit, immaqalu mittar-

fiit 1500 m-it tikillugit takissusillit timmisartunit killeqartunik amerlassusilinnit 

tikinneqartalersinnaapput. 

Kalaallit Nunaata kujataani mittarfik qitiusoq Narsarsuarmiit Qaqortumut 

nuunneqassappat, tamanna timmisartuusseriaatsimut allannguisussaavoq - ilaa-

tigut Narsarsuup aamma Qaqortup akornanni qulimiguulimmik timmisartuussi-

sarnerit atorunnaarsinneqassallutik. Taamaalilluni Kalaallit Nunaata kujataani 

tamarmiusumi angallassinissanut pilersaarutit tamarmik allanngortinneqassap-

put. Angallassinerit kingunerisassaannik misissuinermi angallassinissanut piler-

                                                   

 
15

 " Sulinermut najoqqutassaq nr. 3.1, Narsarsuaq", ulloq15.11.2000. imm. 3.2.1. 
16

 Tamatumanissaaq nunami mittarfiup qitiusup Kangerlussuarmiiginnarnissaa imaluunniit 

taassuma taarserneqarnissaa tunngavigineqassaaq. 

Inissiiffissaq 3-mut 

inissiinermi iluaqu-

tissat akornutissallu 

saarutit iluarsineqarnerini sullissisut tamarmik tunngaviusumik timmisartut qu-

limiguullillu assigiit atorsinnaassavaat. Taamaalilluni ilaatigut qulimiguullit 

Qaqortumi mittarfiup kiisalu illoqarfiit Narsap Nanortallillu akornanni angal-

lassinermi sullissiinnarnissaat naatsorsuutigineqarpoq. 

Qinigassani marluusuni assigiinngissutissaq annerpaaq tassaavoq, Qaqortumi 

1199 m-imik mittarfiliortoqassappat Danmarkimut Imarpik qulaallugu toq-

qaannartumik timmisartuussinissaq periarfissaaruttussaammat. Tamatuma ki-

ngunerisaanik Kalaallit Nunaata Danmarkillu akornanni ilaasut nassiussallu 

Kangerlussuaq imaluunniit Island aqqusaartalertussaavaat. Taamaattumik mit-

tarfik 1199 m sananeqassappat, ukioq kaajallallugu Qaqortumiit Kangerlus-

suarmut toqqaannartumik timmisartuussisoqartalissaaq. Qaqortumi mittarfik 

1799 m sananeqassappat, timmisartuussisarnissaq, qulimiguulimmik timmisar-

tuussisarnerup annertussusaa eqqaassanngikkaanni, ullumikkut Narsarsuarmut 

timmisartuussisarnermit allaanerungaassanngilaq. 

Naatsorsuutigisat allat Narsarsuaq matuneqassappat, innuttaasut amerlanersaasa nunaqarfimmiit 

Qaqortumut nuutsinneqarnissaat naatsorsuinermi tunngavigineqarpoq, tamatu-

munngami atatillugu Narsarsuarmi mittarfimmi sulisut Qaqortumi mittarfimmi 

atorfimmik assinganut neqeroorfigineqarnissaat eqqarsaatigissallugu naleq-

qummat. Taamatuttaaq Qaqortumi heliportip pioreersup matuneqarnissaa, 

aammalu timmisartuussinerit tamarmik, taakkununnga nunaqarfinnut qulimi-

guulimmik timmisartuussinerit, SAR-imik suliassat aamma Kalaallit Nunaanni 

sikunik alapernaarsuineq ilanngullugit, sumiiffimmit nutaamit ingerlanneqar-

nissaat naatsorsuinerni tunngavigineqarput.  

Mittarfik Narsarsuarmiit Qaqortumut nuunneqassappat, tamanna aningaasaqar-

nikkut sunniutaagallartunik arlalinnik misigisaqarfigineqassaaq, taakkulu ilan-

ngussaq 1-imi annertunerusumik nassuiarneqarput.  

2.1 Angallannermut najoqqutassiap sunniutissaanik 

naatsorsuineq 

Inuiaqatigiit aningaasaqarneranni ineriartornermi naatsorsuutigisat tamakkiisut, 

aamma mittarfiup nuunneqarnissaanut naatsorsuutigisat immikkut ittut - taak-

kununnga missingersuutit ilanngussaq 1-imi taaneqartut ilanngullugit – Kalaal-

lit Nunaata kujataani mittarfiup qitiusup Narsarsuarmiit Qaqortumut nuunne-

qarnissaata angallannermut aningaasaqarnermullu sunniutissai naatsorsuiffigi-

neqarput, tassani ilaatigut Qaqortumi mittarfik 1199 m aamma 1799 m misis-

suiffigineqarlutik.  

2.1.1 Ilaasut aqqusaartartut allannguutissaat 

Takussutissiani mittarfiup Narsarsuarmiit Qaqortumut nuunneqarnerani ilaasut 

aqqusaartartut allannguutissaattut missiliorneqartut ilusiliaq 2.2-mi takutinne-

qarput – titarnerit qorsorpaluttunngorlugit – Narsarsuaq Kalaallit Nunaata kuja-

taani mittarfeqarfittut qitiusutut ingerlaannassappat ineriartorfissanut takussu-

tissiaq 1-imi tunngavissat atorlugit 2030-mi aasakkut sapaatit akunnerannut 

ilaasut aqqusaartartussat naatsorsorneqartut.  

Ilusiliaq 2.2 Ineriartorfissatut takussutissiaq 1-imi Narsarsuaq mittarfeqarfittut ingerlaannassappat 

aasaanerani sapaatit akunnerannut ilaasut aqqusaartartut amerlassusaat 

 

Nassuiaat: Titarnerni qorsorpaluttuni kisitsisit aasaanerani sapaatit akunnerannut ataatsimut agguaqatigiissillugit ilaasartut 

naatsorsorneqartut tamarmik ilaatinneqarput, tassalu nunaqavissut, takornariat nunanillu allaniit inuussutissarsiornermut atatillugu 

angalasut. 

Ilusiliaq 2.3-mi Narsarsuarmi mittarfik matullugu Qaqortumi 1199 m-imik mit-

tarfiliortoqassappat, ilusiliaq 2.2-mut naleqqiullugu ilaasut aqqusaartartut al-

lannguutissaat takutinneqarput. Taamatuttaaq ilusiliaq 2.4-mi Qaqortumi 1799 

m-imik mittarfiliortoqassappat ilaasut aqqusaartartut allannguutissaat takutin-

neqarput. Aamma  takussutissiaq 1-imi tunngavissat atorlugit 2030-mi aasakkut 

sapaatit akunnerannut ilaasut aqqusaartartussat allanneqarput. 

Titarnerni aappaluttuni (kisitsisit amerleriarfiusut) sumi ilaasut aqqusaartartut 

amerlissanersut takutinneqarpoq, kiisalu titarnerni tungujortuni (kisitsisit ikile-

riarfiusut) sumi ilaasut ikilissanersut takutinneqarpoq. 

Qaqortumi mittarfik 

1199 m 

Ilusiliaq 2.3 Ineriartorfissatut takussutissiaq 1-imi Qaqortumi mittarfimmik 1199 m-imik 

sanasoqassappat 2030-mi aasaanerani sapaatit akunnerannut ilaasut aqqusaartartut 

allannguutissaat 

 

Nassuiaat: Kisitsisini aasaanerani sapaatit akunnerannut ataatsimut agguaqatigiissillugit ilaasartut naatsorsorneqartut tamarmik 

ilaatinneqarput, tassalu nunaqavissut, takornariat nunanillu allaniit inuussutissarsiornermut atatillugu angalasut. 

Qaqortumi 1199 m-imik mittarfiliornermi  Kalaallit Nunaata kujataata Dan-

markillu akornanni toqqaannartumik angallannerup unitsinneqarnissaa ilusiliaq 

2.3-mi takutinneqarpoq. Tamanna Narsarsuarmiit titarneq tungujortoq silittoq, 

titarnerlu aappaluttoq silittoq Qaqortumiit Kangerlussuarmut atassusiisoq ator-

lugit takutinneqarpoq. Naatsorsuinerit malillugit ilaasut tallimararterutaat sisa-

mat, siornatigut Kalaallit Nunaata kujataaniit Danmarkimut timmisartorsinnaa-

simasut Kangerlussuaq aqqusaarlugu Danmarkimut timmisartorsinnaalissapput, 

kiisalu sinneri tallimaraarterutaannik ataatsinik amerlassusillit Island aqqusaar-

lugu timmisartorsinnaalissallutik. Aasaanerani inuit Narsarsuarmiit Danmarki-

mut angallavimmik atuisartut ilaat Kalaallit Nunaata kujataaneersuuneq ajor-

put. Air Greenlandip missiliugai malillugit aasaanerani ilaasut 20%-iisa missaat 

Narsarsuaq aqqusaarlugu Danmarkimut angalasartut Kalaallit Nunaata kujataa-

ta avataani nunap immikkoortuisuuneersuusarput. Kisiannili angallaviit sammi-

viini marluusuni ilaasartut amerlaqatigiinneq ajorput, assersuutigalugu Nuum-

miit Kalaallit Nunaata kujataa aqqusaarlugu angalasartut utimut angalasartunit 

amerlanerusarmata. 

Kalaallit Nunaata kujataani qulimiguullit angallavii, siornatigut Narsarsuar-

miit/Narsarsuarmut angallaviusartut tammavittussaapput imaluunniit Qaqortu-

mut/Qaqortumiit qulimiguullit angallaviinit taarserneqartussaallutik. Tamatuma 

saniatigut nunap iluani ilaasut angalasarnerat annikitsuinnarmik sunniuteqarfi-

gineqartussaapput, Nuummut/Nuummiit aamma Paamiunut/Paamiuniit angal-

lavinni Narsarsuaq attaveqarfigineerulluni Qaqortoq attaveqarfigineqalersus-

saammat. 

Qaqortumi 1799 m-imik mittarfiliortoqassappat, ilaasut aqqusaartartut allan-

nguutissaattut missiliukkat ilusiliaq 2.4-mi takutinneqarput. 

Qaqortumi mittarfik 

1799 m  

Ilusiliaq 2.4 Ineriartorfissatut takussutissiaq 1-imi Qaqortumi mittarfimmik 1799 m-imik 

sanasoqassappat 2030-mi aasaanerani sapaatit akunnerannut ilaasut aqqusaartartut 

allannguutissaat 

 

Nassuiaat: Kisitsisini aasaanerani sapaatit akunneranut ataatsimut agguaqatigiissillugit ilaasartut naatsorsorneqartut tamarmik 

ilaatinneqarput, tassalu nunaqavissut, takornariat nunanillu allaniit inuussutissarsiornermut atatillugu angalasut. 

Qaqortumi 1977m-imik mittarfiliortoqassappat, Kalaallit Nunaata kujataata 

aamma Danmarkip akornanni ilaasartut Narsarsuarmiit Qaqortumut nuussasut 

ilusiliaq 2.4-mi takussutissiorneqarpoq. Tamanna Qaqortumiit titarneq aappa-

luttoq silittoq aamma Narsarsuarmiit titarneq tungujortoq silittoq atorlugit ta-

kussutissiorneqarpoq. Naatsorsuinerni angallasseriaatsimi angallavinni nussui-

nissaq annertunavianngitsoq takutinneqarpoq, tassanilu taamaallaat Narsar-

suarmi mittarfik Qaqortumi mittarfimmit taarserneqassaaq. 

Narsarsuarmi mittarfik Qaqortumut nuunneqassappat, angalasup piffissaq anga-

lanermut atortagaa annertuumik allannguuteqassaaq. 2030-mi mittarfimmi 1199 

m-imik aamma 1799-m-imik takissuseqartumi allannguutissatut missiliukkat, 

Piffissap angalaffiu-

sup allannguutissai 

ukiuunerani aasaaneranilu agguaqatigiissitsinermut oqimaalutarlugit takussutis-

siaq 2.1-imi takutinneqarput. 

Takussutissiaq  2.1 Ineriartorfissatut takussutissiaq 1-imi Qaqortumi mittarfimmik 1199 m-imik 

aamma 1799 m-imik sananermi Narsarsuup ingerlaannarnissaanut naleqqiullugu 

ukioq kaajallallugu (ukiuunerani aasaaneranilu agguaqatigiissitsineq tunngaviga-

lugu) piffissat angalaffiusut (nalunaaquttap akunnerisa) assigiinngissutaat. Kisit-

sisit sinneqartoorutaappata tassaassapput annaasat/iluanaarutit 

  

Nunaqavissut,  
Inuussutissar-
siornermut atatil-
lugu angalasut 

Nunaqavissut,  
inuinnaat anga-
lasut 

Inuussutissarsior-
neq 
(nunaqavissuun-
ngitsut) 

Takornaria-
qarneq 

Nassiussat, 
timmisartoq Allakkat 

Immikkoortoq 
nal. ak. inunnut 
atorneqartut 

nal. ak. inunnut 
atorneqartut 

nal. ak. inunnut 
atorneqartut 

nal. ak. 
inunnut 
atorneqartut 

 
nal. ak. kg-
nut atorne-
qartut  

nal. ak. kg-
nut atorne-
qartut 

Qinigassaq 1 (1199 m) - 
2030             

Piffissaq angalaffiusoq -897 -232 -841 -11.575 -70.152 -5.898 
Piffissaq kinguaattoorfiu-
soq 120 0 -5 -6 1.486 177 
Piffissaq aallerfiusoq 
aamma aatsiffiusoq -2.307 -576 -403 -4.680 -437.238 -79.562 

Piffissaq taarsiiffiusoq 28.403 7.025 3.332 -16.937 3.785.030 383.894 
Taarsiinerit (amerlassu-
saat) 5.154 1.293 774 -2.295 343.687 34.934 
Qinigassaq 2 (1799 m) - 
2030             

Piffissaq angalaffiusoq 3.023 755 637 1.319 222.703 23.909 
Piffissaq kinguaattoorfiu-
soq 140 0 3 5 2.705 292 
Piffissaq aallerfiusoq 
aamma aatsiffiusoq -2.307 -576 -403 -4.680 -437.238 -79.562 

Piffissaq taarsiiffiusoq 42.024 10.461 7.856 8.610 4.187.872 425.282 
Taarsiinerit (amerlassu-
saat) 7.299 1.831 1.532 2.525 459.450 46.718 

Nassuiaat: Piffissami angalaffiusumi piffissaq timmisartumi atorneqartoq pineqarpoq. Piffissaq kinguaattoorfiusoq tassaavoq 

piffissap angalaffiusup agguaqatigiissinneranut ilassutaasoq, mittarfiit angalanermi aqqusaarneqartussat sila pissutigalugu 

tikinneqarsinnaannginnerannut assigiinngitsunut pissuteqartut. Piffissaq aallerfiusoq aallerfiusorlu tassaavoq, piffissaq 

mittarfimmut mittarfimmiillu atorneqartoq. Piffissaq taarsiiffiusoq tassaavoq piffissaq, ilaasut akunnittut tikinnermiit 

aallarnermut mittarfimmi utaqqiffiat. Immikkoortitikkat taakku saniatigut angallannermut najoqqutassiami piffissaq nikerartumik 

taasaq naatsorsorneqarpoq. Piffissaq nikerartoq tassaavoq aallarnissap allanngornerata kingunerisaanik piffissap utaqqiffiusup 

allanngornera. Piffissamulli nikerartumut allannguutit inuiaqatigiit aningaasaqarnerannik misissuinerni nalilittut 

allanneqartanngilaq. Kiisalu ilaasut taarsertut amerlassutsimikkut allannguutaat naatsorsorneqartarput. 

Qaqortumi 1199 m-imik mittarfiliortoqassappat, pingaartumik takornariat nu-

naqavissuunngitsut sivisunerusumik angalasalerneq, taamatullu timmisartumut 

allamut nuunnissamut sivisunerusumik utaqqisalerneq misigissagaat Takussu-

tissiaq 2.1-imi takutinneqarpoq. Pingaartumik Kangerlussuaq imaluunniit Is-

land aqqusaarlugu angalanermi, Narsarsuaq aqqusaarlugu angalanermiit utaqqi-

1199 m-imik mittar-

filiornermi piffissaq 

angalaffiusoq sivit-

sussaaq 

sarneq sivisunerulissaaq. Taarsiinissamut piffissap sivisunerulernissaanut pissu-

taavoq, ullumikkut sulinerup ingerlasarnerata ingerlatiinnarnissaanik naatsor-

suuteqarneq, tassalu Københavnimiit Imarpik qulaallugu timmisartoq ullaakkut 

Kangerlussuarmut tikittarluni, Qaqortumullu angalanissaq aatsaat ualip qiteq-

qunnerani aallartinneqartarluni17. Avataaniit takornariat Islandimi Keflavik-

imut tikikkaangamik, bussinut ilaallutik Reykjavik-ip illoqarfippiaani mittar-

fimmukartassapput, tassanngaanniit Qaqortumi mittarfittaassamut angallaviup 

pilersinneqarnissaa naatsorsuutigineqarmat, taamaattumillu piffissaq taarsiinis-

samut utaqqiffiusoq soorunami sivisunerulertussaalluni. 

Ilaasut ilaat sivikinnerusumik utaqqisassapput, tamannalu piffissap angalaffiu-

sup sivisunerunissaanut illuatungiliuttuussaaq. Ataatsimut isigalugu Qaqortumi 

1199 m-imik mittarfiliornermi ilaasartut tamarmik piffissaq atugassaat tamar-

miusoq allannguuteqanngingajassaaq. 

Aamma Qaqortumi 1799 m-imik mittarfiliornermi piffissap angalaffiusup taar-

siinissamullu utaqqiffiusup allannguutissai Takussutissiaq 2.1-imi takuneqar-

sinnaapput. Qaqortumi 1799 m-imik mittarfiliornermi ilaasut tamarmik piffis-

saq angalanerminnut taamatullu utaqqinerminnut atortagaat sivikinnerulissaaq. 

2.2 Inuiaqatigiit aningaasaqarnerannut sunniutissat 

Inuiaqatigiit aningaasaqarnerannik misissuinerup inerneri aningaasaqarnermut 

kisitsisitut pingaarnertut naatsorsorneqarput – tassalu suliassami maanna naligi-

titaasoq ilanngaasereerlugu (NNV), taakkulu suliassaqarfiup iluani erniai. 

Maanna naligititaasoq ilanngaasereerlugu tassaavoq, piffissami aningaasaler-

suiffiusussatut naatsorsuutigineqartumi, tassalu matumani ukiuni 25-ni, piffis-

sap aningaasalersuiffiusup aallartinneraniit, tassalu matumani 2010-mi, realren-

te ukiumut 4 procentiusoq atorlugu suliami isertitat aningaasartuutillu nalingi 

ilanngaaseriikkat. 

                                                   

 
17

Angalanissanut pilersaarutip pitsannguiffigineratigut piffissaq taarsiinissamut utaqqiner-

mut atorneqartoq annikillisinneqarsinnaagaluarpoq, kisiannili piffissami taarsiinissamut 

atorneqartumi aamma atortut siunertanut allanut atorneqartarput, taamaattumillu piffissaq 

utaqqiffiusoq pinngitsoorneqarsinnaanani. 

1799 m-imik mittar-

filiornermi piffissaq 

angalaffiusoq sivi-

kinnerulissaaq 

 

Maanna naligititaa-

soq ilanngaasereer-

lugu 

Suliassaqarfiup iluani erniat tassaapput, aningaasaliissutit inuiaqatigiit aningaa-

saqarnerannut ukiumoortumik iluanaarutissartaat, tassanilu suliassaqarfiup i-

luani erniat naatsorsorneqarnerini suliami maanna naligititaasut ilanngaasereer-

lugit 0-iutinneqarpoq. 

Suliami maanna naligititaasut ilanngaaseriikkat amigartooruteqarfiunngippata 

suliaq aningaasaliiffigineqartoq iluanaarutigineqassaaq. Tamanna naammassi-

neqarpat, suliassaqarfiup iluani erniat minnerpaamik diskontop erniaatut piviu-

sunngortinneqartutut amerlassuseqassapput. Tassalu maanna naligititaasut ilan-

ngaasereerlugit aamma suliassaqarfiup iluani erniat tamarmik immikkut naat-

sorsorneqarnerini takuneqarsinnaavoq, suliassaq inuiaqatigiit aningaasaqarnerat 

eqqarsaatigalugu imminut akilersinnaanersoq. 

Takussutissiaq 2.2.-mi ineriartorfissatut isigineqartuni pingasuusuni tamani 

Qaqortumi 1199 m-imik taamatullu 1799 m-imik mittarfiliornermi maanna na-

ligititaasut ilanngaaseriikkat naatsorsorneri – immikkoortunut agguarlugit – 

aammalu suliassaqarfiup iluani erniat takutinneqarput. Narsarsuarmi mittarfiup 

pigineqaannarnissaa aallaavigalugu maanna naligititaasut ilanngaaseriikkat 

naatsorsorneri aammalu suliassaqarfiup iluani erniat naatsorsorneqarput. Ta-

kussutissiaq 2.2-mi naatsorsukkani inissiiffissaq 3-p atorneqarnissaa tunngavi-

gineqarpoq. Takussutissiaq 2.5-imi Qaqortumi inissiiffissat allat pingasut ilan-

ngullugit tunngavigineqassappata, 1199 m-imik mittarfiliornissamut taamatut 

naatsorsukkat takutinneqarput. 

Suliassaqarfiup ilua-

ni erniat 

Takussutissiaq  2.2 Ineriartorfissatut takussutissiani pingasuni tamani Narsarsuaq 

matullugu Qaqortumi inissiiffissaq 3-mi 1199 m-imik aamma 1799 m-

imik sananermi maanna naliusut ilanngaasereerlugit aammalu sulias-

saqarfiup iluani erniaqartillugit. Siunissami aningaasaliinissat: Ukiut 

25-t, diskontomut erniat piviusunngortitat: ukiumut 4 pct. 

mio. DKK 

1199 
v
1 

1799 
v
1 

1199 
v
2 

1799 
v
2 

1199 
v
3 

1799 
v
3 

Sanaartornermut aningaasartuutit, mittarfik il.il. -641 -1.310 -641 -1.310 -641 -1.310 

Naliusup sinnera 178 414 178 414 178 414 

Sanaartornermut aningaasartuutit, katillugit -463 -895 -463 -895 -463 -895 

Nutarterineq aserfallatsaaliuinerlu, mittarfik,  
aqqusernit il.il 

218 210 218 210 218 210 

Ingerlatsinermut aningaasartuutit, silaannakkut 
angallassinermi 

486 198 486 198 486 198 

Bilitsinit isertitat, silaannakkut angallassinermi 158 -154 219 -179 221 -180 

Ingerlatsinermut aserfallatsaaliuinermullu 
aningaasartuutit, katillugit 

862 253 923 229 925 228 

Piffissaq atuisut iluanaarutaat 162 245 157 247 158 253 

Ilaasut bilitsinut aningaasartuutaat 6 116 8 127 3 128 

Atuisut iluanaarutaat, katillugit 167 361 165 374 161 382 

Ajutoornerit, nipiliornerit silaannarmillu mingutsitsinerit 0 0 0 0 0 0 

Silap pissusaa (CO2) 11 2 11 2 11 2 

Avammut aningaasartuutit, katillugit 11 2 11 2 11 2 

Akitsuutit sunniutaat 0 0 0 0 0 0 

Akileraarnerup nikinnerani annaasat 22 -106 28 -108 28 -108 

Sunniutit allat, suliffeqarnermut sunniutit ilanngullugit 0 0 0 0 0 0 

Sunniutit allat, katillugit 22 -106 28 -108 28 -108 

Maanna naliusut ilanngaaseriikkat katillugit (NNV) 600 -384 664 -398 662 -392 

Suliassaqarfiup iluani erniat 9,5% 2,2% 9,9% 2,2% 9,9% 2,2% 

Nassuiaat: v1, v2 aamma v3 tassaapput ineriartorfissatut takussutissiat 1, 2 aamma 3. 

 Sanaartornermut aningaasartuutissat katitigaanerat ilanngussaq 1-imi 

takuneqarpoq, tassanilu ilaatigut ineriartorfissanut takussutissiaq 1-imi 1199 m-

imik mittarfiliornermi sanaartornermut aningaasartuutissat takutinneqarput.  

Pisarnertut nalinginnaasutut piffissami misissuiffiusumi tamarmiusumi aserfal-

latsaaliuinermut aningaasassanik naammattunik illuartitsisoqarsimappat, sa-

naartornermut aningaasaliissutissat nalivissaat atuutiinnassasut naatsorsuutigi-

neqarpoq. Qaqortumi mittarfiup ingerlanneqarneranut aningaasartuutissanut 

aserfallatsaaliuinermut aningaasartuutissat ilaatinneqarmata, assersuutigalugu 

Qaqortumi mittarfimmik 1199 m-imik sananermi sanaartornermut aningaasa-

Sanaartornermut a-

ningaasartuutit, ilan-

ngaaseriikkat 

liissutissaviit piffissap aningaasaliiffiusussap, ukiunik 25-nik sivisussusilerne-

qartup naanerani, aammalu diskonto-p erniaviisa 4 procentiusut, ukiumut 178 

mio. koruuninik naleqartussat diskonto-mut utertitsinneqareernerini nalingata 

sinnera ersertussaavoq, tak. takussutissiaq 2.2. 

Taamaattumik ineriartorfissanut takussutissiaq 1-imi 1199 m-imik mittarfilior-

nermut maanna naligititaasut ilanngaasereerlugit sanaartornermut aningaasar-

tuutit tamarmiusut, nalingata sinnera ilanngullugu 463 mio. koruuneqassaaq. 

Taakku mittarfimmut 1799 m-imut 895 mio. koruuniupput, tak. takussutissiaq 

2.2. 

Mittarfiup il.il. ingerlanneqarneranut aserfallatsaaliorneqarneranullu aningaa-

sartuutit ilanngussaq 1-imi immikkoortiterneqarput, tassungalu innersuussiso-

qarpoq. Mittarfiup Narsarsuarmiit Qaqortumi mittarfimmut 1199 m-imut nuun-

neqarnerani maanna naligititaasut ilanngaasereerlugit 218 mio. koruuninik si-

paaruteqarfiusussaapput. 1799 m-imik mittarfiliornermi sipaarutissat taakku 

maanna naligititaasut ilanngaasereerlugit 210 mio. koruuninut naatsorsorneqar-

put. Mittarfimmik 1799 m-imik sananermi sipaarutissat ikinnerunerinut mittar-

fiup takinerusup ingerlanneqarneranut aningaasartuutissat amerlanerunerat pis-

sutaavoq. Assigiinngissulli taanna ilaatigut ETOPS-imi18 ammatitsinermut akit-

suutit mittarfinni naatsuni atorneqarsinnaannginnerinit illuatungilerneqarpoq, 

tak. ilanngussaq 1. 

Mittarfik Narsarsuarmiit Qaqortumut nuunneqarpat, Kalaallit Nunaata kujataani 

timmisartunik qulimiguulinnillu assartuinerit ikilisussaapput. Tamatumunnga 

angalasut amerlanersaasa Qaqortumiit aallarfeqartarnerat/Qaqortumut tikiffe-

qartarnerat pissutaavoq. Sipaarutissat mittarfimmi 1199 m-imi maanna naligiti-

taasut ilanngaasereerlugit 198 mio. koruuninut naatsorsorneqarput. Mittarfiup 

1799 m-ip sananeqarnerani sipaarutissat taamaallaat 198 mio. koruuninut naat-

sorsorneqarput. 

Qaqortumi 1199 m-imik mittarfeqalerpat, Kalaallit Nunaata kujataa-

niit/kujataanut nunanut allanut taakkunanngaanniillu angalasartut amerlaner-

                                                   

 
18

 Extended-range Twin-engine Operational Performance Standards. 

Ingerlatsinermut a-

serfallatsaaliuiner-

mullu aningaasartuu-

tit 

Ingerlatsinermut ani-

ngaasartuutit, timmi-

sartut  

saasa Kangerlussuaq aqqusaartartussaammassuk, timmisartunut ilaasut Kanger-

lussuarmut eqiteruttarnerisa annertunerulertussaanera assigiinngissutip anner-

tuneranut pissutaavoq, tamannattaarlu aamma nunap iluani Kalaallit Nunaata 

kujataanut/kujataaniit angallassinermi pisinnaasat atorneqarnerisa annertuneru-

lernerinik kinguneqassaaq. 

Angallannermut najoqqutassiami maanna timmisartuusseriaatsit ilusii tunnga-

vigalugit bilitsinut akit naatsorsorneqarput. Tamatuma kingunerisaanik Kalaal-

lit Nunaata kujataaniit Københavnimut/Københavnimiit Kalaallit Nunaata kuja-

taanut Kangerlussuaq aqqusaarlugu angalasut, siumut 1000 koruunit missaan-

nik akiliinerusalissasut ilimagineqarpoq, tassalu siumut utimullu bilitsimut akit 

20 – 30 %-inik qaffassallutik. Paasissutissat pioreersut tunngavigalugit ilaasut 

ataatsimoortut assigiinngitsut timmisartunut akitigut sukkut sunniuteqarfigine-

qassanersut nalileruminaappoq. Kisianni akit allannguutissaat  taama annertuti-

gisut, soorlu 2008-mi Københavnip aamma Narsarsuup akornanni bilitsit akii-

nik qaffaanermut atatillugu takuneqartut isumaqanngitsoortussaanissaat ilima-

gineqanngilaq. Air Greenlandimiilli ilisimatitsissutigineqarpoq, Kalaallit Nu-

naata kujataata aamma Danmarkip akornanni angalasunut bilitsit ullumikku-

mut, Narsarsuaq aqqusaarlugu angalaffiusartumut naleqqiullugu, siunissami 

Kangerlussuaq aqqusaarlugu angalasoqartartussaagaluartoq allaanerungaatsias-

sanngitsut. Tamanna pissanersoq soorunami Assartuussineq pillugu Isumalio-

qatigiissitap qulakkeersinnaanngilaa. 

Akit sunniutigisinnaasaat pingaarutillit takussutissiorniarlugit tamatumunnga 

atatillugu malussajassutsit matuma kinguliani naatsorsorneqarput, naatsorsui-

sarnermullu assersuusiarineqartumi ilimagineqarpoq, 1199 m-imik mittarfilior-

nermi akit 1000 koruunit missaannik qaffannerisa kingunerisaanik Kalaallit 

Nunaata kujataanut takornariartartut 50 %-inik ikiliumaartut. 

Takussutissiaq 2.2-mi takuneqarsinnaasutut ineriartorfissanut takussutissiaq 1-

imi 1199 m-imik mittarfiliortoqassappat sullissisut maanna naligititaasut ilan-

ngaaseriikkat malillugit bilitsinit isertitaat 158 mio. koruuninik amerlissapput, 

Bilitsinit isertitat  

kiisalu aningaasartaliussat taaneqartut malillugit 1799 m-imik mittarfiliortoqas-

sappat sullissisut bilitsinit isertitaat 154 mio. koruuninik ikilissallutik.19  

Kalaallit Nunaata kujataani mittarfik qitiusoq Narsarsuarmiit Qaqortumut 

nuunneqassappat, tak. Takussutissiaq 2.3, piffissap ingerlanerani iluanaarutis-

sat/annaasassat ataasiakkaanut akit, inunnut tunngatillugu takussutissiaq 2.3-mi 

aamma nassiussanut allakkanullu tunngatillugu takussutissiaq 2.4-mi takutin-

neqartut malillugit nalilerneqarput.  

Takussutissiaq 2.3 Inunnut piffissap nalinga 

2005-imi akit 
Ataa-
siakkaa-
nut 

Nunaqavissut,  
inuussutissar-
siornermut atatil-
lugu angalanerit 

Nunaqavissut,  
nammineerluni 
angalanerit 

Inuussu-
tissar-
siorneq 

Takor-
naria-
qarneq 

Piffissaq angalaf-
fiusoq 

Kr./nal. 
ak. 

99 99 139 99 

Piffissaq kinguaat-
toorfiusoq 

Kr./nal. 
ak. 

198 198 277 198 

Aallernermut aatsi-
nermullu piffissaq 

Kr./nal. 
ak. 

99 99 139 99 

Piffissaq taarsiiffiu-
soq 

Kr./nal. 
ak. 

40 40 55 40 

Taarsiinermi pillaa-
tit 

Kr./nal. 
ak. 

99 99 139 99 

 Najoqqutarisaq: DTU Assartuussineq, 2007: TGB-mi naliliinermut najoqqutassiami 

uppernarsaasiisarnermut nalunaarusiaq, 5 (tassungalu atasoq modelTGB-CBA.xls).  

Takussutissiaq 2.4 Nassiussanut allakkanullu piffissap nalinga 

2005-imi akit Ataasiakkaanut Nassiussat, timm. Allakkat 

Piffissaq angalaffiu-
soq 

Kg-mut kr./nal. 
ak. 

6,0 12,0 

Piffissaq kinguaat-
toorfiusoq 

Kg-mut kr./nal. 
ak. 

6,0 12,0 

Aallernermut aatsi-
nermullu piffissaq 

Kg-mut kr./nal. 
ak. 

6,0 12,0 

Piffissaq taarsiiffiu-
soq 

Kg-mut kr./nal. 
ak. 

2,4 4,8 

Taarsiinermi pillaatit Kr./taarsiineq 6,0 12,0 

Najoqqutarisaq: DTU Assartuussineq, 2007: TGB-mi naliliinermut najoqqutassiami uppernarsaasii-

sarnermut nalunaarusiaq, 5 (tassungalu atasoq modelTGB-CBA.xls). 

Maanna naligititaasut ilanngaaserneqareersut atorlugit 1199 m-imik mittarfi-

liornermi piffissamut iluanaarutissat ineriartorfissanut takussutissiaq 1-imi 162 

                                                   

 
19

 Isumalioqatigiissitap isumaliutissiissummi sullissisut, atuisut inuiaqatigiillu akornanni 

ilaatigut atuisunut akitsuutinut tunngatillugu aningaasaqarnikkut nikingasoorutissaasa ag-

guarneqarnissaat sukumiinerusumik naliliiffigissavaa. 

Atuisut iluanaarutis-

saat 

mio. koruuninut naatsorsorneqarput, kiisalu 1799m-imik mittarfiliornermi 245 

mio. koruuninut naatsorsorneqarlutik. 

Piffissamut iluanaarutissat saniatigut 1799 m-imik mittarfiliornermi ilaasut bi-

litsinut aningaasartuutinik ikinnerusunik iluanaaruteqarnissamik misigisaqar-

tussaapput. Tamatumunnga pingaartumik angallannermut najoqqutassiami tun-

ngavissatut taaneqartut atorlugit Qaqortumi najugaqartut ilaanerminni akikinne-

rusumik angalasinnaalernissaat pissutaavoq. Tassunga tunngatillugu erseqqis-

saatigineqassaaq, avataaniit Kalaallit Nunaata kujataanut takornariartartut bilit-

sinut aningaasartuutinut sipaarutissaat tassunga 

ILANNGUNNEQANNGIMMATA. Inuiaqatigiit aningaasaqarnerannik misis-

suinermi Kalaallit Nunaanni nunami sumiiffinnut killilerlugu naatsorsuisoqar-

nera tamatumunnga pissutaavoq. Tamanna tunngavigalugu bilitsinut aningaa-

sartuutissanut allannguutissat, takornariat nalinginnaasut (taakkulu affaat tas-

saanissaat inuussutissarsiornermut atatillugu angalasut nunaqavissuunngitsut 

ilimanarpoq) misigisartagassaat ilanngullugit naatsorsorneqanngillat. 

Bilitsinut aningaasartuutinut allannguutissat pingaartumik avataaniit takorna-

rianut tunngatinneqarsinnaammata, takussutissiaq 2.2-mi sullissisut bilitsinit 

isertitaasa qaffaatissaasa aamma ilaasut iluanaarutissaasa akornanni assigiin-

ngissut annertooq pinngortussaavoq. Ineriartorfissanut takussutissiami 1-imi 

1199 m-imik mittarfiliornermi sullissisut maanna naligititaasut ilanngaasereer-

lugit bilitsinit isertitassaat 158 mio. koruuniussapput, naak ”suliassaqarfiup i-

luani”20 ilaasut maanna naligititaasut ilanngaaseriikkat malillugit 6 mio. koruu-

ninik sipaagaqartussaagaluartut. Taakkunanngalu 164 mio. koruunit takornariat 

nalinginnaasut (taakkulu affaat tassaanissaat inuussutissarsiornermut atatillugu 

angalasut nunaqavissuunngitsut ilimanarpoq) akiliutaasa qaffaatissaasa assi-

giinngissutigaat. 1799 m-imik mittarfiliornermi sullissisut bilitsinit isertitassaat 

maanna naligititaasut ilanngaasereerlugit 154 mio. koruuninut ikilisussaapput, 

taakkunanngalu 116 mio. koruunit ”suliassaqarfiup iluani” ilaasunut tunngatin-

neqarsinnaapput. Assigiinngissut 38 mio. koruuniusoq tassaavoq takornariat 

                                                   

 
20

 Nunap iluani ilaasut matumani taaneqartut tassaapput nunaqavissut, nunap iluani aamma 

nunatsinnut/nunatsinniit angalasut. 

nalinginnaasut (taakkulu affaat tassaanissaat inuussutissarsiornermut atatillugu 

angalasut nunaqavissuunngitsut ilimanarpoq) bilitsinut sipaarutissaat. 

Inuiaqatigiit aningaasaqarnerannik misissuinermut avataaniittunut aningaasar-

tuutinut nalinginnaasunut allannguutissanut ukununnga aningaasartuutissat i-

lanngunneqarput: ajutoorsinnaaneq, nipiliornerup sunniutai, silaannarmik mi-

ngutsitsineq aamma silaannarmut sunniutit. Misissuinermi tassani silaannarmut 

sunniutissanut taamaallaat timmisartuussinerup allanngornerata kingunerisaa-

nik CO2-p aniatinneqartup nalinga naatsorsuinermut ilanngunneqarpoq.  

CO2-p aniatinneqartup allannguutissai timmisartumik suluusalimmik taamatullu 

qulimiguulimmik tinginerit nalunaaquttallu akunneri timmiffiusut amerlassu-

saasa allannguutissat tunngavigalugit aniatitanut tunngavissat naatsorsorneqar-

put (nalunaaquttap akunneranut timmisartorfiusumut ataatsimut tinginermullu  

CO2-mut aniatinneqartumut). Taakku nalilerneqarnerini CO2-mut akiusoq ton-

imut 180 koruunit tunngavigineqarput. Akit taakku EU-p aniatigassanik niueru-

teqarnerani siunissamut ungasissumut atorneqartussatut naatsorsuutigineqartut 

annertoqatigaat. 

Akileraarutit nikinneranni annaasat inuiaqatigiinni atugarissaarnissamut annaa-

sanut takussutissaapput. Annaasat taakku akileraarutinut akitsuutinullu akiler-

sinniarneqartunut aningaasartuutinut tunngasuupput. Tassalu pisortat attaveqaa-

tinut pilersaarusiorneri inuiaqatigiit aningaasaqarnerinik naatsorsuinermut im-

mikkut aningaasartuutitut ilanngunneqartussaapput, taakku akileraarutitigut 

aningaasalersorneqassasut ilimagineqarmat. Inuiaqatigiit aningaasaqarnerannut 

eqqarsaatersuutit tunngavigalugit akileraarutinik akiliisitsiniartarneq aningaa-

sartuuteqarfiunngitsumik ingerlanneqarsinnaanngilaq. Akileraarutit inuiaqati-

giinni sulianik nikisitsisarput, atuisut suliffeqarfiillu pissusilersornerinik allan-

ngortitsisaramik. Tassalu akissarsianik akileraarusersuinermi assersuutigalugu 

inuit sulerusussuseqarnerat annikillisinneqartarpoq. Inuiaqatigiit aningaasaqar-

nerannik misissuinermi akileraarutit nikinneranni annaasat pisortat aningaasa-

lersuinissamut pisariaqartitaanni ilanngaaseriikkani tamarmiusuni 10%-inut 

missiliorneqarput. Assersuutitut taaneqarsinnaavoq, Danmarkimi akileraarutit 

nikinneranni annaasat 20%-inut tunngavilerlugit naatsorsorneqartarmata. Ka-

Avataaniittunut ani-

ngaasartuutit 

Sunniutissat allat 

laallit Nunaanni kisitsisitaliussap annikinnerunera Kalaallit Nunaanni akileraar-

tussaatitaanerup annikinnerungaatsiarneranut takussutissaavoq. 

Takussutissiaq 2.2-mi takuneqarsinnaavoq, ineriartorfissanut takussutissiaq 1-

imi 1199 m-imik mittarfiliornikkut akileraartarnerup nikinnerani annaasassat 

maanna naligititaasut ilanngaaseriikkat atorlugit 22 mio. koruuninik amerlassu-

seqassasut. Paarlattuanik mittarfik 1799 m sananeqarpat, ineriartorfissanut ta-

kussutissiaq 1-imi akileraartarnerup nikinnerani annaasassat maanna naligiti-

taasut ilanngaaseriikkat atorlugit 106 mio. koruuninik amerlassuseqassapput.21 

Takussutissiani pingasuusuni ineriartorfissanut suliassaqarfiit iluini tunngavis-

sat immikkut taaneqartut tunngavigalugit 1199 m-imik mittarfiliornermi erniat 

ukiumut 9 procentiussasut sinnerluguluunniit amerlassuseqassasut, takussutis-

siaq 2.2-mi allassimavoq. Kisiannili ineriartorfissanut takussutissiani tamani 

suliassaqarfiit iluanni erniarititassat diskonto-p erniaa piviusunngortussaq u-

kiumut 4 procentinik annertussusilerneqartoq inorlugu annertussuseqassaaq, 

tassalu 1799 m-imik mittarfiliornermi ukiumut 2 %-it missaanniissalluni. 

Matuma siuliani taaneqartutut Qaqortumi inissiiffissaq 3-mi 1199 m-imik mit-

tarfiliornissamik misissuinermi angusat allanneqarput, naak aamma sumiiffinni 

toqqarneqartuni pingasuni, inissiiffissaq 3-mi sanaartornermit akikinnerusus-

saasuni mittarfimmik 1199 m-imik sanasoqarsinnaagaluartoq. Siusinnerusukkut 

oqaatigineqartutut timmisartuni teknologiimik ineriartortitsinermi mittarfiit 

1199 m-it timmisartunik aalajangersimasunik ikittuinnarnik sullissisinnaanis-

saasa tungaanut ingerlanera taamatut toqqaanermut pissutaavoq. Taamaattoqar-

sinnaanera qanoq pingaartinneqartigissanersoq Assartuussineq pillugu Isuma-

lioqatigiissitap aalajangiiffigisinnaanngilaa. Taamaattumik aamma Qaqortumi 

inissiiffissat sinnerini pingasuusuni 1199 m-imik mittarfiliornissaq naatsorsuif-

figineqarpoq, tak. takussutissiaq 2.5. 

                                                   

 
21

 Matuma siuliani taaneqartutut Isumalioqatigiissitap isumaliutissiissummi sullissisut, atui-

sut inuiaqatigiillu akornanni aningaasaqarnikkut nikingassutissat agguarneqarnerat suku-

miisumik naliliiffiginiarpai. Tamanna akileraartarnerup equnerani annaasanut naatsorsorne-

qartunut sunniuteqassaaq.. Kisiannili akileraarutitigut nikisitsinermi annaasassat amerlassu-

saat 1199 m-imik aamma 1799 m-imik mittarfiliornissamut naliliinerit pingaarnerit allan-

ngortinnavianngilai.  

Angusat tamarmiusut

Takussutissiaq 2.5 Ineriartorfissanut takussutissiami 2-mi Narsarsuaq matul-

lugu Qaqortumi inissiiffissani sisamaasuni 1199 m-imik sa-

nanermi maanna naliusut ilanngaasereerlugit aammalu su-

liassaqarfiup iluani erniaqartillugit. Siunissami aningaasa-

liinissat: Ukiut 25-t, diskontomut erniat piviusunngortitat: 

ukiumut 4 pct. 

mio. DKK 

1199 v2  
(I-

niss.1) 

1199 v2  
(I-

niss.2) 

1199 v2  
(I-

niss.3) 

1199 v2  
(I-

niss.5) 

Sanaartornermut aningaasartuutit, mittarfik 
il.il. 

-421 -450 -641 -463 

Naliusup sinnera 100 111 178 115 

Sanaartornermut aningaasartuutit, katil-
lugit 

-321 -340 -463 -348 

Nutarterineq aserfallatsaaliuinerlu, mittarfik,  
aqqusernit il.il 221 220 218 220 

Ingerlatsinermut aningaasartuutit, silaannak-
kut 
angallassinermi 

486 486 486 486 

Bilitsinit isertitat, silaannakkut angallassi-
nermi 219 219 219 219 

Ingerlatsinermut aserfallatsaaliuinermullu 
aningaasartuutit, katillugit 926 925 923 925 

Piffissaq atuisut iluanaarutaat 157 157 157 157 

Ilaasut bilitsinut aningaasartuutaat 8 8 8 8 

Atuisut iluanaarutaat, katillugit 165 165 165 165 

Ajutoornerit, nipiliornerit silaannarmillu mi-
ngutsitsinerit 

0 0 0 0 

Silap pissusaa (CO2) 11 11 11 11 

Avammut aningaasartuutit, katillugit 11 11 11 11 

Akitsuutit sunniutaat 0 0 0 0 

Akileraarnerup nikinnerani annaasat 51 47 28 46 

Sunniutit allat, suliffeqarnermut sunniutit i-
lanngullugit 0 0 0 0 

Sunniutit allat, katillugit 51 47 28 46 

Maanna naliusut ilanngaaseriikkat katil-
lugit (NNV) 832 809 664 799 

Suliassaqarfiup iluani erniat 14,9% 14,0% 9,9% 13,6% 

 

Takussutissiaq 2.5-imi takuneqarsinnaasutut inissiiffissani pingasuni allani sa-

naartornermut aningaasartuutissat ikinnerunerat pissutaalluni suliassaqarfiup 

iluani erniat qaffasinnerungaatsiassapput. Takussutissiaq 2.5-imi takuneqarsin-

naasutut ineriartorfissanut takussutissiaq 2-p naatsorsuiffigineqarnerani angusat 

tassunga tunngavigineqarput. Naatsorsukkat ineriartorfissanut takussutissiaq 

taanna kisiat aallaavigalugu saqqummiunneqarput, ineriartorfissanut takussutis-

siamiit ineriartorfissanut takussutissiamut allamut nikingassutit annertunerun-

ngimmata. Tassalu ineriartorfissanut takussutissiaq 2 ineriartorfissanut takussu-

tissamut 1-imut paarlaallugu atorneqarpat, inissiiffissaq 3-mi suliassaqarfiup 

iluani erniat 9,5 %-imiit 9,9 %-iinnarmik amerlisussaapput.  

2.3 Malussajassutsimut naatsorsukkat 

Matuma kinguliani taaneqartut malussajassutsimut naatsorsuiffigineqarput: 

- sanaartornermut aningaasartuutissanik qitiusumik naliliinernut naleqqiul-

lugu 25%-imik amerlanerunissaat 

- sanaartornermut aningaasartuutissanik qitiusumik naliliinernut naleqqiul-

lugu 25%-imik ikinnerunissaat 

- diskonto-p erniaata 5%-imik annertussusilerneqarnissaa (qitiusumik isum-

miussanut naleqqiullugu 1 procentpointimik ilallugu)  

- mittarfiup 1199 m-ip sananeqarnerani Kalaallit Nunaannut takornariartar-

tut 50 %-inik ikinnerunissaat 

- mittarfiup 1799 m-ip sananeqarnerani Kalaallit Nunaannut takornariartar-

tut 50 %-inik amerlanerunissaat 

Inissiiffissaq 1-imut, 2-mut aamma 5-imut misissukkat taamaallaat ineriartor-

fissanut takussutissiaq 2-mut allanneqarneri assigalugit, malussajassutsimik 

misissuinerit aamma ineriartorfissanut takussutissiaq 2-mut taamaallaat allan-

neqarput. 

2.3.1 Sanaartornermut aningaasartuutit aamma diskonto-p 

erniaa 

Sanaartornermut aningaasartuutit, takornariat amerlassusaasa naatsorsuinermilu 

ernialiussat malussajassusiannik misissuinermi Qaqortumi mittarfissaq 1199 m 

aamma 1799 m (ineriartorfissanut takussutissiaq 2) misissuiffigineqarput, tak. 

takussutissiaq 2.6 – Takussutissiaq 2.7. 

Takussutissiaq 2.6 Ineriartorfissatut takussutissiami 2-mi Narsarsuaq matullugu Qaqortumi 

mittarfimmik 1199 m-imik imaluunniit 1799 m-imik sananermi sanaartornermut 

aningaasartuutissat allanngornerini maanna naliusut ilanngaasereerlugit aamma-

lu suliassaqarfiup iluani erniaqartillugit 

mio. DKK 1199 v2 1799 v2 

1199 v2 
sana-
nermi 
+25%  

1799 v2 
sana-
nermi 
+25%  

1199 v2 - 
sana-
nermi 
25%  

1799 v2 - 
sana-
nermi 
25%  

1199 v2 - 
sana-
nermi 
erniat 5 
%  

1799 v2 - 
sana-
nermi 
erniat 5 
%  

Sanaartornermut aningaa-
sartuutit, mittarfik il.il. -641 -1.310 -802 -1.637 -481 -982 -632 -1.291 

Naliusup sinnera 178 414 223 518 134 311 136 317 

Sanaartornermut aningaa-
sartuutit, katillugit -463 -895 -579 -1.119 -347 -671 -496 -974 

Nutarterineq aserfallatsaa-
liuinerlu, mittarfik,  
aqqusernit il.il 

218 210 218 210 218 210 193 186 

Ingerlatsinermut aningaasar-
tuutit, silaannakkut 
angallassinermi 

486 198 486 198 486 198 431 175 

Bilitsinit isertitat, silaannak-
kut angallassinermi 

219 -179 219 -179 219 -179 189 -157 

Ingerlatsinermut aserfal-
latsaaliuinermullu 
aningaasartuutit, katillugit 

923 229 923 229 923 229 813 204 

Piffissaq atuisut iluanaaru-
taat 157 247 157 247 157 247 139 218 

Ilaasut bilitsinut aningaasar-
tuutaat 8 127 8 127 8 127 7 112 

Atuisut iluanaarutaat, ka-
tillugit 165 374 165 374 165 374 146 330 

Ajutoornerit, nipiliornerit si-
laannarmillu mingutsitsinerit 0 0 0 0 0 0 0 0 

Silap pissusaa (CO2) 11 2 11 2 11 2 10 2 

Avammut aningaasartuu-
tit, katillugit 11 2 11 2 11 2 10 2 

Akitsuutit sunniutaat 0 0 0 0 0 0 0 0 

Akileraarnerup nikinnerani 
annaasat 

28 -108 12 -141 44 -75 18 -109 

Sunniutit allat, suliffeqar-
nermut sunniutit ilanngullugit 

0 0 0 0 0 0 0 0 

Sunniutit allat, katillugit 28 -108 12 -141 44 -75 18 -109 

Maanna naliusut ilanngaa-
seriikkat katillugit (NNV) 

664 -398 532 -654 796 -141 491 -547 

Suliassaqarfiup iluani er-
niat 

9,9% 2,2% 7,9% 1,6% 13,1% 3,1% 9,9% 2,2% 

 

Sanaartornermut aningaasartuutit +/- 25 procentinik nikillutik allannguuteqas-

sappata, imaluunniit diskonto-p erniaa 1 procentpointimik qaffassappat taman-

na qitiusunik inerniliinernik nikisitsissanngitsoq takussutissiaq 2.6-imi takutin-

neqarpoq. Tamanna aamma Qaqortumi mittarfimmut 1199 m-imut aamma 

1799 m-imut atuuppoq. 

2.3.2 Takornariaqarneq 

Piffissami allannguiffiusumi angallannermut najoqqutassiami timmisartunut 

akinik naatsorsueriaaseq atorneqartoq malillugu, kilometerit atorneqartut bilit-

sinut akinut apeqqutaasussaapput. Taamaattumik Qaqortumi 1199 m-imik mit-

tarfiliortoqassappat, Kalaallit Nunaata kujataaniit Københavni-

mut/Københavnimiit Kalaallit Nunaata kujataanut Kangerlussuaq aqqusaarlugu 

angalasut, allassimasut malillugit angallavimmut ataatsimut bilitsimut akiliutis-

saat 1.000 koruunit missaannik amerlissapput. Taamatuttaaq angallannermut 

najoqqutassiaq naapertorlugu tamatuma kingunerisaanik piffissami ineriartortit-

siviusumi ineriartortitsivissanut takussutissiaq 1-imi maanna naligititaasut ilan-

ngaasereerlugit sullissisut bilitsinut isertitassaat 158 mio. koruuninik amerlisus-

saapput, tak. takussutissiaq 2.2. 

Maannamut paasissutissat pigineqartut tunngavigalugit, timmisartunut akit al-

lannguuteqartinneqarnerini ilaasartut immikkoortukkaat assigiinngitsut angala-

sarnerat sukkut sunniuteqarfigineqassanersoq naliliiffigiuminaappoq. Kisiannili 

akit allannguutaat taama amerlatigisut sunniuteqanngitsuussanngitsut ilimagi-

neqarsinnaavoq, tak. 2008-mi Kalaallit Nunaata kujataani timmisartumut akit 

qaffannerini qisuariaatigineqartut. Akit sunniutigisinnaasaat pingaarutillit ta-

kussutissiorniarlugit tamatumunnga atatillugu malussajassutsit matuma kingu-

liani naatsorsorneqarput, naatsorsuisarnermullu assersuusiarineqartumi ilimagi-

neqarpoq, 1199 m-imik mittarfiliornermi akit 1000 koruunit missaannik qaf-

fannerisa kingunerisaanik Kalaallit Nunaata kujataanut takornariartartut 50 %-

inik ikiliumaartut, tak. Takussutissiaq 2.7. 

Takussutissiaq  2.7 Ineriartorfissatut takussutissiami 2-mi Narsarsuaq matullugu Qaqortumi 

mittarfimmik 1199 m-imik imaluunniit 1799 m-imik sananermi takorna-

riat amerlassutsimikkut allannguuteqarnerini maanna naliusut ilanngaa-

sereerlugit aammalu suliassaqarfiup iluani erniaqartillugit 

mio. DKK 1199 v2 1799 v2 
1199 v2 

minus 50%) 
1799 v2 

(plus 50%) 

Akinut sunniutit 

Sanaartornermut aningaasartuutit, mittarfik 
il.il. 

-641 -1.310 -641 -1.310 

Naliusup sinnera 178 414 178 414 

Sanaartornermut aningaasartuutit, katil-
lugit 

-463 -895 -463 -895 

Nutarterineq aserfallatsaaliuinerlu, mittarfik,  
aqqusernit il.il 218 210 218 210 

Ingerlatsinermut aningaasartuutit, silaannak-
kut 
angallassinermi 

486 198 486 198 

Bilitsinit isertitat, silaannakkut angallassi-
nermi 219 -179 -189 69 

Ingerlatsinermut aserfallatsaaliuinermullu 
aningaasartuutit, katillugit 923 229 515 477 

Piffissaq atuisut iluanaarutaat 157 247 141 250 

Ilaasut bilitsinut aningaasartuutaat 8 127 -40 136 

Atuisut iluanaarutaat, katillugit 165 374 101 386 

Ajutoornerit, nipiliornerit silaannarmillu mi-
ngutsitsinerit 

0 0 0 0 

Silap pissusaa (CO2) 11 2 11 2 

Avammut aningaasartuutit, katillugit 11 2 11 2 

Akitsuutit sunniutaat 0 0 0 0 

Akileraarnerup nikinnerani annaasat 28 -108 -13 -83 

Sunniutit allat, suliffeqarnermut sunniutit i-
lanngullugit 0 0 0 0 

Sunniutit allat, katillugit 28 -108 -13 -83 

Maanna naliusut ilanngaaseriikkat katil-
lugit (NNV) 664 -398 152 -112 

Suliassaqarfiup iluani erniat 9,9% 2,2% 5,6% 3,5% 

 

Takussutissiaq 2.7-imi takuneqarsinnaasutut mittarfimmut 1199 m-imut naliu-

soq maanna naliusut ilanngaasereerlugit ½ mia. koruunerpianik annikillissaaq, 

taamatullu suliassaqarfiup iluani erniat 10 %-iniit 6 %-erpianut appassallutik. 

Aamma takussutissiaq 2.7-imi mittarfik 1799 m sananeqassappat, Kalaallit Nu-

naata kujataanut takornariartartut 50 %-inik amerlinissaat takutinneqarpoq. 

Maanna naliusut ilanngaaseriikkat 300 mio. koruuningajannik amerlissasut, 

taamatullu suliassaqarfiup iluani erniat 2,2 %-iniit 3,6 %-inut qaffassasut taku-

neqarsinnaavoq. Matumani qaffaatissat ilanngullugit naatsorsorneqarnissaasa 

pingaartinneqarneranut takornariat Kalaallit Nunaata kujataani illoqarfimmik 

qitiusumik aallaaveqalernissaat, taamaalillunilu bilitsit akiisa qaffaatissaasa 

pinngitsoortinneqarnissaat pissutaapput. Qaqortumi 1799 m-imik mittarfiliorto-

qassappat aamma Kalaallit Nunaata kujataani angallassinerup annertuneruler-

nissaa ilimagissallugu kukkussanngilaq. 

2.4 Kalaallit Nunaata kujataani aqqusernit 

Matuma siuliani taaneqareersutut Kalaallit Nunaata kujataani mittarfiup qitiu-

sup maanna inissisimaffia ingerlasussanik piareersaasarneq aqutsinerlu eqqar-

saatigalugu pitsaasuunngilaq, angalasut Narsarsuarmiit aallarfillit tassungalu 

tikiffillit ikittuinnaammata. 

Taamaattumik mittarfiup Narsarsuarmiit Qaqortumut nuunneqarnissaanik eq-

qarsaatersuuteqarnermut atatillugu, aamma Kalaallit Nunaata kujataani mittar-

fiup qitiusup angalasut aallartarfiinut tikittarfiinullu atassuserneqarsinnaanera-

nut periarfissat assigiinngitsut misissorneqarnissaat pingaaruteqarpoq. Narsar-

suarmi maanna mittarfiusoq pigiinnarneqassappat tamanna annertunerusumik 

pisinnaavoq, tamatumalu peqatigisaanik Narsarsuup Qaqortullu akornanni Nar-

saq aqqusaarlugu aqquserniortoqarsinnaavoq. Taamaalilluni Kalaallit Nunaata 

kujataani illoqarfiit marluk imminnut atalersinneqassapput, tamatumalu peqati-

gisaanik Narsarsuarmi mittarfimmut atassuserneqassallutik. 

Matuma kinguliani taamatut atassusiinerup sunniutissai pingaarnerit naliliiffi-

gissavavut. Tassani illoqarfiit marluk akornanni atassusiinissaq (pilersaarusior-

nissaq) aamma maanna attaveqaatini pissutsit maanna atuuttut (pissutsit tun-

ngaviusut) imminnut sanilliunneqassapput. 

Pissutsini tunngaviusuni attaveqaatit maanna pigineqartut pigiinnarneqarneran-

ni pissutsit nassuiarneqarput. Tassalu Narsarsuarmi mittarfik ullumikkutut it-

siinnarlugu pigiinnarneqassaaq, ilaatigullu Narsarsuup, Narsap aamma Qaqor-

tup akornanni qulimiguullit angallaviat atuutiinnassalluni. 

Pissutsit tunngaviusut taamatut nassuiaasiorneqarnerat mittarfiup Narsarsuar-

miit Qaqortumut nuunneqarnissaanik misissuinermi pissutsinut tunngaviusunut 

assinguvoq. Taamaalilluni misissuinerit marluusut taakku inerneri imminnut 

ataqatigiissinneqarsinnaapput. 

Narsarsuarmi mittarfiup angalasut aallartarfiinut tikittarfiinullu arlalinnut atas-

suserneqarnissaanut tunngatillugu, Narsarsuup Qaqortullu akornanni Narsaq 

aqqusaarlugu atassusiisoqarsinnaasoq eqqarsaatigineqarsinnaavoq. 

Pissutsit tunngaviu-

sut 

Pilersaarusiornissaq 

Atassusiinissaq nalunaarusiami ”Kalaallit Nunaata kujataani angallannermut 

attaveqaatinut pilersaarutinik naliliineq”-mi22 nassuiarneqartutut pilersinneqar-

sinnaavoq, tassanilu aaqqiissutissatut najoqqutassiat pingasut assigiinngitsut 

siunnersuutigineqarput. Aaqqiissutissatut najoqqutassiani tamarmiusuni Narsar-

suup Narsallu akornanni aqquserniornissaq siunnersuutigineqarpoq. Tassani 

periarfissat pingasut uku saqqummiunneqarput: 

• Aqqusineq/ikaartaat: Narsamiit Qaqortup qeqertaasartaata avannamut 

kimmut sammisortaani ikaartaammut talittarfimmut ikaartaat aqquserne-

qassaaq. Kiisalu ikaartaammut talittarfiup Qaqortullu akornanni aqquser-

niortoqassaaq. 

• Narsaq aqqusaarlugu aqqusineq/sulluliaq: Narsamiit Qaqortumut qe-

qertat Illutalik, Qanngui, Illukasik aamma Kingittoq aqqusaarlugu aalaja-

ngersimasumik aqqusiisoqassaaq. Aqqusinermi tassani immap naqqata i-

luatigut sullulianik katillugit sisamanik atassusiisoqassaaq. 

• Narsarsuup Qaqortullu akornanni aqqusineq/sulluliaq – Narsaq aq-

qusaarlugu: Narsarsuup Qaqortullu akornanni toqqaannartumik aqquser-

niortoqassaaq, kangerluup Qoorup naqqata iluani sulluliortoqassalluni. 

Aaqqiissutissatut najoqqutassiat assigiinngitsut Ilusiliaq 2.5-imi takutinneqar-

put. 

                                                   

 
22

 ”Kalaallit Nunaata kujataani angallannermut attaveqaatinut pilersaarutinik naliliineq”, 

”Kalaallit Nunaata kujataani angallannermi attaveqaatit pillugit suleqatigiissitap”, taamani 

Nanortallip Kommuniata, Qaqortup Kommuniata, Narsap Kommuniata aamma Namminer-

sornerullutik Oqartussat ataatsimut pilersissimasaannit suliarineqartoq, 2007-imi juulimi 

saqqummersinneqartoq. 

Ilusiliaq 2.5 Narsarsuup aamma Qaqortup akornanni Narsaq aqqusaarlugu 

aqquserniorfiusinnaasut titartarneqarnerat  

 

Atassusiinissat taakku sanaartorneqarnerisigut, illoqarfiit nunaqarfiillu pineqar-

tut akornanni qulimigulimmik angallassinerit kiffartuunneqarnissamik isumaqa-

tigiissuteqarfiusut matuneqassapput. Kisiannili angallaviit isorartunerat piffis-

sallu atorneqartut sivisunerat pissutigalugit attaveqaatit taakku sananeqarnerisa 

kingorna qulimiguulimmik angallassinernik niuernernik tunngaveqartunik pe-

qaannarnissaq eqqarsaatigineqartariaqarpoq, pingaartumik qinigassanut sivisu-

ngaatsiartumik angallaviusussanut tunngatillugu. 

2.4.1 Sunniutissanut nassuiaatit  

Attaveqaatit sananeqarnissaannut aningaasartuutissat aammalu ingerlatsinissa-

mut aserfallatsaaliuinissamullu aningaasartuutissat amerlasussaapput. Paarlat-

tuanik attaveqaatit taakku  sunniutissanik ukuninnga annertuumik pissarsivius-

sapput: 

• Pingaartumik illoqarfiit marluk taakku mittarfiullu akornanni, kisiannili 

aamma nunaqarfiit Qassiarsuup aamma Igalikup akornanni qulimiguulim-

mik ingerlatsinermut sipaarutissat annertussapput. 

• Ullumikkumut qulimiguullit killilimmik amerlassuseqartunik aallartartut 

atorlugit angallassinerup annersaata ingerlanneqarfianut naleqqiullugu pif-

fissaq eqqorlugu tikittarnerup aallartarnerullu akulikinnerulerneratigut i-

luaqutissarsisoqassaaq. Pitsaaqutinulli taakkununnga ikaartaatip atorneqar-

nera pisariaqartinneqassanersoq, imaluunniit Narsarsuarmiit Qaqortumut 

aqqutaa tamakkerlugu aqquserniortoqassanersoq apeqqutaassaaq. 

• Illoqarfinni nunaqarfinnilu inuiaqatigiit imminnut qaninnerulissapput, ta-

mannalu illoqarfinni nunaqarfinnilu pineqartuni innuttaasunut aammalu ta-

kornarianut sumiiffimmut tikeraartunut iluaqutissartaqassaaq. 

• Aallartartut tikittartullu akulikinnerulernerisigut inuiaqatigiillu imminnut 

qaninnerulernerisigut sumiiffiit assigiinngitsut akornanni angalasartut a-

merlinissaat naatsorsuutigineqarsinnaavoq. Tamanna inuiaqatigiit aningaa-

saqarneranni iluanaaruteqarnissamut takussutissaassaaq. 

• Kuannersuarnut (Kvanefjeldet) aamma Kringlerne-mut aatsitassarsiorfiu-

lersinnaasunut attaveqaatit pitsaanerulissapput. 

• Savaateqarfinnut arlalinnut attaveqaatit pitsaanerulissapput. 

• Najukkami imaatigut angallatinik ingerlatsinermut aningaasartuutissanik 

angalasartut angallatiniit aqqusinernut nuunneqarnerisa amerlaqataannik 

sipaagaqartoqassaaq. 

Sanaartornermut aningaasartuutissat aamma ingerlatsinermut aningaasartuutis-

sat saniatigut sunniutissanik allanik, inuiaqatigiit aningaasaqarnerannut sunniu-

teqarnerluttussanik takkuttoqassaaq. Tassani pineqarput: 

• Angalasut qulimiguulimmik angalasinnaagaluartut piffissap angalanermut 

atugaasa sivitsornera. Pingaartumik Narsamiit Qaqortumiillu taakkunan-

ngaanniillu angalasunut. 

• Atortunik aqqusinermi angalasartussanik pisisoqassaaq. Tassani pineqartut 

tassaasinnaapput bussit pisortatigoortumik angallassinermut atugassat taa-

matullu biilit nammineerluni pigisat. 

2.4.2 Sunniutissanik naliliineq 

Attaveqaatissat sanaartorneqarnerini sunniutissat naliliiffigineqarnerini aallaq-

qaammut aningaasartuutissat iluanaarutissallu pingaarnerit imminnut sanilliun-

neqarnissaat pingaaruteqarpoq. Tassani pineqartut tassaapput: 

• Aqqusinernik, sullulianik immaqalu ikaartaammut talittarfimmik sananer-

mut kiisalu ikaartaammik pisinermut aningaasartuutissat. 

• Attaveqaatinik, tassalu aqqusinernik, sullulianik immaqalu ikaartaatip talit-

tarfianik ingerlatsinermut aserfallatsaaliuinermullu aningaasartuutissat. 

• Qulimiguulinnik ingerlatsinermut sipaagaqarnermi pissarsiassat. 

• Biilinik, bussinik immaqalu ikaartaammik angalanermut aningaasartuutis-

sat. 

Matuma kinguliani aningaasartuutissat pissarsiassallu pingaarnerit amerlassu-

sissaat naliliiffigineqarput. 

Sanaartugassanut aningaasartuutissanut missiliuigallarnerinnaat pigineqarput, 

taamaattumillu taakkununnga tunngatillugu nalornineq annertuvoq. Tassani 

ilaatigut sumiiffiit ilaat, ilaatigut ujaqqat nakkaasartut aammalu kuuit ikaagas-

sat, mikisunik ikaartarfilerneqarnissamut pisariaqartitsiviusut pissutaallutik ti-

kikkuminaapput. Ataatsimut isigalugu aqqusernup sulluliallu sananeqarnis-

saannut periarfissat teknikkikkullu unammilligassat sukumiisumik misissuiffi-

gineqarsimanngillat. Pingaartumillu erseqqissaatigineqassaaq, sululiornissamut 

atatillugu sajuppillatsitsisarluni misissuisoqarsimanngimmat. Aqqusernup sul-

luliallu sananeqarnissaat pisariunerusoq paasineqarpat – pingaartumik immap 

naqqata iluani pissutsit peqqutaallutik – sanaartornermut aningaasartuutissat 

amerleriarujussuartussaapput. 

Sanaartornermut a-

ningaasartuutit 

Sanaartornissamut missingersuutit nalunaarusiani ”Angallannermut atortut, sa-

naartugassanut nassuiaatit missingersuutillu”23, aamma “Kalaallit Nunaata ku-

jataani angallannikkut attaveqaatinut pilersaarutit naliliiffigineqarnerat” naliliif-

figineqarput. Nalunaarusiami siulliullugu taaneqartumi Narsarsuup aamma 

Narsap akornanni aqqusernup angallaffiusussap24 (90 – 95 km) sananeqarnera-

nut aningaasartuutissat 2004-mi akit aallaavigalugit 510 mio. koruunerpianut 

missiliorneqarput. Qaqortup ikaartaatillu talittarfiata akornanni aqqusernup as-

faltimik qallikkap 17 km-it missaanniittup, 150 m-ikkaarlugit biilinut illuarfis-

sallip sananeqarnissaanut aningaasartuutissat 60 mio. koruunit missaannut mis-

siliorneqarput. Qaqortup qeqertaasartaani aamma Narsami biilinut ikaartaatinut 

talittarfiit nutaat sananeqarnerannut aningaasartuutissat 50 mio. koruunit mis-

saanniissapput. 

Taamaalilluni Narsarsuup Qaqortullu akornanni Narsaq aqqusaarlugu aqquser-

nit ikaartaatillu atorlugit attaveqarfissat sananeqarnissaannut aningaasartuutis-

sat 2004-mi akit tunngavigalugit 620 mio. koruuninut missiliorneqarput, 2010-

mi akit tunngavigalugit 750 mio. koruuninut missiliorneqarlutik.25 

Nalunaarusiami ”Kalaallit Nunaata kujataani angallannermi attaveqaatinik sa-

naartornissamik naliliineq”-mi Narsamiit Qaqortumut aqquserniornermut sullu-

liornermullu aningaasartuutissat 1,5 mia. koruunit missaannut missiliorallarne-

qarput. Taanna tunngavigalugu Narsarsuarmiit Qaqortumut Narsaq aqqusaarlu-

gu (qeqertat Illutalik, Qanngui, Illukasik aamma kingittoq aqqusaarlugit) aqqu-

serniornissamut sulluliornissamullu aningaasartuutissat tamarmiusut 2010-mi 

akit tunngavigalugit 2,1 mia. koruunit missaannut missiliorneqarput. 

                                                   

 
23

 Angallannermut sanaartukkat, sanaartugassanut nassuiaatit missingersuutillu, Qaqortup, 

Narsap aamma Narsarsuup akornanni angallannermut atortunik sanaartorneq, aqqusernior-

neq. Mittarfeqarfiit, 2004.   
24

 Angallaffiusussaq tassaavoq aqqusineq, biilinik nalinginnaasunik angallaffigineqarsin-

naasoq. Aqqusinermi angallaffiusussami biilit nalinginnaasut marluk imminnut saneqqus-

sinnaassapput, aammalu biilit annerit atorlugit angallattut saneqqussinnaanissaat eqqarsaa-

tigalugu aqqusinermi illuarfissat naleqquttumik akunneqartinneqarput. 
25

 Ikaartaammut nalikilliliinerit aningaasaatinullu aningaasartuutit ikaartaatip ingerlanne-

qarneranut ukiumoortumik aningaasartuutissanut ilanngullugit naatsorsorneqarput. Taa-

maattumik ikaartaammik pisinissamut aningaasaliissutissat sanaartornermut aningaasartuu-

tissanut ilanngunneqanngillat.  

Nalunaarummi ”Kalaallit Nunaata kujataani angallannermi attaveqaatinik sa-

naartornissamik naliliineq”-mi Narsarsuarmiit Qaqortumut kangerluk Qooroq 

ataallugu aqquserniornissamut sulluliornissamullu aningaasartuutissat 1,6 mia. 

koruuninut taaneqarput. Tassalu Narsamut aqquserniornissaq ilanngullugu sa-

naartornermi aningaasartuutissat 2010-mi akit tunngavigalugit 2,2 mia. koruu-

ninut missiliorneqarput. 

Attaveqaatit ingerlanneqarnerannut aserfallatsaaliorneqarnerannullu aningaa-

sartuutissanut missiliukkanik soqanngilaq. Taamatut naliliigallarnermi ukiumut 

aningaasartuutissat sanaartornermut aningaasartuutit 4%-iisa missaannik amer-

lassuseqartussatut missiliorneqarput – tassani aqqusernit, ikaartaatip talittarfii 

sulluliallu aserfallatsaalineqarnissaat pineqarpoq. Taamatut annertussusiliiner-

mut ukiuunerani aserfallatsaaliuinermut aningaasartuutissat aamma aputaajaati-

nik siuleqartitsilluni ingerlaaqatigiittarnermut aningaasartuutissat ilanngunne-

qarsimassasut ilimagineqarpoq. 

Biilinut ikaartaatip ingerlanneqarnissaanut siunnersuummi aamma ingerlatsi-

nermut aningaasartuutit ilaatinneqassapput. Biilinut ikaartaammut ilaaneq nalu-

naaquttap akunnerata ataatsip missaanik sivisussuseqassasoq ilimagineqarpoq, 

aammalu ullormut siumut utimullu angalanerit marluusassasut (maanna qulimi-

guullit atorlugit sullissinermi tikittartut akulikissusaat marloriaatip missaanik 

amerlissallutik) ilimagineqarpoq. Kilometerimut angalaffiusumut ataatsimut 

aningaasartuutissat annertussusilerneqarnerini, biilinut ikaartaammik pisiner-

mut ingerlatsinermullu aningaasartuutissat aallaavigalugit kilometerimut 260 

koruunit missaanniittussatut missiliorneqarput. Taanna tunngavigalugu ukiumut 

aningaasartuutissat 8 mio. koruunit missaannut naatsorsorneqarsinnaapput. 

Pissutsini tunngaviusuni illoqarfiit nunaqarfiillu, pilersaarusiornermi qulimi-

guulimmik sullinneqartussaanngitsut akornanni qulimiguulinnik ingerlatsinis-

samut aningaasartuutissat ilaatinneqarput. Taamaattumik qulimiguulinnik i-

ngerlatsinermut aningaasartuutissat pilersaarusiornermi pissutsinut tunngaviu-

sunut naleqqiullugu sipaagassatut ilaatinneqarput. Qulimiguulinni immikkoor-

tunut ataasiakkaanut akigititaasut aamma nalunaaquttap akunneranut atugassa-

nit sipaakkat naatsorsorneqarneri tunngavigalugit ukiumut sipaagassat 30 mio. 

koruunit missaannut naatsorsorneqarput. 

Attaveqaatinik inger-

latsinermut aserfal-

latsaaliuinermullu 

aningaasartuutit 

Ikaartaatip qulimi-

guullillu ingerlanne-

qarnerinut aningaa-

sartuutit 

2.4.3 Aningaasaqarnermik naliliinerup inerneri  

Sunniutissat matuma siuliani taaneqartut ukiunut 25-inut ataatsimut naatsorsor-

neqarnerini, aaqqiissutissat pingasuusut imminnut akilersinnaassusii naatsor-

sorneqarput. 

Aqquserniornikkut/ikaartaasiinikkut aaqqiissutissaq 

Aqquserniornikkut/ikaartaasiinikkut aaqqiissutissap, sananeqarnermini akikin-

nerujussuusussap naatsorsorneqarnerani maanna naliusut ilanngaasereerlugit -

600 mio. koruuninut naatsorsorneqarput. Tassalu sanaartornermut, ingerlatsi-

nermut aserfallatsaaliuinermullu aningaasartuutissat kisiisa isigigaanni, suliami 

aningaasartuutissat iluanaarutissanit amerlanerupput. 

Sunniutissat arlallit aningaasaqarnermik naatsorsuinermut matumunnga ilaatin-

neqanngillat. Tassani ilaatigut sumiiffimmi illoqarfinni nunaqarfinnilu inuiaqa-

tigiit imminnut qaninnerulernerisigut, aammalu Kuannersuarni aatsitassarsior-

fiulersinnaasumut attaveqartarnerup pitsaanerulerneratigut angalasunut iluaqu-

tissat pineqarput. Tassanili ikaartaatip ingerlanneqarnerani akornutaasinnaasu-

nut iluarsiisoqartariaqassaaq, sikorsuit umiarsualivinnik assiisinnaammata, 

aammalu biilinut ikaartaat aserortoorsinnaammat. Kisiannili aamma sunniutis-

sanik pitsaanngitsunik naammattuuisoqartassaaq, pingaartumik angalasussat 

qulimiguulinnik atuiniarlutik aalajangersimasut sivisunerusumik angalasalis-

sammata, aammalu biilinik pisinermut ingerlatsinermullu aningaasartuuteqar-

toqartartussaalluni. 

Sunniutissat taakku ataatsimoortillugit naatsorsuiffigalugit misilinneqarsiman-

ngillat. Kisiannili suliaq imminut akilersinnaassappat, naliliiffigineqarsiman-

ngitsut ataatsimut sunniutissaat ilanngaaserneqanngitsut qanoq pitsaatigisumik 

sunniuteqassanersut naatsorsorneqarpoq. 

Taamatut naatsorsuinerup takutippaa, suliat inuiaqatigiit aningaasaqarnerat eq-

qarsaatigalugu imminnut nammassinnaassappata sunniutissat nalilerneqanngit-

sut ukiumut 36 mio. koruuninik pissarsiaqarfigineqartariaqartut. Suliat mittar-

fiup Qaqortumi inissiiffissaq 3-mi 1199 m-imut nuunneqarnerani iluanaarutis-

sanut naleqqutissappata (Takussutissiaq 2.5 malillugu suliassaqarfiup iluani 

erniat 9,9 %-inut annertussusilerneqarput), sunniutissanut naliligaanngitsut na-

lingi ukiumut 70 mio. koruuniussapput.  

Mittarfiup 1199 meterip imminut akilersinnaassusissaanut 70 mio. koruunit a-

ningaasartaliunneqartut, Kommune Kujallermi tamarmiusumi innuttaasumut 

ataatsimut ukiumut 9.000 koruuniussapput. 

Narsaq aqqusaarlugu aqquserniornikkut/sulluliornikkut aaqqiissutissaq 

Aqquserniornikkut/sulluliornikkut aaqqiissutissap imminut akilersinnaassusiata 

naatsorsorneqarnerani maanna naliusut ilanngaasereerlugit -2,2 mia. koruuninut 

naatsorsorneqarput. Taamatut inerniliineq sanaartornermut missingersuutit qaf-

fasissorujussuit, ikaartaammut talittarfiliornermi ikaartaammillu ingerlatsinermi 

aningaasartuutissanit sipaakkanit illuatungilerneqarsinnaanngitsut kinguneraat. 

Aqquserniornikkut/sulluliornikkut aaqqiissutissat sunniutissaasa, aqqusernior-

nikkut/ikaartaatiliinikkut aaqqiissuteqarnermi sunniutissat nalilerneqanngitsut 

assiginngilaat. Tamatuma saniatigut sulluliornikkut aaqqiissutissat sunniutis-

saasa pitsaasut ilaattut, sulluliaq inuit ataasiakkaat pisariaqartitsinerat malillugu 

angalasinnaalernermut periarfissiissaaq. Aamma aqquserniornik-

kut/sulluliornikkut aaqqiissutissami imap sikua imaluunniit aserortoorneq pis-

sutigalugu ikaartaatit ingerlanneqarnerini nalornissutaasinnaasut peerneqartus-

saapput. 

Maanna naliusut ilanngaasereerlugit annertuumik amigartooruteqarfiusussaane-

rat pissutigalugu suliassaq aqquserniornikkut/ikaartaatiliinikkut aaqqiissutissa-

mut, aammalumi mittarfiup Qaqortumut nuunneqarneratigut aaqqiissutissamut 

naleqqutinngilaq. 

Narsarsuarmiit Qaqortumut Narsaq aqqusaarlugu aqquserniornik-

kut/sulluliornikkut aaqqiissutissaq 

Aaqqiissutissap taassuma imminut akilersinnaassusia maanna naliusut ilan-

ngaaseriikkat tunngavigalugit 2,3 mia. koruuninik atuiffiusussatut naatsorsor-

neqarput. Taamatuttaaq inerniliineq sanaartornermut missingersuutit qaffasisso-

rujussuit, ikaartaammut talittarfiliornermi ikaartaammillu ingerlatsinermi ani-

ngaasartuutissanit sipaakkanit illuatungilerneqarsinnaanngitsut kinguneraat. 

Aqqutissap taassuma sananeqarnissaanut aningaasartuutissat missiliukkat ikin-

nerujussuit Assartuussineq pillugu Isumalioqatigiissitamut nalunaarutigineqar-

simapput. Matuma siuliani naliliinermut sanaartugassanut akit katillugit 2,2 

mia. koruuniusut tunngavigineqarput, sanaartugassallu akii 50 %-inik ikilisin-

neqarluarpataluunniit, akilersinnaassusiat maanna naliusut ilanngaasereerlugit 

900 mio. koruuninik amigartooruteqarfiusussanut naatsorsorneqarput. 

Sulluliornerni allani pisartutut, sulluliorneq inuit ataasiakkaat pisariaqartitsi-

nerminni angalasinnaanissamut periarfissaqalernerisigut iluanaarutissartaqas-

saaq. Narsaq aqqusaarlugu aqquserniornissamut/sulluliornissamut naleqqiullu-

gu, Qooqqup naqqata iluatigut sulluliornissaq Qaqortumi Narsamilu illoqarfinni 

inuiaqatigiinnik annikinnerusumik ataqatigiissitsilertussaavoq, tassani assar-

tuussinermi aqqutit atorneqartut ungasinnerulertussaammata aammalu piffissaq 

angalaffiusoq sivisunerulertussaalluni. Paarlattuanik nunaqarfimmut Igalikumut 

attaveqaatit pitsaanerulissapput. 

Taamatuttaaq suliassap maanna naliusut ilanngaaseriikkat annertuumik amigar-

tooruteqarfiunissaat pissutaallutik, suliassaq aqquserniornermut/ikaartaasiiner-

mut, aammalu mittarfiup Qaqortumut nuunneqarnissaanut naleqqiullugu naleq-

qutinngitsutut naliliiffigineqarpoq. 

2.5 Naliliineq 

Matuma siuliani misissuinerit taaneqartut tunngavigalugit Assartuussineq pillu-

gu Isumalioqatigiissitaq naliliivoq, inuiaqatigiit aningaasaqarnerat eqqarsaati-

galugu Narsarsuarmi mittarfiup aamma Qaqortup akornanni, Narsamut atassu-

sikkamik aqquserniornissaq piviusorsiunngitsoq. Taamatut inerniliineq aaqqiis-

sutissatut takussutissiani misissuiffigineqartuni tamani atuuppoq. 

Taamaattumik tunngavissat pigineqartut tunngavigalugit Isumalioqatigiissitap 

Kalaallit Nunaanni aqquserniornissaq sammeqqinnianngilaa. 

Kalaallit Nunaata kujataani mittarfiup qitiusup Narsarsuarmiit Qaqortumut 

nuunneqarnerani inuiaqatigiit aningaasaqarnerannut sunniutissat misissuiffigi-

neqarneri tunngavigalugit Assartuussineq pillugu Isumalioqatigiissitaq nalilii-

voq, taamatut nuussinissaq naammassineqartariaqartoq. Isumalioqatigiissitap 

naliliinerata eqikkarneqarnera immikkoortoq 7-imi takuneqarsinnaavoq. 

3 Kalaallit Nunaata kujataani ilaasunik angallassineq  

Mittarfiup Narsarsuarmiit Qaqortumut nuunneqarneratigut Kalaallit Nunaata 

kujataani ilaasut qulimiguulimmik angallannissamik pisariaqartitsisut ikilisus-

saapput26. Pingaartumik Kalaallit Nunaata kujataata iluani mittarfiup tungaanut 

angallanneqarnissamik pisariaqartitsineq mittarfiup Qaqortumut inissinneqarne-

rani annikillisussaavoq. Taamaattumik Kalaallit Nunaata kujataata iluani angal-

lassinermut najukkami pissutsit apeqqutaanerujussuanngussapput. Taamaalillu-

ni Kalaallit Nunaata kujataata iluani ilaasunik angallassinerup allanngortinne-

qarnissaanut periarfissat amerlissapput, illoqarfiit nunaqarfiillu tamarmik akor-

nanni qulimiguulimmik angallassineq sikorsuaqannginnerata/immap sikoqan-

nginnerata nalaani imaatigut angallassinermik taarserneqarsinnaalertussaamma-

ta. Sikorsuaqarnerata/imaata sikoqarnerata nalaani silaannakkut angallassinerup 

atorneqarnera ingerlaannartariaqarpoq. 

Kalaallit Nunaata kujataani qulimiguulinnut taarsiullugu imaatigut angallatinik 

atuilernermi pingaarnertut pissarsiassat annertuujusinnaasut marluupput: 

• Angallammik assartuussineq timmisartumik assartuussinermut naleqqiul-

lugu ikinnerusunik aningaasartuuteqarfiusarpoq27. 

• Angallatinik assartuussinerit eqaannerusumik angallassinissamut neqeroo-

ruteqarfiusinnaapput. Angallammik assartuussinermi ingerlatsinermut ani-

ngaasartuutit ikinnerunerat pissutaalluni tikittartut akulikissusiat pitsan-

nguiffigineqarsinnaavoq, aningaasartuutinut killissarititaasut allanngortin-

nagit aallartartut amerlanerulersinneqarsinnaammata. 

                                                   

 
26

 Ilaasut ikilinerisa saniatigut Kalaallit Nunaata kujataani timmisartukkut nassiussanik as-

sartuinissap pisariaqartinneqarnera annikillissaaq. 
27

 Timmisartut angallatillu akornanni ataasiakkaanut aningaasartuutinut angallammi ataat-

simi, angallatip suunera apeqqutaatillugu kilometerimut 1,5-5-inut tunngavilerneqarput 

(tassalu qulimiguulimmik angalanermi 1 km angallammik angalanermut 1 km-imut naleq-

qiullugu). 

Pissarsiassaalersinnaasunulli angallammik angallassinerup ilusilerneqarnissaa 

apeqqutaassaaq. Matuma kinguliani pissutsit pingaarutillit, piffissani angallas-

sinissamut periarfissaqarfiusuni (tassalu sikorsuaqannginnerata/immap siko-

qannginnerata nalaani) distriktini imaatigut angallassinermut (Qeqertarsuup 

Tunuani ingerlanneqartup assingani) nuunnermi inuiaqatigiit aningaasaqarne-

ranni pissarsiaqarfiusinnaasut misissuiffigineqarneranut ilaatinneqartussat nas-

suiaatigineqarput. 

3.1 Pissutsit maanna atuuttut 

Ullumikkut Kalaallit Nunaata kujataani ilaasunik angallassineq qulimiguullit 

atorlugit ingerlanneqarpoq. Ilaasunik angallassinermi qulimiguullit assigiin-

ngitsut marluk atorlugit ingerlanneqarpoq. Qulimiguulik S61 illoqarfiit helipor-

tillit akornanni timmisartuussinermut atorneqarpoq, aammalu qulimiguulik Bell 

minnerusoq nunaqarfinnut/nunaqarfinnit aamma nunaqarfiit akornanni timmi-

sartuussinermut atorneqarluni. Qulimiguulik Bell aamma illoqarfinnut tikittar-

poq, taakkunanngaanniillu aallartarluni. Kiisalu qulimiguulik AS350 Sikunik 

Alapernaarsuiffiup kisimi atugaraa. Aamma piffissap ilaani qulimiguullit allat 

sumiiffimmiittarput, attartortitsilluni timmisartuussinermut atorneqartut. 

Ukiut amerlanersaanni Kalaallit Nunaata kujataani sikorsuit nalliusimaartar-

put/imaq sikoqartarpoq. Piffissaq sikorsuaqarfiusoq marsip qaammataaniit juu-

limut atuuttarpoq, kisiannili ukiumiit ukiumut nalliuttarneri qaangiuttarnerilu 

assigiinneq ajorput. Piffissami sikorsuaqarfiusumi sikorsuit eqiteruttarput, taa-

maalillunilu imaatigut angalanissaq ajornarsisinnaalluni imaluunniit nalorninar-

sisinnaalluni. Piffissani taakkunani timmisartumik imaluunniit qulimiguulim-

mik illoqarfinnut nunaqarfinnullu kalluarneqartunut angalanissaq kisimi periar-

fissaalertarpoq. Kalaallit Nunaata kujataani illoqarfiit nunaqarfiillu tamarmik 

sikorsuarnit eqqorneqarsinnaapput. Tassalu sikorsuaqarnerata/immap sikuune-

rata nalaani ilaasunik angallassinermi taamaallaat qulimiguulimmik angallassi-

neq imaatigut angallatinik taarserneqarsinnaavoq. 

Namminersorlutik Oqartussat Kalaallit Nunaata kujataani assartuussineq pillu-

gu kiffartuunneqarnissamik Air Greenlandimut isumaqatigiissuteqarpoq. Kif-

fartuunneqarnissamik isumaqatigiissummi tikittartut akulikissusissaannik aala-

Kiffartuunneqarnis-

samik isumaqatigiis-

sutit  

jangersimasunik (assersuutigalugu Kalaallit Nunaata kujataani illoqarfinnut nu-

naqarfinnullu angalasut apuussinnaanissaat anguniarlugu nunaqarfin-

nut/nunaqarfinnit sapaatit akunnerannut minnerpaamik ataasiarluni aallartoqar-

tarnissaanik), kiisalu akit annertussusilerneqarnerisa atuutiinnarnissaat angu-

niarlugu Air Greenland pisussaaffilerneqarpoq. Isumaqatigiissut assartuussi-

nermi suliassanut ataasiakkaanut immikkoortitigaavoq. Kiffartuunneqarnissa-

mik isumaqatigiissutip ilusiligaanerani eqaassusiliisoqarpoq, taamaalillunilu 

isumaqatigiissut Air Greenlandip aamma Namminersorlutik Oqartussat akor-

nanni ingerlaavartumik naleqqussarneqarsinnaalluni. 

Kalaallit Nunaata kujataani isumaqatigiissut maanna atuuttoq 2005-imi isuma-

qatigiissutigineqarpoq, 2006-imi atorneqalerluni. Namminersorlutik Oqartussat 

ukiumut 22,5 mio. koruunit missaannik assartuussinermi suliassat suliarineqar-

nissaannut atugassanik Air Greenlandimut akiliisarpoq (2009). 

Isumaqatigiissut 2005-imi isumaqatigiissutigineqarmat, neqeroorut ilaatigut 

bilitsinut akit akinit atuuttunit annertuumik allaanerusussaannginnerannik (siu-

liani isumaqatigiissutaasumi akit annerpaamik 10%-inik qaffanneqarnissaan-

nik)  erseqqissaatitalik tunngavigineqarpoq. Tamatuma kingunerisaanik Kalaal-

lit Nunaata kujataani angalanermut bilitsit akikitsuararsuanngorput, siornatigut 

angallassineq imaatigut angallatit (aammalu sikorsuit nalliusimaarneran-

ni/immap sikuunerani assartuussineq imaatigut angallatit ajornarsigaangat qu-

limiguullit) atorlugit ingerlanneqartarsimammat. 

3.2 Angallatit atorlugit assartuussinermut allannguinermi 

sunniutissat pingaarnerit 

Kalaallit Nunaata kujataani sikorsuaqannginnerata/immap sikuunnginnerata 

nalaani ilaasunik angallassinerup qulimiguulinniit angallatinut ilaasartaatinut 

nuunneqarnerani attaveqaatinut amerlasuunik aningaasaliisoqartariaqartussaan-

ngilaq28. 

                                                   

 
28

 Angallatinik pioreersunik imaatigut angallassinermut atuisoqalinngippat/nuussisoqan-

ngippat, angallatinik nutaanik pisinissamut aningaasaliisoqassaaq. Assartuussineq pillugu 

isumalioqatigiissitap misissuinerani aningaasaqarnermik naatsorsukkanut atortunik nalikil-

Allannguinermili  qulimiguulinnut aamma angallatinut atortut atorneqartut al-

lannguuteqartariaqassapput, taamatullu angallattut piffissaq atortagaat allan-

nguuteqartussaalluni. Angallatit atorlugit sullissinerup manna qulimiguulimmik 

sullissinermut naleqqiullugu aallartartut amerlillugit ilusilerneqarnerani aamma 

atuisut iluaqutissanik amerlanerusunik misigisaqassapput, pisariaqartitsilerner-

minni angalanissamut periarfissaat amerlissallutik, taamaalillunilu piffissaq ta-

maangaannartinneqarsinnaasoq annikillissalluni. 

Assartuussineq pillugu Isumalioqatigiissitap isumaa malillugu illoqarfiit nuna-

qarfiillu angallatit ilaasartaatit atorlugit sullinneqarneranni tunngavigineqarta-

riaqartoq tassaavoq, angallatit tikittartut akulikissusaasa minnerpaamik qulimi-

guulimmik ingerlatsinermi akulikissutsit amerlaqatiginissaat – ajornanngippallu 

amerlanerunissaat. Kisiannili paasinarsisimavoq, akulikissusissaq eqqortoq 

piumassusermut naleqqussarneqartariaqarmat, ingerlatsinermut aningaasartuutit 

sapinngisamik appasitsinneqartussaammata. Taamatuttaaq qulimiguulinnik a-

tuinermi  angallatit angalanissanut pilersaarutaasa Qaqortumi timmisartut tikif-

fissaannut aallarfissaannullu naleqqussarneqarnissaat pisariaqartussaavoq. 

Kalaallit Nunaata kujataani assartuussinermut angallavinni imaatigut angallatit 

assigiinngitsut atorneqarsinnaassapput. Angallatinik sukkasuulianik minnernik 

(25 - 30 knob, aqqaneq marlunnik ilaasoqarsinnaasunik), ullumikkut Kalaallit 

Nunaata kujataani ilaatigut attartortitsilluni angallassinermut atorneqareersunik 

atuisinnaaneq periarfissat ilagaat. Aamma angallatinik ilaasartaatinik annernik, 

2006 tikillugu Kalaallit Nunaata kujataani sullissisuusimasut assinginik atuinis-

saq periarfissaavoq. Tassani angallatit pineqartut tassaapput29 Najaaraq Ittuk 

                                                                                                                                 

 

liliinerit aammalu aningaasaatinut aningaasartuutit, tamatigut atortut atorneqarnerini ataa-

siakkaanut akinik tunngaveqartinneqartut ilanngunneqarput. Taamaattumik aningaasaqar-

nermik naatsorsukkanut qinigassani ataasiakkaani angallatit amerlassusissaannut imaluun-

niit qulimiguullit amerlassusissaannut naatsorsuutigisat avataanniittunik ilanngussisoqarta-

riaqanngilaq. 
29

 Angallatinit arlallit 2006 tikillugu Kalaallit Nunaata kujataani sullissisuusimasut, 2010-

mi Qeqertarsuup Tunuani angallavinni angalatinneqarput. Taakku saniatigut angallatit mar-

lussuit 12-25-nik ilaasoqarsinnaasut immikkut ittumik attartorneqarput, taakkulu 2005-imi 

aasaanerani Qassimiunut tassanngaanniillu aammalu Nanortallip kangianut angalatinneqar-

simapput. 

Angallannermut 

sunniutissat 

Aallartartut amerlas-

susaat/akulikissuseq 

Angallatit suussusaat

(14 knob, 60-inik ilaasoqarsinnaasoq) aamma Aviaq Ittuk /Aleqa Ittuk (9,5 

knob, 36-nik ilaasoqarsinnaasut). 

Kisiannili Assartuussineq pillugu Isumalioqatigiissitaq isumaqarpoq, minne-

runngitsumik mittarfiup nuunneqarnerani angallatit minnerit annernut naleq-

qiullutik iluaqutissartaqarnerussasut, sumiiffiup iluani angallanneqarnissamut 

pisariaqartitsineq annertuumik annikillisussaammat. 

Siullermik angallatit minnerit angallatinut annernut naleqqiullutik marloriaam-

mik sukkanerusinnaapput, taamaattumillu piffissaq angalaffiusoq sivikinneru-

sinnaalluni. Tamatuma saniatigut angallatit minnerit atorlugit tikittartut akuli-

kinnerusinnaapput. Taamatuttaaq angallatit minnerit angallatinut annernut, As-

sartuussineq pillugu Isumalioqatigiissitap maannamut isiginiarsimasaanut na-

leqqiullutik ilaasumut ataatsimut kilometerimut aningaasartuutissat ikinneru-

sarput. 

Taamatuttaaq angallatit minnerit eqaannerusumik aaqqissuunneqarsinnaapput, 

assartuussinermi suliassat suliarineqarnissaannut angallatit amerlanerusut ator-

neqartussaammata. Taamaalilluni assartuussineq siunnerfeqarfiunerusoq periar-

fissinneqartussaavoq, taamatullu angallatit pisinnaasaannik annikitsuararsuar-

mik atuiffiusut atorlugit angallassinissaq pinngitsoorneqartussaassalluni. 

Angallatit minnerusut angallatinut annerusunut naleqqiullutik ilorrisimaarnan-

nginnerusutut atuisunut misigineqartarnissaat ilimanarpoq. Tamatuma saniati-

gut angallatit silarlunneranut malussajanerusarput (tamannalu Kalaallit Nunaata 

kujataani sinerissamut qanittumi akuttunerusarpoq30). Kiisalu angallatit inger-

latsinikkut angallatinit anginerusunit isumannaagaannginnerusarput. Tamanna 

nassuiaammi matumani Assartuussineq pillugu Isumalioqatigiissitamit annertu-

nerusumik naliliiffigineqanngilaq. 

 

                                                   

 
30

 Nanortallip eqqaani avataasiorluni angallassisoqartassaaq. Tamatumunnga atatillugu o-

qaatigineqassaaq, Itilliarsummi kalittaatit aqqutaat qaartiterinikkut itisilerneqarsinnaassap-

pat, angallavissap ungasissusia annikillisinneqarsinnaammat. 

Qulimiguulinnik 

ingerlatsineq Sikorsuaqannginnerani/imaq sikoqannginnerani qulimiguullip 

aalajangersimasumik angalanera tunngaviusumik unitsinneqartassaaq (kiffar-

tuunneqarnissamik isumaqatigiissut naasartussaammat). Sikorsuaqarnerata na-

laani – nalinginnaasumik marsimiit juulimut – aammalu immap isoqarnerata 

nalaani ”sikorsuaqarnerani qulimiguulimmik” taallugu sullissisumut isumaqati-

giissusiortarnissaq pisariaqartussaavoq, taannalu Bell 212-iusinnaavoq, ima-

luunniit tassaasinnaalluni qulimiguulik alla arfineq pingasuniit qulingiluanut 

issiavilik, nassatanillu inissaqartitsiviusoq, imaatigut angalanissaq sikorsuar-

nit/immap sikuani ingerlanneqarsinnaatinnagu atorneqartartussaq. 

Bilitsit akii Assartuussineq qulimiguulimmik atuinermiit angallannermut atuinermut 

nuunneqassasoq aalajangiunneqassappat, angallammik assartuussinermi bilitsit 

akiinut kiffartuunneqarnissamik isumaqatigiissutip ilusilerneqarnissaa apeqqu-

taasussaavoq. Angallatinik atuinermi aningaasartuutit ataatsimut isigalugit qu-

limiguulimmik atuinermi aningaasartuutinit ikinnerummata, angallatinik atui-

nermi akit qulimiguulimmik atuinermi akinit amerlanerussanngitsoq ilimagine-

qartariaqarpoq (tamatumunngali aallartartut akulikissusaat/amerlassusaat apeq-

qutaavoq). 

3.3 Angallannermi inuiaqatigiillu aningaasaqarneranni 

kingunerisassanik naliliineq 

Angallatinik assartuussinermut nuussinermi angallannermi inuiaqatigiillu ani-

ngaasaqarneranni kingunerisassanik naliliisoqassappat, ilimagisat misissuinerup 

inerneranut annertuumik isumaqartussat arlallit takussutissiorneqartariaqarput. 

Tassani assersuutigalugu angallatit atorneqartussat suussusissaannut, angallatit 

aallartarnerisa akulikissusissaannut aammalu sikorsuaqannginnerani/imaata i-

soqannginnerani qulimiguulimmik assartuussinerup tamakkiisumik ilaannaa-

sumilluunniit peerneqarnissaanut ilimagisat pineqarput. 

Matuma siuliani taaneqartutut, angallatinik aallartartut akulikissusiata minner-

paamik qulimiguulimmik ingerlatsinermi akulikissutsitut innissaa Assartuussi-

neq pillugu Isumalioqatigiissitap sulinermini tunngavigisussaavaa. Taamaalil-

Piffissap nalinga tas-

sungalu aningaasar-

tuutit  

luni angalasussat pisariaqartillugu angalanissamik naammassinninnissamut pe-

riarfissaasa pitsaanerulernerisigut, taamaalillunilu piffissap annaaneqarsinnaa-

sup sivikillisinneqarnissaanut periarfissaqalernerisigut pitsannguisoqassaaq. 

Imaatigut angallassineq qanorluunniit ilusilerneqaraluarpat, angalasussat ataat-

simut isigalugu angallammik angalanermut qulimiguulimmik angalanermut 

naleqqiullugu piffissap sivisunerusup atorneqartalerneranik misigisaqartus-

saapput. Tassalu Qaqortumiit Alluitsup Paanut angalasoq nalunaaquttap akun-

neranik ataatsimiit akunnerit marluk avillugumiit sivisunerusumik angalasalis-

saaq, kiisalu Qaqortumiit Nanortalimmut angalasoq, angallatip sukkassusaa 

apeqqutaatillugu nalunaaquttap akunneri marluk avillugumiit tallimanut sivisu-

nerusumik angalasalertussaalluni (kalittaatit aqqutaat Itilliarsummiittoq aqqu-

saarnagu). 

Tamatuma peqatigisaanik angalasut Qaqortumut mittut, tassanngaanniillu illo-

qarfinnut nunaqarfinnullu allanut ingerlaqqittussat, timmisartumiit angallam-

mut nuuttussat, timmisartumiit qulimiguulimmut nuuttussanut naleqqiullutik 

piffissamik sivisunerusumik atuisalertussaapput. Timmisartumiit qulimiguu-

limmut nuuttarnerup mittarfimmi pisarnera, aammalu timmisartumiit angallan-

nermut nuuttussat mittarfimmiit aqqusinikkoorlutik umiarsualivimmukartartus-

saanerat tamatumunnga pissutaavoq.31  

Piffissap angalaffiusussap nuuffissallu saniatigut aamma ilaasut piffissamik 

atuinerat tamarmiusoq ilanngullugu naliliiffigineqassaaq. Piffissaq pineqartoq 

tassaavoq aallarfissat marluusut akornanni piffissaq atorneqartoq. Kalaallit Nu-

naata kujataani aallartartut ikinnerisa kingunerisaanik piffissarititaasut Kalaallit 

Nunaata kujataanut pingaaruteqarluinnarput. 

Qulimiguulimmik assartuussinerup angallammik assartuussinermik ilaneqarne-

ratigut aallartartut amerlippata, taamatut pitsannguinikkut sivisunerusumik a-

ngalasarnermi taarsiinermilu piffissaq annaaneqartartoq pitsannguiffigineqar-

sinnaasoq, Assartuussineq pillugu isumalioqatigiissitaq naliliivoq. 

                                                   

 
31

 Aqqusernup takissusissaanut mittarfiup inissiffissaa apeqqutaassaaq. Inissiiffissaq 3-mut 

inissiinermi angalanissap minutsinik 30-inik sivisussuseqarnissaa ilimagineqarpoq.  

Sikorsuaqarnerata/immap sikuunerata ataani imaatigut angallassinermut allan-

nguinermi Kalaallit Nunaata kujataani qulimiguulimmik assartuussinerit anner-

tuumik ikilisinneqartussaapput, tamatumalu kingunerisaanik nalunaaquttap a-

kunnerisa timmisartorfiusut annertuumik sipaagaqarfiusussaapput. Qulimigu-

limmik assartuussinerit sikorsuaqannginnerata/immap sikoqannginnerata na-

laani atorunnaartarnissaat eqqarsaatigineqarpat, ukiumut nalunaaquttap akunne-

ri qulimiguulimmik angallassiffiusut 800-t missaanniittut sipaarneqartartus-

saapput. Tamanna kisiat isigissagaanni sipaangassat amerlassapput, pingaartu-

mik Kalaallit Nunaata kujataani ilaasunik angallassinermi qulimiguullit inger-

lanneqarnerannut aningaasartuutit, sumiiffimmi ingerlasussanik piareersaasar-

nermi aqutsinermilu pissutsit immikkut ittuunerat pissutigalugu annertummata. 

Qulimiguulimmik assartuussinermut taarsiullugu angallatinut aningaasartuute-

qartoqartussaavoq. Assartuussineq pillugu Isumalioqatigiissitap naatsorsoralla-

gaasa takutippaat, assartuussinermi atortut ingerlanneqarnerinut aningaasartuu-

tissanik sipaagaqartoqarsinnaassasoq, angallatit ataatsimut isigalugit qulimi-

guulinnit akikinnerummata. Kisiannili sipaarutissat amerlassusissaannut pi-

ngaartumik pissutsit pingaarutillit pingasut uku apeqqutaassapput: 

• Angallat atorneqartoq – angallatit minnerit ataatsimut isigalugit angallatinit 

anginerusunit akikinnerupput. 

• Angallatit aallartarnerisa akulikissusaat – aallartartut amerlanerulerneranni 

attaveqaatillu pitsanngorneranni angallatinik assartuussinermut aningaasar-

tuutit amerlanerulissapput. 

• Qulimiguullit ukiumut qaammatini ikittuinnarni atorneqartaraluarpata-

luunniit, qulimiguulinnut aningaasartuutinik aalajangersimasunik sipaarne-

qarsinnaanngitsunik peqartuartussaavoq. Aningaasartuutinit aalajangersi-

masunit qanoq amerlatigisut sikorsuaqarnerata nalaani kiffartuunneqarnis-

samik isumaqatigiissutinit nammanneqartarnissaannut, qulimiguullit Ka-

laallit Nunaata kujataani angallavinni assartuussinermut atorneqannginne-

rata nalaani siunertanut allanut atorneqartarnissaa apeqqutaassaaq. 

Atortunut aningaa-

sartuutinit sipaagas-

sat 

Kalaallit Nunaata kujataani inunnik assartuussinermi suleriaatsinik aallartitsi-

soqassappat, ilaasunik angallatiniit angallassinermut nuunnerat pissutigalugu 

angallatit namminerisamik pigisat aammalu attartortittakkat tunuartinneqassa-

sut ilimagineqarsinnaavoq. Tamatuma kingunerisaanik inuiaqatigiit aningaasa-

qarneranni isumalluutit, angallatit mikisut taakku ingerlanneqarnerannut angu-

neqartussat sipaarutigineqassapput. 

Kalaallit Nunaata kujataani angalasut, namminerisamik pigisat imaluunniit at-

tartorneqartut amerlassusaannut paasissutissanik tutsuiginartunik soqanngilaq. 

Taamaattumik nuunneqarsinnaasut naliliiffiginissaat ajornarpoq. 

Kalaallit Nunaata kujataani inunnik angallassinermi kiffartuunneqarnissamik 

isumaqatigiissut atorunnaarluni imaatigut angallassinermut nuunneqaraluarpal-

luunniit, Kalaallit Nunaata kujataani sikorsuaqarnerata/immap sikuunerata na-

laani qulimiguulimmik angallassinerup unitsinneqarnissaa qulakkeerneqarsin-

naanngilaq. Tamatumani Air Greenlandip immaqalu sullissisut allat niuerner-

mik tunngaveqarluni ingerlatsinissamik aalajangernissaat apeqqutaassaaq. Illo-

qarfiit Narsap, Qaqortup aamma Nanortallip akornanni annertussusilikkamik 

tapiissutitaqanngitsumik qulimiguulimmik ingerlatsiinnartoqarsinnaavoq, anga-

lasut ilaasa piffissami sivikitsumi angalanissamut akileerusussuseqarnerat an-

nertussasoq, taamaattumillu qulimiguulimmik angalanissamut akimik qaffasis-

sumik akiliinissamut piareersimasassasut ilimagineqarmat. Tamanna pingaar-

tumik sumiiffimmi aatsitassarsiornermik aallartitsisoqassappat atuutissaaq. 

3.4 Naliliineq 

Kalaallit Nunaata kujataani angallassineq qanoq iluseqassanersoq pillugu aala-

jangersaanissaq suliassaavoq pisariusoq. Mittarfik Narsarsuarmiit Qaqortumut 

nuunneqarpat, sumiiffiup iluani inunnik angallassineq angalasullu katitigaane-

rat allannguuteqassaaq, taamaalillunilu sumiiffiup iluani inunnik angallassi-

nermi timmisartumik ingerlaqqinniarlutik angalasartut ikinnerulissapput. Tama-

tuma saniatigut sikorsuaqarnerani/immap sikuunerani annaasaqaataasinnaasut 

qanoq iliorluni kiffartuunneqarnissamik isumaqatigiissutini isumaqatigiissuti-

gineqartussani sullissisut aamma inuiaqatigiit akornanni pitsaanerpaamik ag-

guarneqarsinnaanersut pillugit apeqqutit arlaqarput. Assartuussineq pillugu I-

Angallatit nammine-

risamik pigisat aam-

ma attartortittakkat 

tunuartinneqarnissaat 

Illoqarfiit akornanni 

qulimiguulimmik 

ingerlatsinerup i-

ngerlaannarnissaa 

sumalioqatigiissitap Kalaallit Nunaata kujataani angallassinerup ilusissaanut 

naatsorsukkani isumaliutersuutinilu isumaliutissiissummi sukumiisumik saq-

qummiukkumaarpai. 

Matumali siuliani Kalaallit Nunaata kujataani angallassinerup pilersaarusiorne-

qarnissaanut apeqqutit mittarfiup Narsarsuarmiit Qaqortumut nuunneqarnissaa-

nut inassuteqaateqarnissamut isumaqanngillat. 

4 Qaqortup aamma Narsap akornanni aqqusineq/ikaartaat 

Qaqortumi mittarfik nutaaq inissiiffissaq 3-mut inissinneqassappat, Narsamiit 

mittarfimmut qaningaatsiartussaavoq. Taamaalilluni mittarfimmut qanittumut 

talittarfiliornissap inuiaqatigiit aningaasaqarneranni iluanaarutaasinnaalernis-

saanut periarfissanik ammaassisoqassaaq, taamaalillunilu Narsaq, Qaqortoq 

mittarfillu aqqusineq/ikaartaat atorlugu toqqaannartumik atassuserneqassallutik. 

Ilusiliaq 4.1 Qaqortup aamma Narsap akornanni aqquserniornis-

sap/ikaartaasiinissap titartarneqarnera 

 

Najoqqutarineqartoq: Mittarfeqarfiit, 2004: Pineqartoq: Qaqortup Narsallu akornanni ikaartaat 

Qaqortup aamma Narsap akornanni aqquserniornikkut/ikaartaasiinikkut Qaqor-

tumi aamma Narsami illoqarfinni inuiaqatigiit imminnut atalersussaapput, tak. 

Ilusiliaq 4.1. Tamatuma saniatigut Qaqortup aamma Narsap akornanni qulimi-

guulimmik assartuussineq atorneqarunnaarpat piffissaq angalaffiusoq sivikilli-

sussaavoq. 

Tamanna aamma Qaqortup eqqaani inissiiffissani allani anguneqarsinnaavoq. 

Ataatsimullu isigalugu – tassalu Qaqortup eqqaani mittarfiliornermi (1199 m) 

aamma Qaqortup Narsallu akornanni aqquserniornikkut/ikaartaasiinikkut – 

maanna naliusut ilanngaasereerlugit inissiiffissanut allanut naleqqiullugu amer-

lanerussapput, inissiiffissaq 3-mi sanaartornermut aningaasartuutissat inissiif-

fissani allani sanaartornermut aningaasartuutinut naleqqiullugu, maanna naliu-

sut ilanngaasereerlugit ikinnerpaamik 100 mio. koruuninik amerlanerupput, tak. 

Takussutissiaq 2.5. 

4.1  Piumasarineqartut angallannikkullu kingunerisassat  

Narsap aamma Qaqortup mittarfiata akornanni imaatigut angallannissaq ajorna-

runnaarsinneqassappat, mittarfimmut qanittumi talittarfiliornissaq, kiisalu mit-

tarfiup talittarfiullu akornanni aqquserniornissaq pisariaqarpoq. 

2004-mi Qaqortup, Narsap Narsarsuullu akornanni aqquserniornissa-

mut/ikaartarfiliinissamut periarfissat Mittarfeqarfiit misissuiffigaat, tassunga 

Qaqortup aamma Narsap akornanni aqquserniornissaq/ikaartarfiliinissaq, atta-

veqaatillu taakkununnga atasut ilanngullugit misissuiffigalugit. Tamatumunnga 

atatillugu attaveqaatinut pisariaqartinneqartunut aningaasalersuinissamut ani-

ngaasartuutissat missingersuusiorneqarput32. 

Narsap Qaqortullu akornanni piffissaq angallaviusussaq sivikinnerpaassappat, 

Qaqortup qeqertaasartaata sineriaata avannaani Nuupiluk aallaavissatut pitsaa-

nerpaassasoq nalunaarusiami aalajangerneqarpoq. Sinerissap avannarpasissua-

niit Narsamut 20 km-it missaannik ungasissuseqarpoq, 11 sømilit missaanniil-

luni. 

2004-mi akit naapertorlugit Narsami ikaartarfiup talittarfissaa 5 mio. koruuni-

nik, aamma Nuupilummi talittarfissap 6 mio. koruuninik (2010-mi akit naaper-

torlugit 6,0 aamma 7,2 mio. koruuninik) akeqassasut, nalunaarusiami missilior-

neqarpoq. 

Umiarsualivimmut aqquserniornissaq pisariaqarpoq. Narsami aqqusineq pio-

reersoq aqqutigalugu ikaartaatip talittarfianut aqqusineqartitsisoqassaaq, taa-

maattumillu ikaartarfiup talittarfianut nutaamik aqquserniortoqartussaanngilaq. 

Qaqortup tungaani ikaartaatip talittarfissaanut mittarfimmiit ikaartaatinut talit-

                                                   

 
32

 Mittarfeqarfiit, 2004: "Angallannermut sanaartukkat, Sanaartugassanut nassuiaatit missi-

ngersuutillu, suliap ilaanut suliassaq: Qaqortup, Narsap aamma Narsarsuup akornanni a-

ngallannermut atortut, pineqartoq: Qaqortup aamma Narsap akornanni ikaartaat. 

Sanaartornermut a-

ningaasartuutit, u-

miarsualivik 

Sanaartornermut a-

ningaasartuutit, aq-

qusernit 

tarfissap tungaanut nutaamik aqquserniortoqassaaq. 2004-mi aqqusinermut tas-

sunga aningaasartuutissat 2004-mi akit tunngavigalugit 10 mio. koruunit mis-

saannut missiliorneqarput, tassalu 2010-mi akit tunngavigalugit inissiiffissaq 3-

mi sananissaq 12 mio. koruunit missaannut missiliorneqarluni.33 

Taamaalilluni inissiiffissamut tassunga aammalu ikaartaasiinissamik aaqqiissu-

tissatut toqqarneqartumut aningaasaliissutissanut aningaasartuutissat 25 mio. 

koruunit missarpiaanniissapput. 

Umiarsualivinni aqqusinernilu ingerlatsinermut aserfallatsaaliuinermullu ani-

ngaasartuutissat missingersuusiorneqanngillat. Taamaammat naatsorsuinermi 

tamatumunnga aningaasartuutissat ukiumut sanaartornermut aningaasartuutissat 

4 %-iinik amerlassuseqartarnissaat tunngavigineqarpoq. Tassalu ukiumut inger-

latsinermut aningaasartuutissat 1,25 mio. koruunit missaanniissapput. 

Angallannerup ilusaanik 

misiliineq Tamanna tunngavigalugu angallannerup ilusaa misilinneqarpoq, Narsap, 

Qaqortup aamma mittarfiup akornanni aqqusernup/angallatip ataatsimut sun-

niutissai paasiniarlugit. 

Angallannerup ilusaata misilinneqarnerani uku qitiusumik tunngavigineqarput: 

Qulimiguullit Narsap aamma Qaqortup akornanni qulimiguullip angalanera ukioq 

kaajallallugu unitsinneqartutut missiliorneqarpoq. Tamatumani angallatit imaa-

tigut angallassinermut atorneqartut sikorsuit ajornartorsiutaanerinit akornuser-

neqannginnissaat tunngavigalugu naliliisoqarpoq. Taamatut naliliinermut Siku-

nik Alapernaarsuiffimmiit paasissutissat, kiisalu RAL-imut, sumiiffimmi imaa-

tigut angallassinermik misilittagaqarluartumut apersuinerit tunngavigineqarput. 

Pingaartumik upernaakkut sermeq uukkartartillugu sikut ajornartorsiutaasartut 

ilisimatitsissutigineqarpoq, kisiannili angallatit sikut avaqqullugit ingerlasin-

naasassasut naliliisoqarpoq. 

                                                   

 
33

 Mittarfeqarfiit, 2004: " Sanaartugassanut nassuiaatit missingersuutillu, suliap ilaanut su-

liassaq: Qaqortup, Narsap aamma Narsarsuup akornanni angallannermut atortut, pineqar-

toq: Aqqusineq. 

Ingerlatsinermut a-

serfallatsaaliuiner-

mullu aningaasartuu-

tissat 

Angallatit Mittarfeqarfiit nalunaarusiaat 2004-meersoq naapertorlugu angallatinik 

ilaasartaatinik, 36-nik ilaasoqarsinnaasunik atulersitsisoqassaaq, taakkulu a-

ngallavissaq 20 km-it missaanni isorartussuseqartoq sukkassuseq agguaqatigiis-

sillugu 15 knob-it imaluunniit nal. ak. 28 km-it missaanniittoq atorlugu ingerla-

vigisinnaassavaat. 

Angalanissanut 

pilersaarutit Sapaatit akunnerisa ulluini tamani ullormut siumut utimullu angalanerit marluk 

tunngavigalugit angalanissanut pilersaarutit atorneqassapput. Ullaakkut unnuk-

kullu angallassisoqartassaaq, taamaalillunilu Nuup Kangerlussuullu tungaanut 

timmisartunut pitsaanerpaamik ataqatigiissaarisoqartassaaq. Angalaneq minut-

sit 45-t missaannik sivisussuseqassaaq. 

Bussinik angallassinerit Ikaartarfimmiit mittarfik (inissiiffissaq 3) aqqusaarlugu Qaqortumut bussinik 

angallasisussanik, katillugit minutsit 30-t missaanni angallassisartussanik atu-

lersitsisoqassaaq. Angallavinnut pilersaarutit timmisartut umiarsuillu tikittarne-

rinut aallartarnerinullu naleqqussarneqarnissaat naatsorsuutigineqarpoq. 

Bilitsinut akit Bilitsinut akit naatsorsorneqarnerinut AUL-ip 2005-imi Kalaallit Nunaata 

kujataanut akigititai aallaavigineqassapput. 

Takussutissiaq 4.1-imi piffissap angalaffiusussap allanngornerata ilaasunut nas-

siussanullu angallannikkut kingunerisassat naatsorsorneri takutinneqarput. 

Takussutissiaq 4.1 Ineriartorfissanut takussutissiaq 1, 2032-mi qulimiguullit 

atorneqaannarnissaannut naleqqiullugu Qaqortup aamma 

Narsap akornanni aqqusinikkut/angallammik angalanermi 

ukioq kaajallallugu piffissat (nalunaaquttap akunnerisa) a-

ngalaffiusut assigiinngissutaat. Kisitsisit sinneqartoorutitut 

isikkullit tassaapput ikileriaatit/pissarsiat 

  

Nunaqavissut, 
inuussutissar-

siornermut 
atatillugu a-

ngalasut 

Nunaqavissut,  
namminerisa-
mik angalane-

rit 

Inuussutissar-
siornermut 

atatillugu 
(nunaqavis-
suunngitsut) 

Takornaria-
qarneq 

Nassiussat, 
timmisartoq Allakkat 

Imm. 
inummut nal. 

ak. 
inummut nal. 

ak. 
inummut nal. 

ak. 
inummut nal. 

ak. nal. ak. /kg Nal. ak./kg 

Piffissaq angalaffiu-
soq 

-2.966 -739 -499 -1.508 -428.477 -77.411 

Piffissaq taarsiiffiu-
soq 

-699 -173 -131 -37 -179.415 -34.335 

Angallannermut 

sunniutissat 

Nassuiaat: Piffissami angalaffiusumi piffissaq timmisartumi/angallammi atorneqartut pineqarput. 

Piffissaq taarsiiffiusoq tassaavoq piffissaq, ilaasut akunnittut tikinnermiit aallarnermut mittarfim-

mi/umiarsualivimmi utaqqiffiat. 

Piffissap taarsiiffiusup naatsorsornerani timmisartup/qulimiguullip aamma Qaqortumi timmisar-

tup/angallatip ataqatigiinnerisa assigiinnissaat naatsorsuutigineqarpoq. Tassalu mittarfimmiit Nuupi-

lummi umiarsualivimmut assartuussineq kisimi piffissamut taarsiiffiusumut ilaatinneqarpoq (minutsi-

nik 30-nik sivisussuseqarnissaa ilimagineqarpoq). 

Angalasut piffissamik annaasaqartassapput, qulimiguulik angallammit sukkane-

rummat, aammalu timmisartumiit angallammut Qaqortumi timmisartumiit qu-

limiguulimmut taarsiinissamut naleqqiullugu piffissaq taarsiinissamut atorne-

qartoq sivitsortussaavoq. 

4.2  Inuiaqatigiit aningaasaqarnerannut sunniutissat 

Siullermik Mittarfeqarfiit nalunaarusiaanni naatsorsuutigisat atorlugit Qaqortup 

aamma Narsap akornanni aqquserniornerup/ikaartaatiliinerup inuiaqatigiit ani-

ngaasaqarnerannut sunniutissat nassuiaatigineqassapput. Tamatuma kingorna 

Mittarfeqarfiit nalunaarusiaanni naatsorsuutigineqartutut angallatinut angisuu-

nut taarsiullugu angallatinik minnernik atuilernerup inuiaqatigiit aningaasaqar-

nerannut sunniutissai nassuiaatigineqassapput. 

4.2.1 Mittarfeqarfiit nalunaarusiaani naatsorsuutigisat 

aallaavigalugit (angallat angisooq) 

Takussutissiaq 4.2-mi suliassami maanna naligititaasoq ilanngaasereerlugu 

(NNV) aammalu suliassaqarfiup iluani erniat tunngavigalugit inuiaqatigiit ani-

ngaasaqarneranni angusat allanneqarput. Maanna naligititaasut ilanngaasereer-

lugit tassaapput, piffissami aningaasalersuiffiusussatut naatsorsuutigineqartumi 

(ukiuni 25-ni) realrente ukiumut 4 %-iusoq atorlugu suliami isertitat aningaa-

sartuutillu nalingi ilanngaaseriikkat. 

Takussutissiaq 4.2 Qulimiguulimmik angallassinermut taarsiullugu Narsami a-

ngallatip aamma Qaqortumi mittarfiup eqqaani umiarsualiviup nu-

taap akornanni angallassinermi maanna naligititaasut ilanngaase-

reerlugit 

mio. DKK V1 V2 V3 

Sanaartornermut aningaasartuutit -24 -24 -24 

Naliusup sinnera 8 8 8 

Sanaartornermut aningaasartuutit, katillugit -15 -15 -15 

Nutarterinermut aserfallatsaaliuinermullu ani-
ngaasartuutit -18 -18 -18 

Ingerlatsinermut aningaasartuutit, silaannakkut 
angallassinermi 147 147 147 

Ingerlatsinermut aningaasartuutit, angallatit -42 -42 -42 

Ingerlatsinermut aningaasartuutit, bussit -3 -3 -3 

Bilitsinit isertitat, silaannakkut angallassinermi 
aamma angallatini -8 -9 -9 

Ingerlatsinermut aserfallatsaaliuinermullu 
aningaasartuutit, katillugit 76 75 75 

Piffissaq atuisut iluanaarutaat -80 -86 -88 

Ilaasut bilitsinut aningaasartuutaat 8 9 8 

Atuisut iluanaarutaat, katillugit -73 -77 -80 

Ajutoornerit, nipiliornerit silaannarmillu mingut-
sitsinerit  0 0 0 

Silap pissusaa (CO2) 1 1 1 

Avammut aningaasartuutit, katillugit 1 1 1 

Akitsuutit sunniutaat 0 0 0 

Akileraarnerup nikinnerani annaasat 5 5 5 

Sunniutit allat, suliffeqarnermut sunniutit ilan-
ngullugit 0 0 0 

Sunniutit allat, katillugit 5 5 5 

Maanna naliusut ilanngaaseriikkat katillugit 
(NNV) -7 -12 -14 

Suliassaqarfiup iluani erniat 2,0% 0,1% -0,9% 

Nassuiaat: v1, v2 aamma v3 tassaapput ineriartorfissatut takussutissiat 1, 2 aamma 3. 

 

Sanaartornermut  

aningaasartuutit Umiarsualivinnik aqqusinernillu sanaartornermut aningaasartuutit naliusup 

sinnerata ilanngunneqarnerani maanna naligititaasut ilanngaasereerlugit 15 mio. 

koruunit missaanniipput. 

Ingerlatsinermut  

aningaasartuutit, 

timmisartoq Narsap aamma Qaqortup akornanni qulimiguulinnik angallassinerit imaatigut 

angallassinermut allannguinerup kingorna atorunnaassapput, taamaalillunilu 

nalunaaquttap akunneri timmisartorfiusut annertuumik sipaagaqarfigineqassap-

put. Ineriartorfissanut takussutissiaq 1-imi naatsorsuineq malillugu qulimiguu-

limmut nalunaaquttap akunnerisa katillugit 248-t missaanniittut sipaarneqarnis-

saat naatsorsorneqarpoq, sipaarutissallu taakku maanna naligititaasut ilanngaa-

sereerlugit 147 mio. koruunit missaanniipput. 

Ingerlatsinermut aningaasartuutit, 

angallatit Angallatinik ingerlatsinermut aningaasartuutit angalaffiusumi kilometerimut 

ataatsimut ataasiakkaanut akit, aningaasartuutinik tamanik, taakkununngalu i-

lanngullugu nalikilliliinernik aningaasaatinullu aningaasartuutinik imaqartut 

tunngavigineqarput. Ataasiakkaanut akit kilometerit angalaffiusut amerlassu-

saannik naatsorsuinermut ilanngullugit atorneqarput. 

Ineriartorfissanut takussutissiaq 1-imi naatsorsuineq malillugu kilometerit a-

ngalaffiusut amerlassusaat 30.000 km-it missaannut aalajangerneqarput, tassalu 

maanna naligititaasut ilanngaasereerlugit 42 mio. koruunit missaannik naleqar-

lutik. 

Bilitsinit isertitat Sullissisut atuisullu bilitsinit isertitaasa akiliutaasalu allannguutissaasa 

naatsorsorneqarnerini maanna qulimiguulinnut bilitsit akii, kiisalu angallatinut, 

2005-imi angallassiunnaarnermi bilitsit akii tunngavigineqarput.  

Takussutissiaq 4.2-mi takuneqarsinnaasutut ineriartorfissanut takussutissiaq 1-

imi sullissisut bilitsinit isertitaat maanna naligititaasut ilanngaaseriikkat tun-

ngavigalugit 8 mio. koruunit missaannik ikilissapput, tamatumanilu imaatigut 

angalanissaq timmisartornermit akikinnerusoq takutinneqarpoq. 

Tamatuma peqatigisaanik atuisut bilitsinut akiliutit apparnerisigut iluanaarute-

qassapput, taakkulu aamma ineriartorfissanut takussutissiaq 1-imi maanna nali-

gititaasut ilanngaasereerlugit inernerini akunnaallisillugit 8 mio. koruuninut 

missiliorneqarput. 

Piffissap angalaffiusussap assigiinngissutaa angallattunut nalitigut annaasaqaa-

tissatut naatsorsorneqarpoq, tamannalu ineriartorfissatut takussutissiaq 1-imi 

maanna naligititaasut ilanngaasereerlugit 80 mio. koruuninik annertussuseqar-

poq. 

Qulimiguulinniit angallatinut allannguinerup kingunerisaanik nukik atorneqar-

toq annikillissaaq. Annikillissutissat ineriartorfissanut takussutissiaq 1-imi 

maanna naligititaasut ilanngaasereerlugit 1 mio. koruuninut nalilerneqarput 

naatsorsorneqarlutillu. 

Piffissamut aningaa-

sartuutit 

Avammut aningaa-

sartuutit 

Suliassami pisortat missingersuutaat umiarsualivinnut aqqusinernullu, pisorta-

nit akilerneqartussatut naatsorsuutigineqartunut aningaasaliinikkut sunniuteqar-

figineqassapput. Tamatuma saniatigut sullissisut ingerlatsinermut aningaasar-

tuutaannit sunniuteqarfigineqassapput, sullissisut pisortanit pigineqarnissaat 

ilimagineqarmat. Taamaattumik naggataagut sullissisut ingerlatsinermut ani-

ngaasartuutaasa allannguutaat pisortat missingersuutaannut sunniuteqassapput. 

Tamatuma kingunerisaanik ineriartorfissanut takussutissiaq 1-imi akileraartar-

nerup nikinnerani maanna naligititaasut ilanngaasereerlugit 5 mio. koruuninik 

iluanaaruteqarfiussasut naatsorsorneqarpoq. 

Angusat tamarmiusut Takussutissiaq 4.2-mi takutinneqarpoq, Mittarfeqarfiit naatsorsuutigisaat 

tunngavigalugit Narsamiit Qaqortumut angallassineq Qaqortumi mittarfik aq-

qusaarlugu qulimiguulinniit angallatinut nuunneqarpat, inuiaqatigiit aningaasa-

qarnerat ataatsimut isigalugu annaasassat annikitsuusut. Ineriartorfissatut takus-

sutissiani pingasuni assigiinngitsuni maanna naligititaasut ilanngaasereerlugit 

annaasassat 7 aamma 14 mio. koruunit akornannut naatsorsorneqarput. 

Angusanut piffissamik annaasassat annertuut naatsorsorneqartut tunngavigine-

qarput. Piffissamik annaasassat peerneqarluinnarpata, suliassaq inuiaqatigiit 

aningaasaqarnerat eqqarsaatigalugu iluanaarutaalluartussaavoq. 

4.2.2  Angallatinik minnernik atuilluni 

Qaqortumi mittarfiup eqqaani talittarfimmiit ikaartaasiinermi aamma angallatit 

minnerit, inunnut 12-inut inissaqartut atorlugit sullissisoqarsinnaavoq. Nalilii-

neq malillugu tamatuma kingunerisaanik Narsami talittarfiup allineqarnissaa 

pisariaaruttussaavoq, taamatullu Nuupilummi umiarsualivimmik sananissamut 

aningaasartuutissat angallatinut annernut talittarfimmik sananermiit ikinnerus-

sallutik. Tassanili taamaallaat Narsami alliliinissamut aningaasartuutissat si-

paarneqarsinnaasut tunngavigineqarpoq, taamaattumillu aqqusinernik umiar-

sualivinnillu sananissamut aningaasartuutissat 25 mio. koruunerpianiit 19 mio. 

koruunerpianut ikilisinneqarlutik. 

Angallatit minnerit inunnut 12-inut inissaqartitsiviusut atorlugit piffissaq anga-

lanermut atorneqartartoq affaannanngortinneqarsinnaavoq, angallatit taamaattut 

Sunniutissat allat 

angallatinut annernut naleqqiullutik marloriaatip missaanik sukkanerusut Mit-

tarfeqarfiit nalunaarusiaanni oqaatigineqarmat. Paarlattuanik piffissaq taarsiif-

fissaq sivikinnerulissanngilaq. Kisiannili piffissaq taarsiiffiusussaq piffissap 

annaasassap 15%-iata missaannaannik annertussuseqarpoq. Ataatsimut isigalu-

gu piffissaq annaasassaq 43 %-it missaanik annikillisinneqassaaq. 

Kilometerimut angallaviusumut ataatsimut ataasiakkaanut akit angallatinut an-

nernut 36-nik ilaasoqarsinnaasunut naleqqiullugu angallatini minnerni ataa-

siakkaanut akit 33 %-it missaannaanniissapput. Akerlianik angallat minneq a-

taasiinnaq angallatinut annernut taartigineqassappat, angallatini minnerni pisin-

naasat naammassanngillat. 

Angallatit minnerit angallatinut annernut naleqqiullutik piumasaqarnermik ma-

tusisinnaassagunik, angallatit minnerit kilometerit marloriaataannik angalasar-

nissaat pisariaqassasoq naliliisoqarpoq, taamaattumillu angallatit minnerit mar-

luk, tamarmik immikkut 12-inik ilaasoqarsinnaasut atorneqarnissaat naatsor-

suutigineqarpoq, taamaalillunilu aamma akulikinnerusumik tikittoqartarnissaa-

nut periarfissat amerlissapput. Tamanna tunngavigalugu naatsorsorneqarsin-

naavoq, angallatinut aningaasartuutit tamarmiusut 33%-it missaannik annikilli-

sinneqarsinnaassasut. 

Takussutissiaq 4.3-mi angallatinik minnernik atuinermi angusat tamarmiusut 

inernerat saqqummiunneqarpoq. 

Takussutissiaq  4.3 Qulimiguulimmik angallassinermut taarsiullugu angallatinik 

minnernik atuinermi Narsami angallatip aamma Qaqortumi 

mittarfiup eqqaani umiarsualiviup nutaap akornanni angal-

lassinermi maanna naligititaasut ilanngaasereerlugit 

mio. DKK 
V1 – angallatit min-

nerit 

Sanaartornermut aningaasartuutit -18 

Naliusup sinnera 6 

Sanaartornermut aningaasartuutit, katillugit -12 

Nutarterinermut aserfallatsaaliuinermullu aningaasar-
tuutit -14 

Ingerlatsinermut aningaasartuutit, silaannakkut angal-
lassinermi 147 

Ingerlatsinermut aningaasartuutit, angallatit -27 

Ingerlatsinermut aningaasartuutit, bussit -3 

Bilitsinit isertitat, silaannakkut angallassinermi aamma 
angallatini -8 

Ingerlatsinermut aserfallatsaaliuinermullu 
aningaasartuutit, katillugit 95 

Piffissaq atuisut iluanaarutaat -46 

Ilaasut bilitsinut aningaasartuutaat 8 

Atuisut iluanaarutaat, katillugit 38 

Ajutoornerit, nipiliornerit silaannarmillu mingutsitsinerit  0 

Silap pissusaa (CO2) 0 

Avammut aningaasartuutit, katillugit 0 

Akitsuutit sunniutaat 0 

Akileraarnerup nikinnerani annaasat 8 

Sunniutit allat, suliffeqarnermut sunniutit ilanngullugit 0 

Sunniutit allat, katillugit 8 

Maanna naliusut ilanngaaseriikkat katillugit (NNV) 52 

Suliassaqarfiup iluani erniat 20,7% 

 

Takussutissiaq 4.3-mi takuneqarsinnaasutut missingersuusiat naatsorsornerini 

inuiaqatigiit aningaasaqarneranni annertuumik erniortitsinissamik inerneqarput. 

Tassani takutinneqarpoq, naatsorsukkat inernerat atortunut, Kalaallit Nunaata 

kujataani inunnik angallassinissamut atugassatut naatsorsuutigineqartunut ma-

lussajasorujussuusoq. 

4.3  Sunniutissat naliligaanngitsut 

Pissutsinik matuma siuliani annertussusiliussanut ilanngunneqanngitsunik pe-

qarpoq. Tassani pineqartut tassaapput: 

• Angalasunit nutaanit pissarsiassat, aalajangersimasumik angallassinikkut 

akornuserneqartussatut ilimagineqartut. Angalasareersut kisimik misissui-

nermut ilanngunneqarput. 

• Kuannersuarni aatsitassarsiorfimmik ammaasoqarsinnaavoq, malitassiassat 

allattorsimaffiat. Periarfissaq taanna malersorneqassappat, tamanna inuus-

sutissarsiutinik ineriartortitsinermik annertuumik kinguneqartussaavoq, 

taamaattumillu Kuannersuit Narsamut taamatullu Qaqortumut illoqarfinnut 

qanittumik inissisimanerat pissutaalluni titartarneqartutut aqquserniornik-

kut/ikaartaasiinikkut suliap imminut akilersinnaassusianut pitsaasumik 

sunniuteqartussaavoq. Ikaartaasiinikkut illoqarfiit taakku akornanni ullor-

moortumik uteqattaarnissaq ajornarunnaarsinneqassaaq. 

• Suliassap sunniutissaasa pitsaasut Qaqortup Narsallu imminnut atasun-

ngortissavai. Pingaartumik siunissaq ungasissoq eqqarsaatigalugu ullut ta-

maasa aallartartumik aalajangersimasumik angallassinissaq illoqarfiit taak-

ku akornanni ullumikkornit annertunerujussuarmik ataqatigiissitsisoqaler-

tussaavoq. Assersuutigalugu sanasut inuussutissarsiutillu allat akornanni 

ataqatigiinnerup annertunerujussuanngornissaa eqqarsaatigineqarsinnaa-

voq. 

• Qaqortup aamma Narsap akornanni tikittartut akulikinnerulersinneqarne-

ranni pissarsiassat naatsorsuinermut ilanngunneqanngillat nalilerneqaratil-

lu. 

• Angallatinut ilaasartunit angallatinit namminerisamik pigisanit attartukka-

nillu nuunneqartussanit pissarsiassat naatsorsukkanut ilanngunneqanngil-

lat. 

4.4  Naliliineq 

Mittarfik Qaqortumut nuunneqassappat, inuiaqatigiit aningaasaqarnerat eqqar-

saatigalugu, mittarfik sumulluunniit inissinneqaraluarpat, Qaqortup aamma 

Narsap akornanni mittarfimmut atasumik aqquserniortoqartariaqar-

toq/ikaartaasiisoqartariaqartoq Assartuussineq pillugu Isumalioqatigiissitap i-

nassutigaa. Kiisalu Assartuussineq pillugu Isumalioqatigiissitap naatsorsugaasa 

takutippaat, attaveqaatip taassuma pilersinneqarnerani angallatit minnerit ator-

neqartariaqartut. 

Sikunik Alapernaarsuiffimmiit paasissutissat, kiisalu RAL-imut, sumiiffimmi 

imaatigut angallassinermik misilittagaqarluartumut apersuinerit tunngavigalugit 

angallatit minnerit atorlugit angallassinermut sikut akornutaasussaanngillat. 

5            Kalaallit Nunaata kujataani mittarfiit nalinginnaasut  

Nanortalimmi mittarfimmik nalinginnaasumik, ilaatigut Narsap aamma Qaqor-

tup akornanni qulimiguulimmik sullissinerup timmisartut minnerit atorlugit a-

ngallassinermik taarserneqarsinnaaneranut periarfissiisinnaasumik sanasoqar-

nissaa siunnersuutigineqarsimavoq. Aamma Narsami mittarfimmik minnermik 

sanasoqarsinnaavoq. Immikkoortoq 4-mi takuneqarsinnaasutut Assartuussineq 

pillugu Isumalioqatigiissitap inassutigaa, Narsap aamma Qaqortup akornanni 

mittarfik aqqusaarlugu ataatsimoortumik aqquserniortoqassa-

soq/ikaartaasiisoqassasoq. Taamaattumik Narsami nalinginnaasumik mittarfi-

liorsinnaaneq Isumalioqatigiissitamit toqqaannartumik misissuiffigineqanngi-

laq. 

Kisiannili Narsap aamma Qaqortup akornanni aqquserniortoqassanngip-

pat/ikaartaasiisoqassanngippat, Nanortalimmi mittarfimmik nalinginnaasumik 

sananissamut misissuinerit inerneri, Narsami nalinginnaasumik mittarfiliorsin-

naanermik nalilersuinermi tunngavissatut atorneqarsinnaassapput.  

Timmisartup qulimiguulimmut taarsiullugu atorneqalernerani, timmisartup, 

soorlu Twin Otter-ip, 15-it missaannik ilaasoqarsinnaasup (ilaasumut ataatsi-

mut aningaasartuutinut tamarmiusunut uuttorlugu, tassunga nalikilliliinerit ani-

ngaasaatinullu aningaasartuutit ilanngunneqarput) qulimiguulimmut naleqqiul-

luni ingerlatsinermi akikinnerunera tassani iluaqutissaavoq. Ilaasunut tunngatil-

lugu sullissineq piffissamut angalaffiusumut naleqqiullugu qulimiguulimmut 

timmisartumullu assigiipajaaginnassaaq, tassani aallartarneq mittarnerlu assi-

giipajaaginnarmata. Nanortalimmi nalinginnaasumik mittarfiliortoqassappat, 

Kalaallit Nunaata kujataani helistoppit akornanni timmisartuussinissamut pisa-

riaqartitsineq atorunnaassaaq, tassani Narsap aamma Qaqortup akornanni ataat-

simoortumik aqquserniornissaq/ikaartaasiinissaq apeqqutaassalluni. 

Nanortalimmi mittarfinnik nalinginnaasumik sananissamut aningaasartuutissat 

ikittuinnaassanngillat, taamaattumillu tamatumunnga aningaasaliissutissat im-

minnut akilersinnaanissaannut annertuumik sipaagaqartoqarsinnaasariaqarluni. 

Matuma kinguliani Nanortalimmi nalinginnaasumik mittarfiliornerup aningaa-

saqarnermut sunniutissai missiliorlugit naatsorsuiffigineqarput, aningaasaliinis-

saq imminut akilersinnaassanersoq paasiniarneqarluni. 

Sanaartornermut 

aningaasartuutit Mittarfik nalinginnaasoq tassaavoq mittarfik, timmisartunut minnernut, 

amerlanerpaamik 19-inik ilaasoqarsinnaasunut akuerisaasoq, timmisartullu ta-

marmiulluni oqimaassusaata 10 tonsit sinnersimassanngilai. 

Nanortalimmi misissuinerni takutinneqarpoq34, najukkami mittarfimmik 780 m-

inik takissusilimmik (18 m-inik silissusilimmik), ujaraaqqanik qallikkamik sa-

nanissamut periarfissaqarluartoq, taassumattaaq 1199 m-inut tallineqarsinnaa-

nera periarfissaqarmat. 

Inissiiffissat piumaneqarnerusut illoqarfiup avannaani aamma kujataani inissi-

simapput, taakkulu C’-mik aamma E-mik taaneqarput. Inissiiffissaq C’ illoqar-

fiup avannaani 3 km-it missaanniippoq nunataanullu atasuulluni. E illoqarfiup 

kujataani qeqertamiippoq, aqqusinermillu takinerungaatsiartumik akisunerusu-

millu pisariaqartitsiviulluni. 

Ilusiliaq 5.1 Nanortallip eqqaani mittarfiup inissiffissaa 

 

Sumiiffiit pineqartut marluk tamarmik misissorneqarnerminni mittarfimmi sa-

naffissatut piukkunnaateqartut paasineqarput. Inissiiffissaq C’ inissiiffissatut 

naleqqunnerpaatut naliliiffigineqarpoq. Sanaartornissamut missingersuusiat ki-

                                                   

 
34

 Najoqqutarisaq: Mittarfinnik annertusaaneq - 2008-imi killiffik. Namminersornerullutik 

Oqartussat. 

ngulliit 2004-mi suliarineqarput, kisiannili 2008-mi juulimi akit siumut missi-

liorneqarlutik. Ujaraaqqanik qallikkamik mittarfiliornissamut aningaasartuutis-

sat tamarmiusut 65 mio. koruuninut 344, tassalu 2010-mi akit tunngavigalugit 68 

mio. koruuninut naliliiffigineqarput (missingersuutinut mittarfiliornermi ani-

ngaasartuutissat tamarmiusut, tamatuma nassatarisaanik aqquserniornissamut 

il.il. aningaasaliinissanik ilaqartinneqartut ilaatinneqarput). 

Siunissamut ukiunut 25-nut, naatsorsuinermi 4 %-inik erniaqartitsiviusumut 

missiliuinermi, aammalu ukiut 25-it qaangiunnerini aningaasaliissutaasut nali-

ngisa sinnerinik missiliuinermi (aserfallatsaaliuinermi aningaasartuutissat mit-

tarfiup pitsaasumik pitsaassuseqartuarnissaanik qulakkeerinissamut naamman-

nissaat ilimagineqarmat), aningaasaliissutit maanna naligititaasut ilanngaase-

reerlugit 42,5 mio. koruuninut naatsorsorneqarsinnaapput. 

Ukiuni 25-ini, 4 %-inik erniaqartitsilluni, ukiumut aningaasartuutissanut naat-

sorsuinermi kisitsisit 2,7 mio. koruunit missaanniittut pissarsiarineqassapput. 

Nanortalimmi nalinginnaasumik mittarfiliortoqassappat, heliporti maanna ator-

neqartoq atorunnaartussaavoq. Tamatuma ilaatigut kingunerisaanik heliportip 

ingerlanneqarneranut aserfallatsaaliorneqarneranullu aningaasartuutissanik si-

paagaqartoqassaaq, ilaatigullu mittarfimmi nalinginnaasumi nutaami ingerlatsi-

nermut aserfallatsaaliuinermullu aningaasartuuteqartoqassalluni. 

Mittarfeqarfinniit ilisimatitsissutigineqarpoq, Qaqortumi heliportimik ingerlat-

sinermut ukiumut aningaasartuutit 870.000 koruunit missaanniittartut35. Nanor-

talimmi heliportip ingerlanneqarneranut aningaasartuutit ikinnerulaassasut ili-

magineqarpoq, Nanortalimmut aamma Nanortalimmiit angallannerit Qaqortumi 

angallannermut naleqqiullutik 25-30 %-it missaannaanniimmata. 

Aamma Mittarfeqarfinnit ilisimatitsissutigineqarpoq, mittarfimmik nalingin-

naasumik ingerlatsinermut aningaasartuutit ukiumut 700.000 koruunit missaan-

niittartut, tamatumani mittarfik timmisartunit minnerusunit akuttunerusumik 

timmisartorfigineqartarnerat apeqqutaalluni. Kiisalu Mittarfeqarfinniit ilisima-

                                                   

 
35

 Najoqqutarisaq: Paasissutissat Mittarfeqarfinniit e-mail-ikkut nassiunneqartut (Transport 

kommission NSSQ data 290410.xls). 

Ingerlatsinermut ani-

ngaasartuutit, mittar-

fiit 

titsissutigineqarpoq, ikuallattoornissamut upalungaarsimanissamut piumasaqaa-

tit heliportini upalungaarsimanermut piumasaqaatit assigiinnassagaat. 

Tamanna tunngavigalugu mittarfiup nalinginnaasup aamma heliportip inger-

lanneqarneranut aningaasartuutit assigiipajaaginnassasut naliliisoqarpoq. 

Inuiaqatigiit aningaasaqarnerat eqqarsaatigalugu mittarfimmut nalinginnaasu-

mut aningaasaliissutit pitsaasunik kinguneqassappata, ukiumut ikinnerpaamik 

2,7 mio. koruunit sipaarneqartariaqarput.  

Qaqortumi mittarfiliornikkut ukiumut Nanortallip aamma Qaqortup akornanni 

timmisartuussinerit 400-t missaanniittut (siumut utimullu kattullugit) ukiumut 

sipaarneqassasut naliliisoqarpoq. 

Angallavissaq 77 km-it missaannik isorartussuseqarpoq, aammalu qulimiguullit 

timmisartullu mikisut katillugit minutsini 25-ini angalasartussaapput. 

Taamaattumik Qaqortup aamma Nanortallip akornanni angallannermi (siu-

mut/utimut) nalunaaquttap akunneri atukkat ukiumut nalunaaquttap akunnerisa 

166-it missaannut naatsorsorneqarsinnaapput. 

Tamanna tunngavigalugu Nanortalimmi mittarfimmik nalinginnaasumik sana-

nermi atortut ingerlanneqarnerinut aningaasartuutit ikinnerpaamik nalunaaqut-

tap akunneranut 16.500 koruunit missaasa (2,7 mio. koruunit/nalunaaquttap 

akunneri 166-it) sipaarneqarsinnaanerat, imminut akilersinnaasumik aningaasa-

liinerusoq naatsorsorneqarsinnaavoq. 

Qulimiguulinni timmisartunilu atortunut aningaasartuutit naatsorsorneqarnis-

saat ajornakusoorpoq nalorninartoqarlunilu. 

Siullermik qulimiguulik aamma timmisartoq qanoq ittoq atorneqarnersoq pi-

ngaaruteqarpoq. Aappaattut atortunik atuinerup annertussusaa pingaaruteqar-

poq (ukiumut ingerlatsinermut nalunaaquttap akunneri atorneqartut amerliar-

torneranni, atortunut aningaasaatinut aningaasartuutit agguarneqarnissaannut 

nalunaaquttap akunneri amerliartortarput). Pingajuattut pisinnaasanit sinnerut-

Ukiumoortumik si-

paarutissat pisaria-

qartut 

Ingerlatsinermut ani-

ngaasartuutit, atortut 

tuusimasinnaasut siunertanut allanut atorneqarsinnaanersut apeqqutaasussaa-

voq. 

ASO-miit paasissutissat, aammalu nammineq ukiumut nalunaaquttap akunneri 

atorneqartussatut naatsorsuutigisat  tunngavigalugit matuma siuliani allassima-

sut peqqutaallutik akit appasissut qaffasissullu iluanni ataasiakkaanut akigiti-

taasut inerniliissutigineqarput. Takussutissiaq 5.1-imi Twin Otter-imi, timmi-

sartumi mikisuusumi, aammalu qulimiguulinnik pingasuni assigiinngitsuni, ul-

lumikkut Air Greenlandimit atorneqartuni ataasiakkaanut akit takutinneqarput. 

Takussutissiaq 5.1 Nalunaaquttap akunneranut atuiffiusumut ataatsimut ataa-

siakkaanut aningaasartuutit, kr./nal. ak. 

Timmisartoq/qulimiguulik Appasinneq Qitiusoq Qaffasinneq 

Timmisartoq, TwinOtter 8.500 10.000  12.500 

Qulimiguulik, Bell 212 12.500 14.500  18.000 

Qulimiguulik, Bell 222 U 12.000 14.000  16.000 

Nassuiaat: Ataasiakkaanut aningaasartuutinut taaneqartunut atortunik ingerlatsinermut aningaasartuu-

tit tamarmik ilaatinneqarput, taakkununnga aningaasaatinut aningaasartuutit ilaallutik. 

Najoqqutarisaq: ASO-miit paasissutissat tunngavigalugit nammineerluni naatsorsukkat. 

Air Greenlandimiit ilisimatitsissutigineqarpoq, S61-ip atorunnaarsikkiartuaar-

neqarnissaa aallartinneqarsimasoq. Taassuma qulimiguullit Bell-it, Takussutis-

siaq 5.1-imi takutinneqartut marluusut aappaanik taarserneqarnera tamatuma 

kingunerissagaa ilimanarpoq. Qulimiguullit taakku S61-inut naleqqiullutik pi-

ginnaasakinnerupput, kisiannili timmisartuussinerit amerlassusaat nikisinnagit 

pisariaqartitsinermik matussusiisinnaanissaat ilimagineqarpoq36. 

Qulimiguullit Bell-it timmisartunik taarserneqarnerini ataasiakkaanut aningaa-

sartuutit assigiinngissutaat -500 kr./nal. ak. aamma 9.500 kr./nal. ak. akornanni 

naatsorsorneqarsinnaapput, tak. Takussutissiaq 5.1. Qitiusumik naliliinerit ki-

siisa tunngavigalugit assigiinngissuseq nalunaaquttap akunneranut 4.000 ko-

ruunit aamma 4.500 koruunit akornanniippoq. Aningaasartaliussat marluk taak-

ku nalunaaquttap akunneranut 16.500 koruunit inorujussuarlugit amerlassuse-

                                                   

 
36

 Qulimiguullit Bell-it marluusut, tassalu Bell 212 14-inik aamma Bell 222 U qulinik (nas-

sataqanngitsunik) ilaasoqarsinnaasut ilisimatitsissutigineqarpoq.  

qarput, taamaattumillu Nanortalimmi mittarfimmik nalinginnaasumik sananis-

saq aammalu timmisartunik mikisunik atuilernissaq tunngavissatut atorneqartut 

tunngavigalugit imminut akilersinnaanatik. 

Assigiingissut annertummat, takussutissiaq 5.1-imi atortut allassimasut saniati-

gut atuinermi taamatut inerniliineq allanngorsinnaanngilaq, aammattaaq matu-

ma kinguliani pissutsinut attuumassutilinnut allanut nassuiaatit takukkit. 

Oqaatigineqartutut mittarfimmi nalinginnaasumi ingerlatsinermut aningaasar-

tuutit heliportimi ingerlatsinermut aningaasartuutinut illuatungiliussinnaasut 

ilimagineqarpoq. Tamanna pissappat mittarfik inuttaqartinneqassanngilaq, tas-

sanilu ikuallattoornissamut upalungaarsimasunik killeqartuinnarnik pisariaqar-

titsisoqassaaq. Mittarfimmi nalinginnaasumi ingerlatsinermut aningaasartuutit 

ukiumut 0,7 mio. koruuninit naatsorsuutigineqartunit amerlanerussappata, mit-

tarfiup nalinginnaasup imminut akilersinnaannginneranik inerniliinissap tu-

ngaanut isummernissaq sakkortusisussaavoq. 

Aammattaaq Qaqortumi mittarfiliortoqareerpat – Kalaallit Nunaata kujataata 

iluani qulimiguullit atorneqaannarnissaat tunngavigalugu misissuineq matuma 

siuliani taaneqartoq ingerlanneqarpoq. Immikkoortoq 3-mi periarfissatut tik-

kuarneqartutut ukiup ilaani qulimiguulimmik angallassineq angallatit atorlugit 

angallassinermik taarserneqassappata, mittarfiup nalinginnaasup imminut aki-

lersinnaannginneranik inerniliineq sakkortusisussaavoq, tamatuma kinguneri-

saanik silaannakkut angallassinermut atortut ingerlanneqarnerinut nalunaaqut-

tap akuneri atorneqartut amerlassusaat ikilisussaammata. 

Timmisartuussinerit ullumikkumut (qulimiguulinnik S61-inik, annertunerusu-

mik pisinnaasalinnik atuinermut) naleqqiullutik amerlineqannginnissaannut qu-

limiguullit Bell-it pisinnaasaat naammassasut ilimagineqarpoq. Taamatut naat-

sorsuutigisaqarneq eqquutissanngippat (timmisartuussinerit ilaanni ilaasut pi-

sinnaasanit amerlanerunerat, taamaattumillu marloriarluni timmisartuussinis-

samik pisariaqartitsisoqarnera pissutigalugu), timmisartup annertunerusumik 

pisinnaasallip qulimiguulimmik arlaleriarluni angallassisarnerit taarsersinnaa-

vai. Taamaalilluni mittarfik nalinginnaasoq imminut akilersinnaanerulissaaq. 

Kisiannili inerniliineq nikissappat, qulimiguulimmik (Bell 212) timmisartuussi-

nerit 60 %-ii sinnerlugit Twin Otter-imik timmisartuussisarnernit taarserneqar-

tariaqarput. Taakku nalunaaquttap akunnerinut timmisartorfiusunut naatsorsor-

neqarpata, pissutsimi tunngaviusumi qulimiguulimmik Bell-imik nalunaaquttap 

akunnerini 266-ini timmisartuussinerit taarserneqassapput, kiisalu nalinginnaa-

sumik mittarfiliornermi Twin Otter-imik timmisartuussinerit nalunaaquttap a-

kunnerinik 166-inik sivisussuseqassallutik. 

Erseqqissaatigineqassaaq, immikkoortumi matumani misissuinerni taamaallaat 

Nanortallip Qaqortullu akornanni timmisartuussinerit pineqarmata. Kisiannili 

Nanortalimmi mittarfik Qaqortup, Paamiut Nuullu akornanni angallaviup ata-

qatigiinneranut ilaasussatut isigineqarsinnaavoq. Isumaliutissiissutilli tamatu-

munnga tunngasortaani Kalaallit Nunaata kujataa kisimi pineqarmat, periarfis-

sap taassuma naliliiffigineqarnera aatsaat isumaliutissiissummi inaarutaasumi 

sammineqarsinnaavoq. 

5.1  Naliliineq 

Mittarfik Qaqortumut nuunneqassappat, pingaartumik Nanortalimmi tulliatullu 

Narsami mittarfinnik nalinginnaasunik sananermi imminut akilersinnaassutsi-

mut tunngasunik Assartuussineq pillugu Isumalioqatigiissitaq misissuivoq. 

Narsami mittarfimmik nalinginnaasumik sanasinnaanermut periarfissat suku-

miisumik misissuiffigineqannginnerannut tunngaviuvoq, Qaqortup aamma Nar-

sap akornanni ataatsimoortumik aqquserniornissaq/ikaartaasiinissaq, taamaalil-

lunilu Narsami najugaqartut mittarfimmut attaveqalernissaat Assartuussineq 

pillugu Isumalioqatigiissitamit inassutigineqarmat. 

Taamaattunik mittarfiliornissaq imminut akilersinnaanngitsoq naatsorsukkat 

takutippaat. Kisiannili Kalaallit Nunaata kujataata iluani inunnik assartuussine-

rup ilusilerneqarnissaa pillugu naatsorsukkanut isumaliutersuutinullu sukumii-

sunut, Isumalioqatigiissitap isumaliutissiissusiassaani ilaatinneqartussanut ata-

tillugu tamanna naliliiffigineqaqqissaaq, Nanortalimmiit Qaqortoq Paamiullu 

aqqusaarlugit soorlu Nuummut angallavimmut tunngasut misissornerini Nanor-

talimmi mittarfimmik nalinginnaasumik sananissaq imminut akilersinnaassan-

ngitsoq siumoortumik oqaatigineqarsinnaanngimmat. 

6 Kiffartuussinerit sullissinerillu allat  

Matuma kinguliani assartuussinermi kiffartuussinerit sullissinerillu allat, ul-

luinnarni ilaasunik nassiussanillu assartuussinermut toqqaannartumik attuumas-

suteqanngitsut, kisiannili inuiaqatigiit ingerlanerannut pingaarutillit nassuiarne-

qarput. Pineqartut tassaapput Kalaallit Nunaata kujataani Sikunik Alapernaar-

suiffik, SAR-imut upalungaarsimaneq kiisalu kiffartuussinerit allat, soorlu peq-

qinnissaqarfimmut il.il. tunngasut. 

6.1 Kalaallit Nunaata kujataani Sikunik Alapernaarsuiffik  

Sikunik  

Alapernaarsuiffik Sikunik  Alapernaarsuiffiup37 oqaluttuassartaa, 1959-imi januaarip ulluisa 30-

anni M/S Hans Hedtoft-ip alianaqisumik ajunaarnera tunngavigalugu aallartip-

poq. Tassani pilertortumik ’Vedel-ip ataatsimiititaliaanik’ taaneqartoq pilersin-

neqarpoq, ataatsimiititaliallu  ukioq naaliinnartoq suliani naammassivaa. 1959-

imi novembarimi Sikunik Alapernaarsuiffik pilersinneqarpoq, Narsarsuarmi 

amerikamiut sakkutooqarfigisaani matulersumi inissinneqarluni. Tamatumalu 

kingorna Sikunik Alapernaarsuiffiup qullersaqarfia Narsarsuarmi mittarfiup 

illutaani inissisimalerpoq. 

Narsarsuarmi Sikunik Alapernaarsuiffiup Sikunik Alapernaarsuinermi Sullissi-

vik, Københavnimi DMI-mi38 inissisimasoq qanittumik suleqatigaa. 

Sikunik Alapernaarsuiffik sikunik alapernaarsuisarpoq (Icereco-mik taaneqar-

tartumik, ilisimasortaasarpoq aammalu sinerissamut qanittumi sikunik nalunaa-

ruteqartarnermut akisussaasuulluni. 

Ukiuni kingullerni Kalaallit Nunaanni Sikunik Alapernaarsuiffiup ukiumut i-

ngerlatsinermut aningaasartuutai 15 mio. koruunit missaanniittarsimapput, ilaa-

tigut pingaartumik atuisunit ilaatigullu danskit Naalagaaffiata Kalaallit Nunaata 

eqqaani umiarsuit angallannerannut isumannaallisaanermut aningaasaliissutigi-

sartagaanit aningaasalersorneqarlutik. 

                                                   

 
37

 Najoqqutarisat: "Sikunik Alapernaarsuiffik ukiuni 50-ini – qivialaarneq", DMI, 2009 
38

 DMI´-p nittartagaa: 

http://www.dmi.dk/dmi/index/hav/generelt_om_iscentralen_narsarsuaq.htm 

Qaammataasatigut teknologiip 1990-ikkunni atorneqalernissaa sioqqullugu Si-

kunik Alapernaarsuiffiup ingerlanneqarnera ukiumiit ukiumut allanngorartoru-

jussuuvoq. Ukiumoortumik ingerlatsinermut aningaasartuutit nalinginnaasumik 

15-20 mio. koruunit akornanni allanngorarput, timmisartornerit qanoq atugaati-

ginerat apeqqutaasarluni. Sikunik Alapernaarsuiffiup qulimiguulik ataaseq, 

model AS350, alapernaarsuinerminik isumaginnittuutitaralugu Air Greenlan-

dimit aalajangersimasumik attartugaraa. Tassalu qulimiguulik taanna siunerta-

nut allanut atorneqarsinnaanngilaq. 

Atuisut annerit tassaapput umiarsuaatileqatigiiffiit marluk, Royal Arctic Line 

aamma Arctic Umiaq Line, kiisalu Grønlands Kommando. Sikunik Alapernaar-

suiffiup tunisassiai nalinginnaasut tamarmik atuisut pingasuusut taakku sullin-

neqarnerannik siunnerfeqarput. 

Sikunik Alapernaarsuiffimmi sulisorineqarput immikkoortortami pisortaq ataa-

seq, piffissaq naallugu atorfeqartinneqartut marluk aamma piffissap ilaani ator-

feqartinneqartut sisamat. 

Sikunik Alapernaarsuiffik Qaqortup eqqaani mittarfimmut nutaamut nuunne-

qassappat, sulisut allaffeqartinneqarnissaat qulimiguullillu unittarfeqartinneqar-

nissaa qulakkeerneqassaaq. Tamannalu annertunerusumik aningaasartuuteqara-

ni pisinnaasutut naliliiffigineqarpoq. 

6.2  Kalaallit Nunaata kujataani SAR 

Kalaallit Nunaata kujataani SAR-imut 39 upalungaarsimanermi kiffartuussiviit 

assigiinngitsut arlaliupput, tamarmik immikkut upalungaarsimanermi tamar-

miusumi suliaqarlutik. 

SAR-imut upalungaarsimaneq danskit oqartussaaffigaat, tassanilu akisussaaffik 

suliassaqarfinnut pingasuusunut agguagaavoq. 

• Imaatigut annaassiniartarneq (Kangilinnguani Grønlands Kommando)  

• Timmisartumik annaassiniartarneq (Kangerlussuarmi Naviair) 

 SAR tassaavoq Search And Rescue-p naalisaataa. 

Danskit oqartussaafii 

• Najukkani annaassiniartarneq (Politimesteri)  

Danmarkip SAR-imut akisussaaffeqarneranut atatillugu qulimiguulimmik 

SAR-imut upalungaarsimatitsineq pillugu Danmarkip aamma Kalaallit Nunaata 

akornanni isumaqatigiissusiortoqarpoq. Danmark ukiumoortumik aningaasanik, 

qulimiguulimmik upalungaarsimatitsinermut matussutissanik nuussisarpoq, ta-

matumalu kingorna Namminersorlutik Oqartussat aningaasat suliassaqarfimmi 

sullissisunut isumaqatigiissutit aalajangersimasut tunngavigalugit atugassan-

ngortittarpai. 

Tamatuma saniatigut isumalluutit ataavartut imaluunniit SAR-imut tunngatillu-

gu suliaqarnermut atatillugu atorneqarsinnaasut arlaqarput, soorlu: 

 

• Umiarsuit qulimiguullillu sakkutuunit imarsiortunit atorneqartut 

• Politiit angallataat 

• Danskit naalagaaffianni umiarsuit 

• Umiarsuit allat, sumiiffimminnik paasissutissiinissamut pisussaaffeqartut 

(GREENPOS) 

• Umiarsuit angallatillu attartorneqartut 

• Sakkutuut timmisartortartut timmisartui 

• Timmisartuutileqatigiiffiit namminersortut timmisartui, taakkununnga qu-

limiguulik SAR-imut piareersimatinneqartoq ilanngullugu. 

 Ullumikkut Kalaallit Nunaata kujataani qulimiguulik angisooq (S61), 

pingaartumik illoqarfiit pingasuusut akornanni inunnik assartuinermik suliaqar-

toq piareersimatinneqarpoq. Qulimiguulik taanna aamma sumiiffimmi SAR-

imut piareersimatinneqarpoq , Narsarsuaq aallaavigalugu40. Kalerrinneqarner-

miniit nalunaaquttap akunnerata iluani qisuariartussaavoq. Tassalu qulimiguu-

lik nalunaaquttap akunnerata ataatsip iluani Narsarsuarmut uterluni amoorut, 

nalinginnaasumik ikkusimatinneqarneq ajortoq aasinnaassavaa. Narsarsuaq 

tunngaviusumik imaatigut annaassiniarnermut atatillugu nunap timaaniingaat-

                                                   

 
40

 SAR-imut upalungaarsimanermut atatillugu Kalaallit Nunaata kitaani qulimiguulimmik 

upalungaarsimatitsinissaq pillugu Air Greenland isumaqatigiissuteqarfigineqarpoq, taa-

maattumillu Narsarsuarmi qulimiguulik S61, Ilulissani S61 kiisalu Nuummi Bell 212 aal-

lartussatut salliutinneqarput. 

Kalaallit Nunaata 

aamma Danmarkip 

akornanni isumaqa-

tigiissut 

siarpoq. Qaqortumut inissiinermi qulimiguulik amerlanertigut imaanut aamma-

lu kangerlunnut sinerissamut qanittumiittunut qaninnerusumiissaaq,  taamaalil-

lunilu qisuariarnissamut piffissarititaasoq sivikillissalluni. 

Kalaallit Nunaata kujataani qulimiguulik minneq (Bell 212) atorlugu nunaqar-

finnut timmisartuussisoqartarpoq, taannalu ukioq kaajallallugu nunaqarfinnut 

aqqanilinnut kiisalu illoqarfinnut pingasunut, tassalu Narsamut, Qaqortumut 

Nanortalimmullu  timmisartuussisarpoq. 

 Kalaallit Nunaata kujataani upernaaq aasassarlu sikorsuaqarfiusoq kisiisa 

pinnagit ukioq kaajallallugu imaatigut angalasoqarsinnaavoq. Tassalu ukiup 

ilarujussuani Kalaallit Nunaata kujataani qulimiguulik atornagu umiarsuit nu-

naqarfinnik sullissinermut atorneqarsinnaapput, soorlu Qeqertarsuup Tunuani 

aasakkut taamatut pisoqartartoq. SAR-imut tunngatillugu Kalaallit Nunaata ku-

jataani qulimiguullit minnerit nunaqarfinnut timmisartuussinermut atorneqartar-

tut S61-ip pigineqarnera pissutigalugu pinngitsoorneqarsinnaapput. 

Qulimiguulik S61 ukiualuit qaangiuppata atorneqarunnaaruni, assersuutigalugu 

SAR-imut upalungaarsimanermi qulimiguulimmit Bell 212-imit (assigisaanil-

luunniit) taarserneqarsinnaavoq. 

6.3  Kiffartuussinerit allat 

Kalaallit Nunaata kujataani sullissisut, assartuussinermik annertuumik pisaria-

qartitsisut arlaqarput. Taakkunannga pingaarnerit matuma kinguliani taagorne-

qarput. 

Peqqinnissaqarfiup assartuussineq ingerlalluartoq pisariaqartippaa, aammalu 

angallassinasuarnermut, akiutiniittunik angallassinermut, napparsimasunut suli-

sunullu silaannakkut assartuussisarnermi annertuumik pisisartuulluni. 

Peqqinnissaqarfik angallassisarnini pillugit (Medevac) silaannakkut angallassi-

sartunut isumaqatigiissusiortarpoq. Tamannattaaq Kalaallit Nunaata kujataanut 

atuuppoq, tassanilu qulimiguulik tamatumunnga atatillugu pingaarutilittut inis-

sisimavoq. Taamaattumik pineqartut tassaasinnaapput timmisartuussinerit nali-

nginnaasumik aallartarfillit aammalu immikkut ittumik timmisartuussinerit. 

Peqqinnissaqarfik 



Nassuiaat: Kalaallit Nunaata kujataani assartuussinermut attaveqaatit 

 

90 / 117 

.  

Maannarpiaq ungasianiit nakorsiartitsisarnermi siunnersuineq annertusarneqar-

poq, nunaqarfiit tamarmik terminalilersorneqarlutik. Taamaalilluni internettik-

kut ungasianiit nakorsat siunnersuisinnaanissaat periarfissaqalissaaq, tamatu-

malu kingunerisaanik siunissami assartuinissamut pisariaqartitsinerup annikilli-

nissaa naatsorsuutigineqarpoq. 

Tele Greenland Teknikkikkut atortunik, inuiaqatigiinni attaveqaqatigiinnermut pingaarutilinnik 

nakkutilliinermut il.il. atatillugu Tele Greenland Air Greenlandimik annertuu-

mik atuisuuvoq. Taamaattumik Kalaallit Nunaata kujataani qulimiguulimmik, 

sumiiffinnut amerlanertigut avinngarusimasuniittartunut sulisunik atortunillu  

assartuussinissamut piareersimasoqarnissaa pingaaruteqarpoq. Tamanna pillugu 

isumaqatigiissutit nalunaarasuartaaserisoqarfiup silaannakkullu angallassisut 

akornanni toqqaannartumik isumaqatigiissutigineqartarput. 

Aamma aatsitassanik ujarlernermut il.il. atatillugu Kalaallit Nunaata kujataani 

qulimiguulimmik piareersimasoqarnissaa pingaaruteqarpoq. Tamanna pillugu 

isumaqatigiissutit aamma aatsitassarsiorfiit assigiinngitsut silaannakkullu a-

ngallassisut akornanni toqqaannartumik isumaqatigiissutigineqartarput. 

Kangilinnguani Grønlands Kommando sakkutuunik 60-it missaanniittunik inut-

taqartinneqarpoq41. Ikittunnguit kommunimi atorfeqartinneqarput, kiisalu ent-

reprenørit suliffeqarfiat namminersortoq inuinnarnik sulisulik aasaanerinnaani 

Kangilinnguaniittarpoq. Ataatsimut isigalugu Kangilinnguani innuttaasut amer-

lassutsimikkut 150-it qaangingaarneq ajorpaat. Ukiup ingerlanerani Kangilin-

nguit Danmarkillu akornanni angalasartut amerlangaatsiartarput. Sakkutooqar-

fiup ukiumut arlaleriarluni timmisartoq sukkasuuliaq, Aalborg-imiit toqqaan-

nartumik timmisartuussisartoq attartortarpaa. Immikkut isumaqatigiissuteqar-

neq tunngavigalugu tassanngaanniit qulimiguulimmik Kangilinnguani helipor-

timut timmisartuussisoqartarpoq. 

Suleqatigiissitamik, Kangilinnguit siunissaanik immaqalu matuneqarnissaanik 

misissuisussamik pilersitsisoqarsimavoq. Kangilinnguit ingerlaannassappat, 

 Najoqqutarisaq: Grønlands Kommando-p nittartagaa: 

http://forsvaret.dk/GLK/OMGLK/BELIGGENHED/Pages/Beliggenhed.aspx. 

Aatsitassanik ujaasi-

nerit il.il.  

 Kangilinnguit 

aammalu Narsarsuarmi mittarfik matuneqassappat, Kangilinnguanut qulimi-

guulimmik angallassineq Qaqortumi mittarfimmiit ingerlanneqalissaaq. Mittar-

fik 1199 m sananeqassappat, Kangilinnguanut angalasut aamma Kangerlussuaq 

imaluunniit Island aqqusaarlugu angalasalissapput. 

Kangilinnguit eqqaassanngikkaanni, kiffartuussinerit immikkoortoq 6-imi 

sammineqartut mittarfiup Qaqortumut nuunneqarneranit annertunerusumik 

sunniuteqarfigineqassanngillat. 

6.4  Naliliineq 

Assartuussineq pillugu Isumalioqatigiissitap naliliinera malillugu kiffartuussi-

nerit immikkoortoq 6-imi taaneqartut isumagineqaannarnissaat, mittarfiup Nar-

sarsuarmiit Qaqortumut nuunneqarnissaanut inassuteqaateqarnermik allan-

nguissanngillat. – akerlianik pisoqarsinnaalluni. 

7 Assartuussineq pillugu Isumalioqatigiissitap Kalaallit 

Nunaata kujataani assartuussinermi attaveqaatinik 

naliliinera inassuteqaataalu  

7.1 Isummerfissaq pingaarneq 

Kalaallit Nunaata kujataani mittarfituaq Narsarsuarmi inissisimavoq, tamatu-

malu peqatigisaanik Kalaallit Nunaata kujataani innuttaasut amerlanersaat illo-

qarfinni Qaqortumi, Narsami aamma Nanortalimmi eqiterussimasut Narsar-

suarmut ungasingaatsiartumi najugaqarput. Narsarsuarmi, taassumalu nunataa 

ilanngullugu innuttaasunut tunngaviusut ikittuaraapput. 

Tamanna tunngavigalugu Assartuussineq pillugu Isumalioqatigiissitap isum-

merfissaa pingaarneq tassaavoq, Kalaallit Nunaata kujataani mittarfiup Kalaallit 

Nunaata kujataani illoqarfiit annersaannut Qaqortumut qanittumut nuunneqar-

nissaa inuiaqatigiit annaasaqarnerat eqqarsatigalugu iluanaarutaasinnaanersoq 

pillugu misissuinissaq. Tamanna pillugu isumaliutersuutini pissutsit maanna 

atuuttut kisimik ilaasussaanngillat. Narsarsuarmut attaveqaatit pitsaanerulersin-

neqarsinnaanersut, taamaalillunilu mittarfimmi atortut pioreersut Kalaallit Nu-

naata kujataanut iluaqutaanerulersinnaanersut ilanngutissallugit taakkutulli pi-

ngaaruteqartigipput. Tamanna siunertaralugu Aqqusernit, sulluliat immaqalu 

ikaartaatip, Narsarsuarmiit Qaqortumut taamatullu Narsamut ataqatigiisitsiler-

sussat aalajangersimasumik attaveqaatitut pilersinneqarnissaat arlaleriarlutik 

siunnersuutigineqartarsimapput.42  

7.2 Narsarsuarmi mittarfiup pigiinnarneqarnissaa, 

imaluunniit Qaqortup eqqaani mittarfimmik 

pilersitsinissaq  

Assartuussineq pillugu Isumalioqatigiissitap misissugaasa takutippaat, pingaar-

tumik aningaasaqarnermik naliliinerit tunngavigineqassappata, Kalaallit Nunaa-

ta kujataani mittarfik Narsarsuarmiit Qaqortumut nuunneqartariaqartoq. Tama-

 Matuma kinguliani attaveqaatitut aalajangersimasutut taagorneqartut. 

Narsarsuarmi mittar-

fik 

Innuttaasut illoqar-

finnut eqiterussima-

sut 

Mittarfiup Qaqortu-

mut nuunneqarnissaa 

inassutigineqarpoq 

tumani pissutsit maanna atuuttut, tassalu Narsarsuarmiit Narsarsuarmullu Ka-

laallit Nunaata kujataata sinnerani ilaasunik angallassinermut pingaartumik qu-

limiguullit atorneqarneqarfii pineqarput, aammalu qinigassaasinnaasumi allami, 

Qaqortumiit Narsamiillu ilaasut Narsarsuarmut attaveqaatinik aalajangersima-

sunik atuiffigisinnaasaat pineqarlutik. 

Assartuussineq pillugu Isumalioqatigiissitap Qaqortup eqqaani 1199 m-imik 

mittarfiliornerup inuiaqatigiit aningaasaqarnerannut sunniutigisinnaasai43 naat-

sorsuiffigai. Naatsorsukkani tamani takutinneqarpoq, mittarfik taamaattoq su-

miiffiit sisamaasut, maannamut tikkuarneqarsimasut arlaannulluunniit inissin-

neqaraluarpat, mittarfiup Narsarsuarmiit Qaqortumut nuunneqarnissaa iluanaa-

rutaasussaasoq. Aamma naatsorsukkani takutinneqarpoq, tak. immikkoortoq 

2.4, Narsarsuup, Qaqortup Narsallu akornanni attaveqaatinik aalajangersimasu-

nik sananissaq iluanaarutaasinnaanngitsoq, tassani iluanaarutaasinnaasut nalili-

gaanngitsut arlallit ilanngunneqanngippata. Taamaattumik Assartuussineq pil-

lugu Isumalioqatigiissitaq inerniliivoq, mittarfik Qaqortumut nuunneqartaria-

qartoq. 

Kisiannili politikkikkut aalajangiinissamut pissutsit arlallit, inuiaqatigiit ani-

ngaasaqarneranni sunniutissatut missiliorneqartunit annertunerusut ilaatinne-

qartussaapput. Assartuussineq pillugu Isumalioqatigiissitap immikkoortoq 2.4-

mi erseqqissaatigaa, aningaasaqarnermut sunniutissat naatsorsorneqarnerini 

pissutsit arlallit, ilanngutissallugit pingaaruteqarsinnaasut ilaatinneqarsiman-

ngitsut. Immikkoortoq 2.4-mi pissutsit naliligaanngitsut allanneqartut ilaatigut 

tassaapput: tikittartut akulikinnerusut, nunap immikkoortuata pitsaanerusumik 

ataqatigiissinneqarnissaa, assersuutigalugu Kuannersuarni aamma Kringlerne-

mi aatsitassarsiorfiulersussanut attaveqaatit pitsaanerusut. Taakku saniatigut 

Kalaallit Nunaata kujataani inuiaqatigiit aningaasaqarnerannik ineriartortitsinis-

samut, ukiuni kingullerni ajornartorsiorfiusimasumut siunnerfissat ataatsimut 

isigalugit pitsaanerulersinneqarnissaannut periarfissat pineqarput. Sunniutissat 

uuttoruminaatsorujussuit taakku aamma politikkikkut aalajangiinissamut ilaa-

tinneqarnissaat pingaaruteqarpoq. 

 Inuiaqatigiit aningaasaqarnerannut sunniutissat uuttorneqarneranni maanna naligititaasut 

ilanngaasereerlugit aamma suliassaqarfiup iluani erniat tunngavigineqarput. 

Narsarsuup, Qaqortup aamma Narsap akornanni attaveqaatit aalajangersimasut 

sanaartorneqarnerinut atatillugu aningaasaqarnikkut sunniutissanut killeqarne-

rusunut tunngatillugu Assartuussineq pillugu Isumalioqatigiissitap erseqqissaa-

tigissavaa, sanaartugassanut missingersuutit nalorninartortaqartorujussuumma-

ta, aningaasartuutissanut taakkununnga naliliinerit killeqartorujussuit kisimik 

pigineqarmata. Kisiannili aningaasartuutissanut taakkununnga naliliinerit mia-

nersortorujussuarmik pigaluartut, attaveqaatinik aalajangersimasunik sanaartor-

nissaq imminut akilersinnaanngilaq. Minnerunngitsumik tamatumunnga atatil-

lugu erseqqissaatigineqassaaq, sanaartornissamik siunertaqarluni misissueq-

qaarnerit arlallit amigaatigineqarmata, taakkununngalu sulluliornissamut periar-

fissanik sajuppillatsitsisarluni misissuinissat ilaapput. Taamaattumik ilanngul-

lugu oqaatigineqartariaqarpoq, Narsarsuup, Qaqortup Narsallu attaveqaatit aala-

jangersimasut atorlugit ataqatigiissinnissaannut qinigassap aalajangiiffiginiar-

neqarnissaanut piffissaq atugassaq sivisusinnaammat. 

7.3 Qaqortup eqqaani mittarfimmik inissiiffissaq 

takissusissaalu 

Assartuussineq pillugu Isumalioqatigiissitap Kalaallit Nunaata kujataani mittar-

fiup Narsarsuarmiit Qaqortumut nuunneqartariaqarnera inassutigigaluaraa, mi-

sissuinerit ingerlanneqartut Qaqortup eqqaani inissiiffissamut imaluunniit mit-

tarfiup takissusissaanut atatillugu inernerusunik ersarissunik takutitsinngillat. 

Naatsorsuinerni ingerlanneqartuni Qaqortup eqqaani mittarfimmik inissiiffiu-

sinnaasut sisamat ilaatinneqarput, taakkulu siornatigut misissuiffigineqarsi-

mapput, aammalu suli atorneqarsinnaallutik, taamatullu mittarfinnut takissutsit 

nalinginnaasut marluk ilaatinneqarput: tassalu mittarfiit 1199 m aamma 1799 

m, taakkununngalu RESA naapertorlugu talliliisinnaanermut oqartussaasut 

piumasaqaatigilersinnaasaat ilaatinneqanngillat.44 

 Runaway End Safety Area: tassaavoq mittarfiup isuini illugiinni isumannaallisaanermut 

killeqarfiit, tamarmik immikkut 90 m-inik aamma 300 m-inik takissuseqartut, tassani tek-

nikkikkut uniffissanik nalinginnaasunik atuutsitsisoqanngippat. Nutaanik mittarfiliornermi 

saneqqutsisinnaanissamut akuersissuteqartoqartannginnissaa naatsorsuutigineqartariaqar-

poq. 



Nassuiaat: Kalaallit Nunaata kujataani assartuussinermut attaveqaatit 

 

95 / 117 

.  

Qaqortumi mittarfiup inissiffissaanik toqqaanissamut pissutsit tunngaviusut 

pingasut apeqqutaassapput: 

• Mittarfiup 1199 m-ip inissiffigisinnaasaani sisamani sanaartornermut ani-

ngaasartuutit, 

• Mittarfiup 1199 m-imut tallineqarneranut aningaasartuutaanerusussat, 

• Tikittartut akulikissusiat. 

 

Inissiiffissat assigiinngitsut pissutsinut pingasuusunut taakkununnga naleqqiul-

lugu salliutinneqartariaqartut takussutissiaq 7.1-imi takutinneqarput. 

Takussutissiaq 7.1 Inissiiffissat pissutsinut qitiusunut pingasuusunut naleqqiul-

lugit tulleriiaarneqarneri  

 Iniss. 1 Iniss. 2 Iniss. 3 Iniss. 5 

Sanaartornermut aningaasartuutit 1 2 4 3 

Mittarfiup tallineqarnissaanut aningaasar-

tuutaanerusussat 

2 3 1 4 

Tikittartut akulikissusaat 1 3
1 

3
1
 2 

Nassuiaat: Inissiiffissaq 4 takussutissiamut ilanngunneqanngilaq, Qaqortumi illoqarfiup ineriartortin-

neqarnera pissutigalugu inissiiffissaq taanna atorneqarsinnaajunnaarmat. 

1. Tulleriiaarinerup assinga, taakkunani tikittartut akulikissusaanut silap tunngavigineqarnera assi-

giimmata. 

Takussutissiaq 7.1-imut tunngatillugu oqaatigineqassaaq, tikittartut akulikissu-

saannut naatsorsukkat nalorninartoqartinneqarmata, nalorninartoqartinneqarne-

ralu annertunngimmat, taamaattullu pissutsit taakku – maanna tunngavissaritin-

neqartut tunngavigalugit – tulleriiaarinermi annertunerusumik pingaaruteqar-

tinneqanngimmata, tamannalu inissiiffissat sisamaasut akornanni tikittartut aku-

likissusaasa assigiinngissutissaasa killeqarnerannut atasutut isigineqassaaq. 

Mittarfiit tallineqarsinnaanerinut periarfissat eqqarsaatigalugit inissiiffissaq 1-

imi aamma 2-mi mittarfiit 1500 m-inut tallineqarsinnaapput, kisiannili inissiif-

fissaq 2-mi mittarfik tallineqassappat silaannakkut angallassinermi oqartussaa-

sut immikkut isumaqatiginninniuteqarfigineqartariaqarmata. Inissiiffissaq 3-mi 

mittarfik 2100 m-inut tallineqarsinnaavoq. Maanna tamatumunnga tunngavissat 

tunngavigalugit Assartuussineq pillugu Isumalioqatigiissitap inassutigissavaa, 

Tikittartut akulikis-

susaannut naatsor-

sukkat nalorninartor-

taqarput 

toqqaaniarnermi inissiiffissaq 1-ip, 2-p aamma 3-p akornanni qinaasisoqassa-

soq. 

Assartuussineq pillugu Isumalioqatigiissitamit oqaatigineqassaaq, Qaqortup 

aamma Narsap akornanni aqquserniornissamik/angallasinissamik siunnersuutit 

isumaliutersuutinut ilanngunneqassappata tamanna aamma atuutissasoq. 

Inissiiffissaq 1-ip, 2-p aamma 3-p akornanni toqqaaniarnermi Assartuussineq 

pillugu Isumalioqatigiissitap naliliinera malillugu pissutsit marluk pingaarute-

qarput: timmisartuni teknologiimik ineriartortitsineq aamma inuussutissarsiuti-

nik ineriartortitsinissamut periarfissat. Timmisartuni teknologiimik ineriartortit-

sineq ukiuni kingulliunerusuni Malitassiassat allattorsimaffianni ilanngussaq 2-

mi sukumiinerusumik nassuiarneqartoq tunngavigalugu mittarfiit tannerusut 

inassutigineqarput. Suliassaqarfimmi tassani susoqassanersoq Assartuussineq 

pillugu Isumalioqatigiissitap soorunami eqqoriarsinnaanngilaa, kisiannili siu-

nissaq eqqarsaatigalugu timmisartut ikittuinnaat mittarfimmik katillugit 1500 

m-inik takissusilimmik pitsaasumik atuisinnaalissasut ilimagisinnaallugu, tim-

misartullu ilaat taakku RESA-mut piumasaqaatinik naammassinnittussaapput. 

Malitassiassat allattorsimaffiani nassuiaatigineqartutut Narsap aamma Qaqortup 

qanitaanni Kuannersuarni aamma/imaluunniit Kringlerne-mi annertuumik aatsi-

tassarsiornissamut periarfissat piviusunngorsinnaapput.45  

Tamatumunnga atatillugu aatsitassarsiornermik annertuumik aallartitsisoqas-

sappat, inissiiffissaq 3-mi 1799 m-imik mittarfiliornissaq orniginarnerussaaq, 

aammalu Assartuussineq pillugu Isumalioqatigiissitap inassuteqarnera malillu-

gu inissiiffissaq 3-mi aallaqqaammut mittarfimmik 1199m-imik sananissamik 

aalajangiisoqarnissaa orniginarnerulluni. 

Ukiuni kingullerni Kalaallit Nunaata kujataani angallannermi inuussutissarsior-

nermilu pissutsit ajorseriarsimanerat politikkikkut isumaliutersuutinut ilan-

ngunneqarnissaat pingaaruteqarpoq. Tamanna kingullermik Greenland Venture 

 Uranimik piiaanissamut akuersaanngitsumik politikeqarnermi maanna atuuttumi Kuan-

nersuarni aatsitassanik atuinissaq ajornartinneqartoq, Assartuussineq pillugu Isumalioqati-

giissitap eqqumaffigaa. 

A/S-ip Kommune Kujallermut nalunaarusiaani annertuumik uppernarsarneqar-

poq.46 

Nalunaarusiami tassani ilaatigut ukiuni arlalinni nunap immikkoortuani kingua-

riaatinut, aamma immaqa ukiuni kingullerni annertunerulersimasunut annertuu-

nut takussutissat arlallit allanneqarput: 

• aalisarnermi aalisakkerinermilu kinguariarneq, 

• suliffeqarfiit angisuut, nunap immikkoortuanit aqunneqartut ikittut, 

• innuttaasut ikiliartornerisa ingerlaannarnera aammalu 1990-imili innuttaa-

sut ikilingaatsiarsimasut, 

• siusinaartumik sulisinnaajunnaarnersiutillit amerlangaatsiarnerat, tassalu 

sulisinnaasut 15-iniit 62-inut ukiullit  10 procentii ullumikkut siusinaartu-

mik sulisinnaajunnaarnersiuteqarput. 

Ukiuni kingullerni Kalaallit Nunaata kujataani kinguariartortoqarnera annertu-

sisimasoq arlalinnik takussutissaqarpoq. Tamatumunnga angallassinerup ajor-

nerulernera, nunap immikkoortuanut eqquisuusimasoq kisimi pissutaanngilaq, 

kisiannili aamma aningaasakilliornerup sunniutiginerluutai pissutaallutik. Ta-

matumani pingaartumik allannguutit, angallannermut malunniuteqarsimasut 

taakkununngalu takussutissat, aammattaaq takornariaqarnermi takuneqarsin-

naasut erseqqissaatigineqassapput. 

2008-mi Danmarkimut angallavinni timmisartumut akit 30%-it missaannik qaf-

fanneqarput. Tamatuma kingunerisaasa sunniutai aatsaat pingaartumik 2009-mi 

malunniupput, 2008-mi takornarianik angallassinissamut siumoortumik inni-

minniinerit amerlasuut akit qaffannissaat sioqqullugu pisimammata. Aningaa-

sakilliornerup malitsigisaasa tassunga ilanngunneqarnerini nunap immikkoor-

tuani akunnittarfinnut assigisaannullu inniminniisarnerit ikinnerujussuanngor-

put. Narsarsuarmi taamatullu Vandrehjem Narsarsuarmi ullut unnuallu unnuif-

 Greenland Venture 2009. Kommune Kujalleq – Ineriartortitsinermi atugassarititaasut. 

Oktober 2009. 

Bilitsit akiisa qaffan-

nerat, kiisalu ani-

ngaasakilliorneq ta-

kornariaqarnermut 

sunniuteqarnerluttut 

fiusut 25 %-inik ikilipput.47 Taamaalilluni Kalaallit Nunaata kujataa Kalaallit 

Nunaata sinneranut naleqqiullugu kinguariarfiunerpaasimasoq takussutissaqar-

poq. Tamanna aamma Naatsorsueqqissaartarfiup 2009-mi unnuisarnernut kisit-

sisitigut paasissutissanik nalunaarsuineranut naleqquppoq.48 

Kalaallit Nunaata kujataani takornariarfissat asseqanngitsut pilerigineqartut 

amerlagaluartut, Imarpik ikaarlugu aqqutit ikittut akisuullu, taassumalu saniati-

gut distriktini qulimiguulimmik timmisartuussisarnerni – qulimiguulinnik a-

ngallassinerit allat assigalugit aamma akisuujusuni – pisinnaasanik amigaate-

qarneq pissutaallutik takornariaqarneq ineriartortinneqarsinnaanngilaq. Tama-

tumunnga atatillugu Assartuussineq pillugu Isumalioqatigiissitamit erseqqissaa-

tigineqarpoq: 

• takornariat amerlanertigut taamaallaat ulluni pingasuni imaluunniit 14-ini 

tikeraarsimanissaminnik qinigassaqartarmata, 

• angallannermi tikittartut akulikissusaasa amigaatigineqarnerat pissutigalu-

gu akunnittarfiit ataatsimeersuarnissanik, isumasioqatigiinnissanik assigi-

saannillu annaasaqartarmata, 

• sivikitsumik ataatsimiittoqarniartillugu piffissamut angalaffiusumut sapaa-

tit akunnerat ataaseq tikillugu sivisunerusorluunniit atorneqarsinnaaneranut 

assersuutissaqarmat. 

Taamaattumik sulinngiffeqarnermut atatillugu takornariartarnerit kisimik ki-

nguariarfiunngillat.  

Mittarfik nutaaq Kalaallit Nunaata kujataani inuussutissarsiutit ineriartorneran-

nik nutaamik pilersitsiviussappat, tamatuma kingunerisassai – minnerunngit-

sumik matuma siuliani taaneqartut tunngavigalugit – isummersuutinut ilan-

ngunneqartariaqarput.   

                                                   

 
47

 Aamma avataaniit takornariartartut amerlassutsimikkut appariaateqangaatsiartut takorna-

riartitsisartunit nalunaarutigineqarpoq, taamatullu ornigassani aalajangersimasuni sullissisut 

angallannikkut pissutsit peqqutigalugit taamaatitsisoqartariaqartarnerannut assersuutissa-

qarpoq.  
48

 Naatsorsueqqissaartarfik  2010. Takornariaqarneq 2010:1. Nuuk. 

Angallannermi atta-

veqaatit sunniutissaat 

Nunap immikkoortuani naammattumik uummaarissusilimmik ineriartortitsinis-

samut takornariaqarnerup annertusinissaata naammannera allaavoq. Tamanna-

mi ilimananngilaq, tak. tamatumunnga atatillugu naatsorsukkat malitassiassat 

allattorsimaffianni taaneqartut - Kisiannili aatsitassarsiorneq annertuumik an-

nertusineqarpat, ilaatigut Kuannersuarni aamma/imaluunniit Kringlerne-mi pe-

riarfissanut atatillugu, nunap immikkoortuani ineriartortitsineq allarluinnaq  

pitsaanerusorlu ingerlanneqalissaaq. Maannamut kuultisiorfik Nalunaq kisimi 

ingerlavoq. Tassalu kuultisiorfik ima annikitsigaaq, pingaartumik najukkamut 

pingaaruteqarluni. 

Matuma siuliani taaneqartut tunngavigalugit aallaqqaammut mittarfimmik 1199 

m-imik sanasoqarnissaa Assartuussineq pillugu Isumalioqatigiissitap inassutigi-

sariaqarpaa. Kringlerne-mi aamma/imaluunniit Kuannersuarmi aatsitassanik 

atorluaasoqassasoq politikikkut aalajangerneqassappat pissutsit nutaanngortus-

saapput. Kiisalu Assartuussineq pillugu Isumalioqatigiissitap inassutigissavaa, 

mittarfiup Narsarsuarmiit Qaqortumut nuunneqarnissaanut atatillugu nunap 

immikkoortuani mittarfiup inissisimaffia aallaavigalugu takornariartitsinermut 

pilersaarummik ataatsimoortumik suliaqartoqassasoq, pilersaarut taamaattoq 

mittarfimmik 1199 m-imik imaluunniit 1799 m-imik sananissamut isumaliuter-

suutinut ilanngunneqartariaqarmat, tassanilu mittarfiup nuunneqarnerata kingu-

nerisaanik takornariat angallanneqarnissamut piumasaasa annertusinissaat 

aammalu takornariat amerlassutsimikkut sunnerneqarsinnaanerat innersuussuti-

gineqarpoq. Tamatumunnga atatillugu aamma oqaatigineqassaaq, Kalaallit Nu-

naata kujataani takornariaqarnerup ineriartornera Kalaallit Nunaata kujataani 

inunnik assartuussinermut periarfissanut annikitsuinnarmik attuumassuteqartu-

tut isigineqartariaqarnera, Assartuussineq pillugu Isumalioqatigiissitap eqqu-

maffigimmagu. Erseqqissaatigineqartutut Assartuussineq pillugu Isumalioqati-

giissitap aatsaat isumaliutissiissummini inaarutaasumi Kalaallit Nunaata kuja-

taani assartuussinermut naatsorsukkani isumaliutersuutinilu sukumiisut saq-

qummiunniarmagit.49  

                                                   

 
49

 Maanna tunngavissat, sumiiffimmi annertunerusumik aatsitassarsiorfeqannginnermik 

ilaqartut tunngavigalugit, Narsarsuarmi mittarfiup nassiussuinermik suliaqarnerata inger-

laannarnissaa Assartuussineq pillugu Isumalioqatigiissitap inassutigisinnaanngilaa.  

Takornariartitsiner-

mut pilersaarusior-

tarnissaq inassutigi-

neqarpoq 



Nassuiaat: Kalaallit Nunaata kujataani assartuussinermut attaveqaatit 

 

100 / 117 

.  

7.4 Kalaallit Nunaata kujataani ilaasunik angallassineq 

Assartuussineq pillugu Isumalioqatigiissitap nunap immikkoortuani ilaasunik 

angallassinerup ilusilersorneqarnissaanut naatsorsukkani isumaliutersuutinilu 

aatsaat isumaliutissiissutimini saqqummiunniarmagit, Narsarsuarmi mittarfiup 

Qaqortumut nuunneqarnissaanut inassuteqaateqarnissamut isumaqanngilaq. 

Nunap immikkoortuani qulimiguulinnik assartuussinerit pioreersut akisungaat-

siartut ingerlatiinnarneqaraluarpataluunniit, nuussinissap inuiaqatigiit aningaa-

saqarnerannut iluanaarutaasussaanera tamatumunnga pissutaavoq. Kisiannili 

mittarfiup Narsarsuarmiit Qaqortumut nuunneqarneratigut qulimiguullit atorlu-

git assartuussinissamik pisariaqartitsineq annikillisussaavoq. 

7.5  Qaqortup Narsallu akornanni aqqusineq/angallat 

Mittarfik Qaqortumut nuunneqassappat, inuiaqatigiit aningaasaqarnerat eqqar-

saatigalugu mittarfiup sumulluunniit inissinneqarnissaa apeqqutaatinnagu Qa-

qortup Narsallu akornanni mittarfimmut atasumik aqquserniortoqartariaqarpoq 

/ angallassisoqartariaqarpoq. Aamma taamatut atassusiinermi angallatinik min-

nernik atuisoqartariaqassasoq, Assartuussineq pillugu Isumalioqatigiissitap 

naatsorsugaasa takutippaat. 

7.6  Kalaallit Nunaata kujataani mittarfiit nalinginnaasut 

Mittarfik Qaqortumut nuunneqassappat, mittarfinnik nalinginnaasunik, pingaar-

tumik Nanortalimmi pingaannginnerusumillu Narsami sananissap imminut aki-

lersinnaassusia Assartuussineq pillugu Isumalioqatigiissitap misissuiffigaa. 

Tamanna imminermini akilersinnaanngitsoq naatsorsuinerit takutippaat. Kalaal-

lit Nunaata kujataani inunnik assartuussinerup ilusissaanut tunngatillugu naat-

sorsuinernut isumaliutersuutinullu sukumiisunut, Isumalioqatigiissitap isuma-

liutissiissutaanut ilanngunneqartussanut atatillugu aamma Nanortalimmut assar-

tuussinikkut sullissinikkut sammineqassaaq. 

7.7  Sullissinerit kiffartuussinerillu allat 

Suliassat isumagineqaannartussat, immikkoortoq 6-imi nassuiaatigineqartut 

eqqarsaatigalugit, mittarfiup Narsarsuarmiit Qaqortumut nuunneqarnissaanik 

Assartuussineq pillugu Isumalioqatigiissitap inassuteqaataanut tapersersuisuup-

put. 

7.8 Sammisassat, aatsaat isumaliutissiissummi 

suliarineqartussat 

Nassuiaammut matumunnga, Assartuussineq pillugu Isumalioqatigiissitap pi-

lersinneqarnerani naatsorsuutigineqarsimanngitsunut naggasiutitut oqaatigine-

qassaaq, sammisassat arlallit suliarineqarsimanngitsut, taakkulu aamma upa-

ruarneqareersunut, soorlu nassiussanik umiarsuanik assartuussinermut, taakku-

nunngalu ilanngullugit umiarsualivinnut tunngasunut toqqaannartumik sunniu-

teqartussaapput. 

Sammisassat taakku ilaatigut tassaapput: kiffartuunneqarnissamik isumaqati-

giissutit, ilaatigut piffissap qanoq ilinera apeqqutaatillugu ilaasunut aallartar-

nermullu akitsuutinut atatillugu unammilleqatigiinnermut tunngasut, isumagin-

ninnermi eqqarsaatigisassat, sineriak sinerlugu timmisartumik ilaasunik assar-

tuussinermi nuussisinnaanerup isumaa, GLV-p suliassat isumagisassaasa anner-

tussusaat, aningaasaliisarnermi pissutsit aamma agguaassinermi sunniutit. 

Kalaallit Nunaata kujataani mittarfiup qitiusup Narsarsuarmiit 

Qaqortumut nuunneqarnerani aningaasaqarnikkut 

sunniutaagallartussat 

Kalaallit Nunaata kujataani mittarfik qitiusoq Narsarsuarmiit Qaqortumut 

nuunneqassappat, tamanna aningaasaqarnikkut sunniutaagallartussanik ki-

nguneqartussaavoq. 

Matuma kinguliani tassani ataasiaannartumik aningaasartuutissat aamma 

aningaasartuutissat ingerlaavartut akornanni immikkoortiterinerit nassuiaa-

siorneqarput. Siullermik ataasiaannartumik aningaasartuutissat nassuiaatigi-

neqassapput, taakkununngalu sanaartugassanut aningaasaliissutissat pisaria-

qartinneqartut nassuiarneqassapput, tamatumalu kingorna aningaasartuutis-

sat ingerlaavartut nassuiarneqassallutik. 

Sanaartugassanut aningaasartuutissat ataasiaannartumillu aningaasar-

tuutissat allat 

Assartuussineq pillugu Isumalioqatigiissitap Qaqortumi mittarfimmut inis-

siiffissani sisamani sanaartornissamut aningaasartuutissatut missiliorneqar-

tunut siornatigut missingersuusiaasimasut aallaavigai, taakkuli akit qaffasis-

susissaannut naatsorsuutigisanut qummut iluarsineqarput. Mittarfinnut inis-

siiffissani assigiinngitsuni sanaartornissamut angissusissaannullu 2000-imi, 

2002-mi aamma 2004-mi missingersuusiortoqarpoq. 2008-mi missingersuu-

siat taakku aamma iluarsineqarput, tak. skema B1.1. 

Takussutissiaq B1.1 Qaqortumi mittarfiliornissamik pilersaarummi 

sanaartornermut aningaasartuutit 

Najukkami mittarfik: 

780 m / Ujaraaqqat / 1:  75 mio. kr. (07.2000) => 103 mio. kr. (07.2008) 

780 m / Ujaraaqqat / 2:  85 mio. kr. (07.2000) => 112 mio. kr. (07.2008) 

Nunap immikkoortuani mittarfik: 

799 m / Asfalti / 1:  177 mio. kr. (07.2000) => 242 mio. kr. (07.2008) 

799 m / Asfalti / 2:  192 mio. kr. (07.2000) => 262 mio. kr. (07.2008) 

1199 m / Asfalti / 1:  217 mio. kr. (07.2002) => 286 mio. kr. (07.2008) 

1199 m / Asfalti / 2:  240 mio. kr. (07.2002) => 316 mio. kr. (07.2008) 

1199 m / Asfalti / 3:  407 mio. kr. (07.2004) => 509 mio. kr. (07.2008) 

1199 m / Asfalti / 5:  250 mio. kr. (07.2002) => 329 mio. kr. (07.2008) 

Mittarfiit annerusut: 

1799 m / Asfalti / 3:  947 mio. kr. (07.2004) => 1.184 mio. kr. (07.2008) 

Nassuiaat: Takussutissiaq matuma siulianiittoq najoqqutarisamit taaneqartumit toqqaannartumik tigu-

saavoq. aningaasartaliussap siulliup kingorna ukioq ungaluusigaq missiliuinerpiami akinut tunnga-

suuvoq. Taassuma kingorna takussutissiami takuneqarsinnaasutut akit tamarmik 2008-mut siumut 

missiliugaapput. 

Missingersuusiat misissuinermi matumani 2010-mi akinut siumut missiliorneqaqqipput. Mittarfiup 

1199 m-ip inissiiffissaq 3-mi sananeqarneranut missingersuutit 509 mio. koruuninut missiliorneqarne-

rini 2008-mi akit atorneqarnerini 2010-mi akit atorlugit missingersuutit 534 mio. koruuniupput. 

Matuma siuliani takussutissiaq 2.2-mi NNV-mut aningaasartaliussat 641 mio. koruuniugaluartut, 

sanaartornermut aningaasartuutissanik allanik aningaasanut taakkununnga ilanngussisimaneq pissu-

taavoq. Tamatuma saniatigut sanaartugassanut aningaasartuutissat amerlaqatigiissillugit ukiunut mar-

lunnut (2011-mut aamma 2012-imut) avinneqarnissaat, aammalu 2010-mut kingumoortumik naliler-

neqarnissaat ilimagineqarpoq, tamannalu 509 mio. koruunit takussutissiami 2.2-mi toqqaannartumik 

nassaareqqinneqarsinnaannginnerannut pissutaavoq. 

Najoqqutarisaq: Mittarfinnik annertusaaneq – 2008-mi killiffiit, Namminersornerullutik Oqartussat, 

Avatangiisinut Attaveqarnermullu Aqutsisoqarfik. 

Missingersuusiani assigiinngitsuni siumut naliliinermi oqartussaasunit piumasaqaatit nutaat teknolo-

giilu saqqummiunneqarsinnaasut eqqarsaatigineqanngillat, taamatuttaarlu missingersuutini taaneqar-

tuni ataasiakkaanut nassuiaatit assigiinngitsut takkuttarsinnaallutik. 

 

Missingersuusiat qanoq ittuunissaat apeqqutaatillugu, sanaartugassanut mis-

singersuusiassat assigiinngitsunik nalornissuteqarfigineqarput. Assartuussi-

neq pillugu Isumalioqatigiissitaq aalajangerpoq, sanaartugassanut aningaa-

sartuutissat amerlassusilerneqarnerani malussajassutsimik naliliinermigut 

tamanna eqqarsaatiginiarlugu. 

Erseqqissaatigineqassaaq, takussutissiaq B1.1-imi sanaartugassanut missi-

liukkat mittarfimmik nutaamik sananermi pingaarnernut aningaasartuutissat 

tamarmik ilaatinneqarmata, tassungalu mittarfimmiit illoqarfimmut aqqusi-

nermik asfaltimik qallikkamik sananermut aningaasartuutissat ilaapput. 

Taamaattorli hangarimik nutaamik sananermut aningaasartuutissat ilaatin-

neqanngillat. Aningaasartuutissatut allassimasuni immikkoortunut nassuiaa-

tinut sukumiisunut nalunaarusiaq "Mittarfinnik annertusaaneq, 2008-mi kil-

liffik" innersuussutigineqarpoq.  

Takussutissiaq B1.1-imi takuneqarsinnaasutut mittarfippiaap 1199 m-ip 

aamma 1799 m-ip Qaqortumi sananeqarneranut aningaasartuutissat missi-

liorneqarnerat 534 mio. koruunit aamma 1.243 mio. koruunit akornannut 

killilerneqarput. Taakku saniatigut ataasiaannartumik aningaasartuutissat, 

matuma kinguliani allaaserineqartut allat aningaasartuuteqarfiusussaapput. 

Missingersuusiat assigiinngitsut siumut missiliorneqarnerinut atatillugu oqar-

tussaasut piumasaqaatigisinnaasaat teknologiillu nutaat eqqarsaatigineqanngil-

lat, taamatullu missingersuutini saqqummiunneqartuni immikkoortiterinerit as-

sigiinngitsut ilaasinnaallutik.  

Hangari Sullissisoq Qaqortumi hangarimik pisariaqartitsissasoq naliliisoqarpoq. 

GLV qinnuigineqarnermini hangarimik, Dash7/Dash 8-mik taamatullu qu-

limiguulimmik oqquisitsiviusinnaasumik, kiisalu sannavimmik, toqqorsi-

vimmik il.il. inissaqartitsiviusumik sananissamut aningaasartuutissat missi-

liorpai. Tassalu timmisartoq suluusalik qulimiguulillu angisooq hangarimi 

ataatsimi ataatsikkut inissaqassapput. Illu tamakkerluni 1.400 m
2
-nik angis-

susilimmik, aammalu m
2
-mut 18.000 koruuninik akeqartussatut missiliorne-

qartumik sananissami sanaartornermut aningaasartuutissat tamarmiusut (a-

tortut il.il. ilanngullugit) 30 mio. koruuninik (07.2008-mi akit) akeqartussa-

tut missiliorneqarpoq, tassalu 2010-mi akit atorlugit 31,5 mio. koruuniussal-

lutik. 

Atortunik atueqqittarneq Assersuusiorneq mittarfimmik nuussinissamut tunngasuummat, 

Narsarsuarmi atortorissaarutit atortullu ilaat Qaqortumi mittarfittaamut 

nuunneqartussaapput. Atortorissaarutit nuunneqarsinnaasut tassaapput qat-

serinermut atortut, attaveqaqatigiinnermut atortut il.il. Atortut qanoq amer-

latigisut nuunneqarsinnaanersut ersarissumik naatsorsuusiorneqanngilaq. 

Atortunik 10 mio. koruuninik nalilinnik atueqqittoqarsinnaassasoq missiliui-

soqarpoq (Mittarfeqarfiit oqaloqatigineqarnerminni namminneerlutik nali-

liinerat). 

Narsarsuarmi mittarfiup matuneqarnerani illut, atortulersuutit sanaartukkallu 

nunap qaaniittut tamarmik peerneqarnissaat naatsorsuutigineqarpoq. Mittar-

Matusinermut ani-

ngaasartuutit 

fippiaap, aqqusernit, umiarsualiviup aamma ledningit kabelillu assaassat 

uninngatiinnarneqarnissaat naatsorsuutigineqarpoq. Matusinermut aamma 

avatangiisinik saliinissaq, uuliamik tunisassiat akuutissallu piiarneqarnissaat 

ilanngullugu, ilaatinneqarput. 

Tunngavissat taakku atorlugit Narsarsuup matuneqarneranut aningaasartuu-

tissat siusinnerusukkut 17 mio. koruuninut missiliorneqarput, tak. nalunaa-

rusiaq GLV 2000: "Mittarfinnik annertusaanermut ilaliussat, sanaartugassa-

nut nassuiaatit missingersuutillu ". Akit taakku tunngavigalugit siumut mis-

siliuinermi nalinginnaasumi, killiffimmut nalunaarusiami "Mittarfinnik an-

nertusaaneq, 2008-mi killiffik", 04.11.2008-meersumi siumut missiliuineq 

assigalugu missingersuutigineqartut 23 mio. koruuniupput (07.2008-imi a-

kit). Akilli ullumikkumut ineriartornissaat sillimaffiginiarlugu matusinermut 

aningaasartuutissat 24 mio. koruuninut missiliorneqarput (2010-mi akit na-

linginut). Namminersortut atortuisa peerneqarnissaannut aningaasartuutissat 

misissuinermut ilanngunneqanngillat, aningaasartuutissanut allanut naleq-

qiullutik ikittuaraasussatut missiliorneqarmata. 

Mittarfinni oqartussaasut (SLV) ukiuni tulliuttuni isumannaallisaanermut 

killeqarfilersuinissamut piumasaqaateqarnissaat naatsorsuutigineqarpoq. 

SLV-p Narsarsuarmi mittarfiup isuini minnerpaamik 90 x 90 m-it akueris-

sagaat ilimagineqarpoq. "Rear End Safety Areas"-imik (RESA) taaneqartut 

taakku atorneqalernerisigut Narsarsuup kujammut kitaanut isuani (mittarfik 

25-ip isuani) sumiiffik tamakkerlugu (90 x 90 m) isumannaallisaanermut 

killeqarfiliisoqassaaq, kiisalu avannamut kitaanut isuani (mittarfik 07-ip i-

suani) immiinissat nunagissaanissallu ilaat amigaataapput, kiisalu isuman-

naallisaanermut killeqarfiup 90 x 90 m-inut isumannaallisaanermut killeqar-

filiinissamut piumasaqaatit minnerpaaffissaat naammassiniarlugit aqqusineq 

ungalullu nuunneqassallutik. GLV-mit ilisimatitsissutigineqarpoq, aqqusi-

neq ungalullu 200 m-ingajannik nuuttariaqarnissaat naatsorsuutigineqartoq, 

aammalu nunaminertami 5.000 m
2
-nik annertussuseqartumi 25.000 - 30.000 

m
3
-nik immiinissaq pisariaqartussaassalluni. GLV-p tamatumunnga ani-

Isumannaallisaa-

nermut killeqarfiit 

(RESA) 

ngaasartuutissat 5 mio. koruuninut missiliorpai (07.2008-mi akit), tassalu 

2010-mi akit tunngavigalugit 5,2 mio. koruuniussallutik. 

Qaqortumi mittarfimmik 1199 m-imik sananermi isumannaallisaanermut 

killeqarfinnik (RESA) sananissaq pisariaqassanngilaq, tamanna mittarfinnik 

kisitsisinik 3-mik aamma 4-mik ilisarnaasikkanik, tassalu 1200m-inik sin-

nerluguluunniit takissusilinnik sananermi taamaallaat piumasarineqartarmat. 

Qaqortumi Imarpik qulaallugu timmisartunut mittarfimmik 1799 m-imik 

sananissamut missingersuusiani RESA-mut aningaasartuutissat ilaatinneqa-

reerput, tassunga isumannaallisaanermut killeqarfimmut 90 x 90 m-imut a-

ningaasartuutissat ilaatinneqareermata. Taamaattumik Kalaallit Nunaata ku-

jataani mittarfiup qitiusup Narsarsuarmiit Qaqortumut nuunneqarnerani 

Narsarsuarmi isumannaallisaanermut killeqarfilersuinissamut aningaasartuu-

tissat sipaarneqarsinnaassapput, aningaasallu taakku aningaasaqarnermut 

sunniutissat naatsorsorneqarnerinut ilaatinneqassapput. 

Narsarsuaq matuneqarpat, innuttaasut Qaqortumut illoqarfinnulluunniit al-

lanut nuuttussaapput. Tamatumunnga atatillugu inissianik attaveqaatinillu 

nutaanik sanaartornermut immikkut aningaasartuuteqartoqassaaq. Aningaa-

sartuutissat taakku amerlassusissaat nalileruminaattussaapput, ilaatigut inis-

sianik attaveqaatinillu pioreersunik atuinissamut periarfissaqarneq apeqqu-

taasussaammat.  

Ullumikkut Narsarsuaq 160-it missaannik inoqarpoq
 50

. Qaqortumut nuuttut 

tamarmik inisseqqinneqarnissaminnik pisariaqartitsissasut ilimagineqarpoq, 

naak ilaat Narsarsuarmiiginnarnissartik imaluunniit sumiiffinnut allanut 

nuunnissartik toqqartussaassagaluaraat.  

Illumi ataatsimi inuit agguaqatigiissillugit 2,5-iussappata, illumullu ataatsi-

mut inisseeqqinnissamut aningaasartuutissat agguaqatigiissillugit 1,5 mio. 

koruuniussappata, aningaasartuutissat 96 mio. koruuninut naatsorsorneqar-

                                                   

 
50

 Najoqqutarisaq: Kalaallit Nunaanni naatsorsueqqissaartarfik 

Inisseeqqinnissamut 

atatillugu inissiat 

attaveqaatillu nutaat 

put.
51

 Aningaasat taakku paaqqinnittarfiit allineqarnissaannut attaveqaati-

nullu allanut atugassatut 10 mio. koruuninik amerlineqassapput, taamaalil-

lunilu aningaasartuutissat tamarmiusut 106 mio. koruuninut missiliorneqar-

lutik.  

Takussutissiaq B1.1-imi mittarfik Narsarsuarmiit Qaqortumut nuunneqas-

sappat, tamatumunnga atatillugu ataasiaannartumik aningaasartuutissatut 

ilanngunneqartut eqqikkarlugit takussutissiorneqarput. 

Takussutissiaq B1.2 Mittarfiup Narsarsuarmiit Qaqortumut nuunne-

qarneranut atatillugu ataasiaannartumik aningaa-

sartuutissat ataatsimut takussutissiorneqarnerat 

 

mio. kr. 1199 m 

(inissiiffis-

saq 3) 

1799 m 

Nutaamik mittarfiliornermut aningaasartuutit (attaveqaatinut 
aningaasaleeqqinnerit ilanngullugit, hangar ilanngunnagu) 

534 1.243 

Hangar 31,5 31,5 

Atortunut Narsarsuarmiit nuunneqartunut sipaagassat -10 -10 

Matusinermut aningaasartuutit 24 24 

Sillimanissamut killeqarfiit (RESA) -5,2 -5,2 

Innuttaasunut nuutinneqartunut inissiat attaveqaatillu nutaat 106 106 

Katillugit 681 1.389 

Nassuiaat: Aserfallatsaaliuinermut, attaveqaatit ingerlasinnaanerinik qulakkeerisussanut aningaasar-

tuuteqartoqartarnissaa siunnerfigineqarpoq. Taamaattumik inuiaqatigiit aningaasaqarnerannik nalilii-

nermut piffissap misissuiffiup naanerani naliusut sinneri, aningaasaliissutissat amerlaqataat ilanngun-

neqarput. Tassanili mittarfimmik sanaartornerpiamut aningaasartuutissat sinnerisa nalingat kisimi 

ilanngunneqarpoq, tunngavissat allat ilaatinneqaratik. 

 

Takussutissiaq B1.2-imi takuneqarsinnaasutut mittarfiup Narsarsuarmiit 

Qaqortumut nuunneqarnerani aningaasaliinissamut aningaasartuutissat ilan-

                                                   

 
51 

Qaqortumi Kommune Kujalliup teknikkeqarnermut pisortaata paasissutissiinera tunnga-

vigalugu illut agguaqatigiissillugit 100 m
2
-nik annertussuseqarnissaat, aamma m

2
-mut ag-

guaqatigiissillugit 15.000 koruuneqarnissaat naatsorsuutigineqarpoq [inissiat 80-105 m²-

inik angissuseqartut m²-mut 14-18.000 koruunit.] 

 

Sanaartornermut 

aningaasartuutinut 

tamarmiusunut ta-

kussutissiaq 

ngaaseriikkat tamarmiusut mittarfimmut 1199 m-imut 681 mio. koruuniup-

put aamma mittarfimmut 1799 m-imut 1.389 mio. koruuniupput. Matuma 

siuliani takussutissiaq B1.2-mi NNV-mut tamarmiusumut sanaartornermut 

aningaasartuutissani mittarfimmut 1199 m-imut 641 mio. koruuninik  nali-

lerneqaraluartut, tamanna sanaartornermut aningaasartuutissat amerlaqati-

giissillugit ukiunut marlunnut avinneqarnissaannut (2011-mut aamma 2012-

imut) aamma 2010-mut kingumut allanneqarnissaannut atatinneqassaaq. 

Aningaasartuutit ingerlaavartut 

Narsarsuarmi mittarfiup matuneqarnerani mittarfimmi tassani ingerlatsiner-

mut aserfallatsaaliuinermullu aningaasartuutinut ukiumoortumik sipaagaqar-

toqartalissaaq. Kisianni Qaqortumi mittarfik nutaaq ingerlatsinermut aserfal-

latsaaliuinermullu aningaasartuutinik allanik nassataqartussaavoq, taakku-

nanilu mittarfiup takissusissaa aamma apeqqutaassaaq. Sipaagassat aningaa-

sartuutissallu missiliorneqarnerini paasissutissat Mittarfeqarfinnit pissarsia-

rineqartut tunngavigineqarput.  

Mittarfinnut akitsuutit Erseqqissassallugu pingaaruteqarpoq, mittarfinnut akitsuutit bilitsit akiinut 

ilaatinneqartarmata, taamaattumillu angallannermut najoqqutassiami sullis-

sisut bilitsinit isertitassaasa allannguutissaannik, aammalu atuisut bilitsinut 

aningaasartuutaannut allannguutissanik naatsorsuinermut ilaatinneqarlutik. 

Tassalu mittarfinnut akitsuutitut ittut aqqutigalugit isertitat allannguuteqar-

nerat tunngaviusumik matuma kinguliani naatsorsukkanut ilaatinneqanngil-

lat, kisiannili inuiaqatigiit aningaasaqarnerannik tamarmiusumik naliliiner-

mi, soorlu takussutissiaq B1.2-mi ilaatinneqarlutik. Kisiannili ETOPS-imut 

il.il. allannguutit, angallannermut najoqqutassiornermut ilaatinneqanngitsut 

matuma kinguliani naatsorsorneqarput ilanngunneqarlutillu. 

Mittarfeqarfiit Narsarsuarmi suliaminnut atatillugu ukiumoortumik ingerlat-

sinermut aserfallatsaaliuinermullu aningaasartuutinut isertitanullu paasissu-

tissanik tunniussisarput
 52

. Paasissutissat ”Aqutsinermi/Teknikkimut immik-

                                                   

 
52

 Paasissutissat mail-ikkut GLV-miit maajip ulluisa aqqarnanni nassiunneqartut (trans30 

Narsarsuaq 110510.doc aamma Transport kommission NSSQ data 110510.xls). 

Narsarsuarmi inger-

latsinermut aningaa-

sartuutinit sipaakkat 

koortortat”-nut, ”mittarfik”-mut, ”innaallagiaq, imeq kiassarnerlu”-mut 

aamma ”Hotel Narsarsuaq”-mut agguagaapput. 

Akunnittarfik (matuma kinguliani sammineqartoq) ilanngutissanngikkaanni 

ingerlatsinermut aningaasartuutit tamarmiusut, nioqqutissanik atuineq (i-

kummatissamut timmisartuutileqatigiiffinnut allanut tunineqartartunut an-

nertuumik ilaatitsiviusoq) ilanngunnagu, 28,3 mio. koruuninut naatsorsor-

neqarsinnaapput. Aningaasat taakku mittarfippiamit, aqutsinermut teknikke-

qarnermullu, kiisalu innaallagissamut, imermut kiassarnermullu aningaasar-

tuutit inerneraat, tassanilu ataatsimut aningaasartuutitut agguarneqartut ilaa-

tinneqanngillat, taamaattumillu sipaagassatut nalilerneqaratik. Taamaattu-

mik aningaasartuutit 28,3 mio. koruunit kisimik Narsarsuup matuneqarnera-

ni sipaarneqarsinnaasutut naliliiffigineqarput. 

Qaqortumi mittarfiliassaq 1199 m-iusoq Kalaallit Nunaanni nunap immik-

koortuini mittarfiliaasimasut kingulliit, amerlanerit 1199 m-inik tallineqar-

nissaminnut piareersarneqarsimasut sananeqarneranni malitassiat assingat 

atorlugit sananeqarnissaa naatsorsuutigineqarpoq. Ullumikkut 1199 m-inik, 

Qaqortumi mittarfimmi 1199 m-imi ingerlatsinermut aningaasartuutissanik 

naliliinissaq eqqarsaatigalugu toqqaannartumik assersuunneqarsinnaasunik 

mittarfeqanngilaq.  

Mittarfeqarfiit ilisimatitsissutigaat, Narsarsuarmi ingerlatsinermut aningaa-

sartuutit tamarmiusut, mittarfippiami nioqqutissanik atuineq ilanngunnagu, 

ullumikkut 11,3 mio. koruunit missaanniittartut. Mittarfeqarfiit naliliinerat 

malillugu Qaqortumi 1799 m-imik nutaamik mittarfiliortoqassappat, sulias-

sanut taakkununnga aningaasartuutissat 3 mio. koruuninik amerlanerussap-

put.  1199 m-imik mittarfiliornermi ingerlatsinermut aningaasartuutissat ul-

lumikkutupajaaq qaffasissuseqassapput. Mittarfeqarfiilli peqatigalugit mit-

tarfinni allani (Nuummi, Ilulissani, Maniitsumi) aningaasartuutinut asser-

suussinerit tunngavigalugit aningaasartuutissaq 1 mio. koruunit missaannik 

ikinnerunissaat missiliorneqarpoq. 

Qaqortumi ingerlat-

sinermut aningaa-

sartuutit 

Mittarfippiamut sipaagassat saniatigut innaallagissamut, imermut kiassar-

nermullu aningaasartuuteqartoqartussaavoq, kiisalu aqutsinermut teknikki-

mullu aningaasartuutit sipaarneqarsinnaassapput, taakkununnga atortut Qa-

qortumi pigineqareermata. 2009-mi Narsarsuarmi innaallagissamut, imer-

mut kiassarnermullu aningaasartuutit 3,2 mio. koruuniusimapput, taakkulu 

Qaqortumi allannguuteqassanngitsut naliliisoqarpoq. 

Taakku tunngavigalugit mittarfimmut, aqutsinermut teknikkimullu, kiisalu 

innaallagissamut, imermut kiassarnermullu aningaasartuutissat 1199 m-imik 

mittarfiliornermi 13,5 mio. koruuninut (11,3-1+3,2) aamma 1799 m-imik 

mittarfiliornermi 17,5 mio. koruuninut missiliorneqarput (11,3+3+3,2). 

Narsarsuarmi akunnittarfiup ingerlanneqarneranut aningaasartuutit ullumik-

kut amerlaqataannik isertitaqartarnermit illuatungilerneqarneq ajorput. Mit-

tarfeqarfiit ilisimatitsinerat malillugu 2009-mi kaaviiaartitat 14,5 mio. ko-

ruuniusimapput, tassanilu ingerlatsinermut amigartoorutit 2,4 mio. koruu-

niusimallutik. Taamaattumik akunnittarfik matuneqarpat ingerlatsinermi 

taakku amerlaqataannik sipaagaqartoqassaaq.
53

  

Qaqortumi ilaasunik akunnittunik inissiisarnermut atatillugu akunnittarfin-

nik ingerlatsineq namminersortunit isumagineqassasoq ilimagineqarpoq. 

Qaqortup eqqaani mittarfiliornermi heliporti pioreersoq matuneqartussaa-

voq, qulimiguullillu angallanneranni mittarfik nutaaq toqqaannartumik ator-

neqalersussaammat, tassunga aningaasartuutit sipaarneqartussaallutik. Mit-

tarfeqarfiit ilisimatitsinerat malillugu Qaqortumi heliportip ingerlanneqarne-

ranut ukiumut aningaasartuutit ullumikkut ukiumut 870.000 koruunit mis-

saanniipput
54

.  

 Ilaasut Qaqortumut akimmittut akunnittarfinnut inissinneqartarneranni ingerlatsinerup 

tapiissutitaqanngitsumik namminersortunit ingerlanneqarnissaa matumani tunngavigineqar-

poq. 
54

 Najoqqutarisaq: Paasissutissat Mittarfeqarfinniit e-mail-ikkut nassiunneqartut  (Transport 

kommission NSSQ data 290410.xls). 

Akunnittarfimmik 

matusinermi sipaa-

gassat 

Heliportit pioreersut 

Aningaasartuutit taakku 1199 m-imik aamma 1799 m-imik mittarfiliornermi 

sipaarutissanut ilanngunneqarput.  

Mittarfiup inissiiffissaq 3-mi sananeqarnerani aqqusineq asfaltimik qalligaq 

10 km-it missaannik takissusilik sananeqartussaavoq. Tassunga aningaasar-

tuutissat sanaartornermut aningaasartuutissanut ilaatinneqassapput, kisianni-

li aamma aqqusernup aserfallatsaaliorneqarneranut ukiumut aningaasartuu-

tissanik atuisoqartartussaalluni. Aserfallatsaaliuinerup km-imut 50.000 ko-

ruuninik akeqartussatut naliliiffigineqarpoq. Taamatut naliliineq sinerissap 

silaannaani
55

 aqqusinermut asfaltimik qallikkamut atuuppoq, tassalu inissiif-

fissaq 3-mi inissiinermi ukiumut katillugit 500.000 koruuniussallutik (ani-

ngaasartuutissat inissiiffissanut allanut, mittarfimmiit illloqarfimmut naan-

nerusunik aqqusinilerneqartussanut naleqqiullugu ikinnerupput).  

Qaqortumi mittarfimmik naannerusumik, tassalu 1199 m-imik sanasoqas-

sappat, mittarfeqarfiit akitsuutinit isertitanik annaasaqassapput, tamanna 

pissappat ammatitsinermut akitsuutit ETOPS-inik taaneqartut atorunnaartus-

saammata, aammalu timmisartut ikaartaatitut atorneqartut akiliutaat pissar-

siarineqarsinnaajunnaassallutik. 2009-mi isertitat Mittarfeqarfinnit ilisima-

titsissutigineqartut tunngavigalugit katillugit 3,5 mio. koruunit missaanniis-

simapput. 

Isertitassat taakku Qaqortumi 1799 m-imik nutaamik mittarfiliortoqassappat 

annaaneqassanngillat, sullissinerit taakku ingerlatiinnarneqarsinnaassamma-

ta. 

Narsarsuarmi mittarfik matuneqassappat, kommunip sullissineri arlallit a-

torneqarunnaartussaapput. Tassani assersuutigalugu aqutsineq, meeqqeriviit, 

atuarfinnik ingerlatsineq, eqqaavilerineq il.il. pineqarput. Sullissinerit taa-

maattut Qaqortumi allaniluunniit innuttaasunut neqeroorutigineqarsinnaas-

 Sisimiut Kangerlussuullu akornanni aqquserniornissamut nalunaarusiaq, Sisimiut Kom-

mune, 2003, qupp. 32 kiisalu "Winter Maintenance Practice in the Northern Periphery", 

ROADEX SUB PROJECT B PHASE I, 2001 tunngavigalugit missiliorneqartut. 

http://www.roadex.org/Publications/docs-R/roadexspbsummary0111.pdf 

Aqquserniornissaq

  

Ammatitsinermut 

akitsuutinit il.il. an-

naasat 

Kommunit aningaa-

sartuutaanit sipaa-

gassat 

sapput. Narsarsuarmi mikisunik ingerlataqarnermi akornutaasut pissutigalu-

git tamanna kommunimi aningaasartuutini sipaagaqarfiusussatut naliliiffigi-

neqarpoq. 

Kommunip 2010-mi Narsarsuarmi aningaasartuutissanut missingersuutai 

katillugit 3,5 mio. koruunit missaanniittut KANUKOKA-mit ilisimatitsissu-

tigineqarpoq. Suliat Qaqortumut nuuppata, taakkunannga 30 procentit si-

paarneqarsinnaassasut ilimagineqarpoq. Taamaalilluni ukiumut 1 mio. ko-

ruunit missaat sipaarneqarsinnaassapput. 

Kommunini aningaasartuutit saniatigut Namminersorlutik Oqartussat akili-

gaannik aningaasartuuteqartoqarsinnaavoq, taakkulu aamma piissapput (u-

miarsualivinnik ingerlatsineq, peqqissaaveqarneq il.il.) Taakku misissui-

nermut ilanngunneqanngillat. 

Takussutissiaq B1.3-mi Kalaallit Nunaata kujataani mittarfik Narsarsuarmiit 

Qaqortumut nuunneqassappat, ukiumut isertitanut/aningaasartuutinut allan-

nguutissaasa aningaasaqarnermut sunniutissaanut Assartuussineq pillugu 

Isumalioqatigiissitap naatsorsorallagaanut ilaatinneqartut ataatsimut takus-

sutissiorneqarput. 

Takussutissiaq B1.3 Mittarfik Narsarsuarmiit Qaqortumut nuunneqas-

sappat isertitat aningaasartuutissallu ukiumoortu-

mik allannguutissaannut takussutissiaq 

Ukiumut mio. kr. 1199 m 

(inissiiffissaq 

3) 

1799 m 

Narsarsuarmi ingerlatsinermut aserfallatsaaliuinermullu ani-
ngaasartuutinut sipaakkat 

28,3 28,3 

Qaqortumi nutaamik mittarfiliornermi ingerlatsinermut aserfal-
latsaaliuinermullu aningaasartuutit  

-13,5 -17,5 

Akunnittarfimmik matusinermi sipaakkat 2,4 2,4 

Qaqortumi heliportimi ingerlatsinermut aserfallatsaaliuinermul-
lu aningaasartuutinut sipaakkat 

0,87 0,87 

Aqqusernup nutaap ingerlanneqarneranut aserfallatsaaliorne-
qarneranullu aningaasartuutit 

-0,5 -0,5 

Ammatitsinermut akitsuutinit il.il. annaasat -3,5 0 

Kommunit aningaasartuutaannit sipaakkat 1,0 1,0 

Katillugit 15,1 14,6 

Ingerlatsinermut 

aningaasartuutit al-

lannguutissaannut 

ataatsimut takussu-

tissiaq 

Takussutissiaq B1.3-mi takuneqarsinnaasutut, ukiumoortumik ingerlatsi-

nermut aningaasartuutit ilanngaaseriikkat allannguuteqarnerannut tunngatil-

lugu mittarfiup Narsarsuarmiit Qaqortumut nuunneqarnerani mittarfimmut 

1199 m-imut ukiumut sipaagassat 15,1 mio. koruuninik annertussuseqarput, 

aammalu mittarfimmut 1799 m-imut ukiumut sipaagassat 14,6 mio. koruu-

ninik annertussuseqarlutik – tassalu aningaasartaliussat assigiingajallutik.  

Ilanngussaq 2 Tusarniaanermi akissutit 

Tunngavissat allattorsimaffiata tusarniaassutigineqarnerani akissutit aqqaneq 

marluk tiguneqarput. Ilanngussami matumani Assartuussineq pillugu Isumalio-

qatigiissitap tusarniaanermi akissutinut taakkununnga oqaaseqaatai eqikkarlugit 

saqqummiunneqarput. 

Allaaserisap siulequtaani allassimavoq, Assartuussineq pillugu Isumalioqati-

giissitap aallaqqaammut piffissaliussap iluani, tassalu 2010-mi juulip aallartin-

nerani suliami naammassinissaa angumerisinnaanngikkaa allassimavoq. Taa-

maattumik oqaaseqaatit siunnersuutillu ersarinnerusut, tusarniaanermi akissute-

qaatini takuneqarsinnaasut nassuiaammut matumunnga ilanngunneqanngillat, 

aatsaalli isumaliutissiissummut inaarutaasumut ilanngunneqassallutik. Tassani 

assersuutigalugu inuussutissarsiutinut kiisalu usinik assartuussinernut, taakku-

nunngalu atatillugu umiarsualivinnut oqaaseqaatinut siunnersuutinullu amerla-

nerpaanut atuuppoq. Matumanili oqaatigereersinnaavarput, Assartuussineq pil-

lugu Isumalioqatigiissitap aamma isumaliutissiissummini inaarutaasumi inuus-

sutissarsiutinik ineriartortitsinermut innuttaasullu ineriartornerannut eqqoriaa-

nerit sukumiisut nunallu immikkoortuinut agguarneqartut tikinnianngimmagit. 

Angallassinermi attaveqaatinik ilusiliinissamut naliliinernut assigiinngitsunut 

atatillugu piffissaq ungasissoq eqqarsaatigineqarmat, ilaatigut tusarniaanermi 

akissuteqaatini ujartorneqartutut naliliinernik sukumiisunik eqqorluartunillu 

saqqummiussisinnaanissamut periarfissaqannginnini, Assartuussineq pillugu 

Isumalioqatigiissitap sulinermini tunngavigaa. Kisiannili aamma Assartuussi-

neq pillugu Isumalioqatigiissitap sulinermi kingunerisaanik kukkusumik aala-

jangiisoqaratarsinnaanera pinngitsoorsinnaanngitsutut oqaatigisinnaanngilaa. 

Tassalu assartuussinermi attaveqaateqarnermut aalajangiinerit siunissamut u-

ngasissumut sunniuteqartussaapput, aalajangiinissamullu tunngavissat pinngit-

sooratik amerlasuunik nalorninartortaqartussaammata, kukkusumik aalajangii-

nissaq tamatigut peratarsinnaasarpoq. 

Ajornartorsiut taanna assersuutigalugu immikkoortoq 7-imi ersarissumik allaa-

serineqarpoq. Tassani Assartuussineq pillugu Isumalioqatigiissitap nalornissu-

taasut annerusut erseqqissarniarlugit misilippai, taamatullu inassuteqaatinik 

siunissami ineriartortitsinermut nalorninartumut eqaatsumik aaqqinneqarsin-

naasunik inassuteqaateqarluni misilillugu. Tamanna ilaatigut pissutigalugu mit-

tarfiup Narsarsuarmiit Qaqortumut nuunneqarsinnaaneranut atatillugu pingaar-

tumik inissiiffissaq 3 Assartuussineq pillugu Isumalioqatigiissitap naatsorsuif-

figaa, naak tassani 1199 m-imik mittarfiliornissaq annertunerpaamik aningaa-

sartuuteqarfiusussaagaluartoq tikinneqartarnissaalu akuttunerugaluartoq, tak. 

immikkoortoq 2. Tassami Qaqortumi mittarfiliornissami inissiiffissaq 3-mi mit-

tarfik kisimi, ilaatigut timmisartuni teknologiip ineriartornera pissutigalugu pi-

sariaqartinneqalissappat, annertunerugaanngitsumik immikkut aningaasartuute-

qarluni mittarfimmut pitsaasumut 1799 m-imut tallineqarsinnaavoq. 

Malitassiassat allattorsimaffianni sammisat pingaarnerit marluk aallunneqarput: 

1) siunissami inuussutissarsiutinik ineriartortitsinissaq innuttaasullu ineriartor-

nissaat annertuunik siunnerfeqarluni isigalugit, aamma 2) misissueriaatsimut, 

Assartuussineq pillugu Isumalioqatigiissitap atorniagaanut assersuut aalaja-

ngersimasoq, tassalu Kalaallit Nunaata kujataani mittarfiup qitiusup Narsar-

suarmiit Qaqortumut nuunneqarnissaa. 

Malitassiassat allattorsimaffianni, taamatullu tusarniaanermi akissutini arlalinni 

erseqqissarneqarpoq, nunap imermik, aatsitassanik immaqalu uuliamik gassi-

millu isumalluutaasa niuernermik tunngaveqarluni atorneqarnissaat aningaasa-

qarnikkut innuttaasullu amerlassusaasigut ineriartornermut annertuumik pi-

ngaaruteqalertussaasut naatsorsuutigineqartoq. Assartuussineq pillugu Isuma-

lioqatigiissitap malitassiassat allattorsimaffianni inuiaqatigiit ineriartorneranni 

atugassarititaasut tamarmiusut siunissami ineriartornissaat ineriartorfissanut 

takussutissiat pingasut atorlugit immikkoortiterlugit misilippai. Tusarniaanermi 

akissuteqaatini tunngavissiani pingasuusuni tikinneqartut pitsaanerusumik ajor-

nerusumilluunniit ineriartorsinnaasut taaneqarpoq – tamannalu kukkunertut o-

qaatigineqarsinnaanngilaq.  Tamatumunnga atatillugu immikkut erseqqissarne-

qarpoq, allakkat amerlassutsimikkut ineriartornerminni 2010-miit 2030-mut 

50%-inik ikilisinnaammata, allakkat poortukkallu allakkatut nassiunneqartut 

immikkoortinneqartariaqartut, allakkat allakkatut nassiunneqartut attaveqaatit 

elektroniskiusut ineriartornerat pissutigalugu ikiliartornissaattut naatsorsuutigi-

neqartut poortukkanit allakkatut nassiunneqartunit illuatungilerneqarsinnaanis-

saat naatsorsuutigineqarsinnaammat, immaqalu IT-kkut niuernerup annertusi-

nerata kingunerisaanik poortukkat allakkatut nassiunneqartartut qaangiisinnaal-

lutik. Kisiannili paasinarsisimavoq, assartuussinermi attaveqaatit pingaarnerit, 

angallannermut najoqqutassiap kingunerisaanik pilersinneqarsimasut inerneri 

takussutissiani pingasuusuni killissarititaasut iluanni allannguutinut malussaja-

vallaartussaanngitsut. Tamanna tunngavigalugu aammalu allakkat amerlassut-

simikkut assartuussinermi attaveqaatit ilusiligaaneranut pingaarnermut annikit-

suinnarmik sunniuteqarnerat pissutigalugu Assartuussineq pillugu Isumalioqa-

tigiissitaq aalajangerpoq, naatsorsuinermini inaarutaasumi aamma ineriartorfis-

sanut takussutissiat, malitassiassat allattorsimaffianni annertunerusumik nas-

suiarneqartut tunngaviginiarlugit. 

Tusarniaanermi akissuteqaatini Kalaallit Nunaata kujataani inunnik angallassi-

nermut atatillugu assartuussinermut attaveqaatinut oqaaseqaatit siunnersuutillu 

nassuiaammut matumunnga, ”Nassuiaat: Kalaallit Nunaata kujataani assartuus-

sinermi attaveqaatit”-nut ilanngullugit misilinneqarpoq, tassalu Kalaallit Nu-

naata kujataani inunnik angallassinerup ilusiligaaneranut tunngassuteqanngip-

pata, tamanna aatsaat isumaliutissiissummi misissuiffigineqartussaammat. 

Taamatuttaaq malitassiassat allattorsimaffianni kukkunerit ersernerluttullu, tu-

sarniaanermi akissuteqaatini uparuarneqartut naqqiissuteqarfigalu-

git/iluarsaallugit misilinneqarpoq. 


